
Nəqliyyat işlərinin silinməsi
İl ərzində traktorla yerinə yetirilən nəqliyyat işlərinin dəyəri traktorların nəqliyyat növü işləri nöqteyi nəzərindən (bitkiçilikdə daşımadan başqa) şərti etalon hektarın plan maya dəyəri ilə “Maşın-traktor parkının saxlanması və istismarı üzrə xərclər” analitik hesabının kreditindən silinir. İlin axırında nəqliyyat işlərinin etalon hektarlarının faktiki maya dəyəri hesablanır və nəqliyyat işlərinin plan maya dəyəri faktiki maya dəyərinə çatdırılır.

Nəqliyyat işlərinin etalon hektarlarının maya dəyəri kənd təsərrüfatı işlərinə düşən işlərin xərcləri təyinatı üzrə aid edildikdən sonra qalan “Maşın-traktor parkının saxlanması və istismarı üzrə xərclər” analitik hesabında olan xərclər etalon hektarla yerinə yetirilmiş nəqliyyat işlərinin ümumi miqdarına bölünməklə hesablanır. Bir şərti etalon hektarın ümumi maya dəyəri, həmin analitik hesabın debetində uçota alınan xərcləri (kənd təsərrüfatı işlərində traktorçuların və qoşquçuların əmək haqqı məbləği, bu işlərdə  işlədilən neft məhsulları əlavə edilməklə) etalon hektarla nəqliyyat işlərini də daxil etməklə, yerinə yetirilmiş etalon hektarların miqdarına bölünməklə hesablanır.

Kombaynlar üzrə məsrəflərin uçotu

İkinci qrup “Özüyeriyən maşınların saxlanması və istismarı” analitik hesabında taxılyığan, kartofyığan, çuğunduryığan və digər özüyeriyən kombayn və maşınların saxlanması və istismarı üzrə xərclər habelə qarajın, navesin, meydançanın bu maşınların saxlanması və istismarı ilə əlaqədar digər əsas vəsaitlərin saxlanması və istismarı xərcləri uçota alınır. Bu qrupda analitik hesablar maşınların növləri üzrə açılır.

Kombaynın saxlanması və istismarına məsrəflərin uçotu – maşın-traktor parkı üzrə olan nomenklatura üzrə aparılır. Məsrəflər həmin qaydada maddələrlə silinir. Əmək haqqı məbləği və neft məhsulları xərci (23 №-li hesab üzrə əks etdirilmədən) il ərzində bir başa təyinatı üzrə aid edilir. İlin axırında amortizasiya məbləği, təmir (təmir fonduna ayırmalar), sair məsrəflər maddələrlə bölüşdürülür. Bu məsrəflər kombayn və özüyeriyən maşınların hər bir növü üçün yığılan sahəyə proporsional olaraq ayrıca bitkilər üzrə bölüşdürülür.

Məsrəflərin ilkin uçotu
Maşın-traktor parkının işləri və məsrəflərinin ilkin uçotu kənd təsərrüfatı işləri üzrə traktorçu-maşinistin uçot vərəqəsində (133-KT №-li formada), nəqliyyat işləri üzrə - traktorun yol vərəqəsində (134-KT №-li formada) aparılır.

Traktorçu-maşinistin uçot vərəqəsi traktorla, özüyeriyən maşınla və kombaynla yerinə yetirilən tarla, stasionar işlərini və başqa kənd təsərrüfatı işlərini 
uçota almaq üçün istifadə olunur. Sənəddə hər bir mexanizator üçün 10-15 iş günü yazılır. Onda şərti etalon hektara çevirməklə naturada yerinə yetirilmiş işin həcmi, hesablanmış əmək haqqı, neft məhsulları xərci, yerinə yetirilmiş işin keyfiyyəti qeyd edilir.

Traktorla yükün daşınması üzrə işlərin uçotu üçün, yəni traktorun nəqliyyat işləri üçün  traktorun yol vərəqəsi tətbiq olunur. Bu sənəd yük avtomobilinin yol vərəqəsi ilə çox göstəricilər ümumidir.

Eyni zamanda, o bir gün üçün yazılır. Onda yükün daşınması haqqında bütün lazımi məlumatlar, gedilən ton-kilometrlər, neft məhsullarının sərfi, hesablanmış əmək haqqı əks etdirilir.

Registrlərdə əks etdirilmə
Göstərilən ilk  sənədərin əsasında məsrəflərin uçotunun toplayıcı cədvəlində (301-KT №-li forma) yazılış aparılır. Bu cədvəldə hər bir traktor (kombayn) və traktorçu-maşinist üçün ayrıca səhifə nəzərdə tutulmuşdur. Bura uçot və  yol vərəqələrinin əsasında aşağıdakı məlumatlar yazılır: işlənilmiş maşın-günlər, maşın-növbə, traktorçu və yedəkçiyə hesablanmış əmək haqqı, verilən neft məhsulları, faktiki və norma üzrə sərf olunanlar, ümumi yürüş (nəqliyyat işlərində) və o cümlədən yüklə, yük daşınıb (nəqliyyat işlərində), sonra yerinə yetirilən işlərin uçot obyektləri üzrə - bitkilər (bitki qrupları), bitməmiş istehsalatda iş növləri və s. üzrə bölüşdürülməsi göstərilir. Cədvəlin ayrıca səhifəsində hesablanmış amortizasiya məbləği və təmir fonduna ayırmalar toplanır.

Məsrəflərin uçotunun toplayıcı cədvəlinin yekun məlumatlarının əsasında hər ay maşın-traktor parkı üzrə bölmənin (istehsalat hesabatı) şəxsi hesabı doldurulur.

Maşın-traktor parkı, kombaynın saxlanması və özü yeriyən maşın üzrə yazılış 23 №-li hesabın 3-cü subhesabı üzrə açılan analitik hesabların nomenklaturasına uyğun olaraq ayrı-ayrı sütunlar üzrə aparılır.

Onları yuxarıdakı qaydada registrlərə yazılış üçün hər bir maddə (sətirlər üzrə) və hər bir analitik hesab üzrə (sütunlar üzrə) müvafiq yekunlar çıxarılır.

Maşın-traktor parkı üzrə məsrəflərin analitik uçotu bilavasitə bölmənin şəxsi hesabında (istehsalat hesabatında) aparmaq olar. Ancaq belə bölmələrin sayı təsərrüfatda kifayət qədər çoxdursa, onda bütünlükdə təsərrüfat üzrə icmal şəxsi hesab (icmal istehsalat hesabatı) tərtib edilir.

Beləliklə maşın-traktor parkının məsrəflərinin uçotu üzrə ümumi yazılış sxemi digər köməkçi istehsalatda olduğu kimidir.

7. Uçotun kompüter formasında köməkçi istehsalatın və maşın-traktor   

                          parkı  üzrə məsrəflərin uçotu

Köməkçi istehsalatın uçotunda və maşın-traktor parkı işlərində uçotun avtomatlaşmasının tətbiqi üçün geniş imkanlar vardır, belə ki, istehsalat üzrə çoxlu miqdarda eynitipli təsərrüfat əməliyyatları (əmək haqqının hesablanması, işlərin əsas istehsalatın uçotu obyektlərinə aid edilməsi, kalkulyasiya fərqinin silinməsi və i.a.) yerinə yetirilir.

İlk sənədlərin məlumatları (bu halda avtomobilin yol vərəqəsi)  mühasibatlıqda klaviaturanın köməyi ilə dialoq rejimində kompüterdə çıxarılır. Bununla aşağıdakı rekvizitlər içəri salınır: sürücünün familiyası, adı və atasının adı və onun tabel nömrəsi, avtomobilin qaraj nömrəsi, qarajdan çıxma və qaraja qayıtma vaxtı, spidometrin göstəricisi, qarajdan çıxdıqda bakda olan yanacağın miqdarı, sürücü qayıtdıqda bakda olan yanacağın miqdarı, sürücüyə verilən yanacağın miqdarı, yürüş və hər gedişdə daşınan yükün miqdarı, yolun tipi (yolun xarakteri, yükün dərəcəsi və s.)

İlk sənədlərdən məlumatların daxil etmə prosesində displeyin ekranında ardıcıllıqla rekvizitlərin adı, sənədlərin strukturu və onların əhəmiyyətinə uyğun olaraq avtomatik aşkar edilir, eyni zamanda məlumatlara nəzarət təmin olunur. Məsələn, əgər avtomobilin qaraj nömrəsi yaxud sürücünün tabel nömrəsi səhvdirsə, səhv haqqında ekranda məlumatlar vurulur.

Yol vərəqəsindən informasiyalar daxil edildikdə buraxılmış səhvin aradan qaldırılmasına imkan verən (daşınmanı yerinə yetirərkən yanacaq sərfini aşkar etmək yolu ilə) məntiqi yoxlama aparılır. Keçən məntiqi nəzarət informasiyası, avtomobilin qaraj nömrəsi üzrə texniki-iqtisadi göstəricilərin uçotu massivinə və eyni zamanda hər bir sürücü üzrə texniki-iqtisadi göstəricilərin massivinə yazılır. Bundan başqa, informasiya sisteminə avtonəqliyyatın işi haqqında normativ sorğu informasiyaları (norma, qiymət və s.) massivi daxil edilir. NSİ rekvizitlərinin rekvizitlər açarının əsasında informasiyalar emal edildikdə avtomatik çıxarış çıxarılır və işlərin yerinə yetirilməsi, əmək haqqının hesablanması, yanacaq sərfi və s.-in avtomatik hesablamaları üçün istifadə olunur.

Avtonəqliyyat işləri haqqında lazımi operativ informasiyanı videoqramma şəklində displeydə yenidən yaratmaq olar, yəni daşımanın yerinə yetirilməsi cədvəli (yükün növü və yükü alan üzrə) qaraj nömrələri üzrə avtomobil işləri göstəriciləri cədvəli və s. Bununla belə bu məlumatları hər hansı günə hər hansı çıxarışla  yaratmaq olar.

Ay ərzində (yaxud daha qısa dövrdə) avtonəqliyyat işlərinin yekunları üzrə maşınoqramma çıxış informasiyasına daxil edilir, məsələn, qaraj nömrələri üzrə avtonəqliyyat işlərinin göstəriciləri cədvəli, həmçinin sürücünün özü üzrə, avtomobilin markaları üzrə abtonəqliyyat işlərinin texniki-istismar göstəriciləri cədvəli və s.

Analitik nöqteyi-nəzərdən “subkonto” sistemi üzrə analitik uçot qayda üzrə sərbəst olaraq düzülür – avtomaşının növü və inventar nömrəsi, sürücünün familiyası və şəxsi hesabı, xərc maddələri, daşımanın növü, bölmə və s. informasiyalar 23 №-li “Köməkçi istehsalat” hesabının “Avtomobil nəqliyyatı” subhesabı üzrə mövcud uçot sisteminin nomenklaturası nöqteyi nəzərdən toplanır.

23 №-li hesabın digər subhesabları üzrə də eyni sistem tətbiq olunur. Buna görə həmin hesabın hər bir subhesabı üzrə məsrəflərin toplanmasının öz xüsusiyyətləri vardır və “subkonto” metodundan istifadə etməklə uçotun nomenklatur sisteminin tətbiqinə uyğundur.

VII FƏSİL. İSTEHSALIN TƏŞKİLİ VƏ İDARƏETMƏ ÜZRƏ

XƏRCLƏRİN UÇOTU. GƏLƏCƏK DÖVRLƏRİN

XƏRCLƏRİNİN UÇOTU

1.  Istehsalın  təşkili və idarəetmə xərclərinin iqtisadi məzmunu.

                                    Uçotun vəzifələri

                                       Ümumi qayda

İstehsalın təşkili və idarəetmə üzrə xərclər kənd təsərrüfatı müəssisələrində olan məsrəflərin əhəmiyyətli qrupunu təşkil edir. Özündə bu xərclər iqtisadi cəhətdən müxtəlif tərkibli xərc qrupunu göstərir. Bura bir tərəfdən idarəetmə üzrə xərclər, digər tərəfdən – istehsalın təşkilinə və ona xidmət xərcləri daxil edilir.

Birinci qrup xərclər, müəssisənin təsərrüfat fəaliyyətinin, onun bütün sahələrinin və fəaliyyət növlərinin (istehsalat, təchizat, satış, kapital qoyuluşu, mədəni-məişət xidmətinin) idarə edilməsinin həyata keçirilməsi ilə əlaqədardır. İkinci qrup xərclər – bu dövretmənin istehsal mərhələsinə olan xərclərdir. Onlar istehsalın təşkili və nəzarət funksiyasının həyata keçirilməsi ilə əlaqədardır.

Hazırda uçotu sadələşdirmək üçün idarəetməyə olan xərcləri bütün fəaliyyət növlərinə deyil, praktiki olaraq tamamilə istehsala aid edilir. İkinci qrup xərclər nəyə aid edilir, onlar bütünlükdə istehsala aid edilir.

İstehsalın təşkilinə və idarəetməyə olan xərclərin uçotu praktikada iki qrupa–ümumistehsalat və ümumtəsərrüfata bölünməsi qəbul edilmişdir. Ümumtəsərrüfat xərclərinə bütünlükdə təsərüfatın idarə edilməsi və ona xidmətlə əlaqədar xərclər daxil edilir. Ümumistehsalat xərclərinə istehsalın təşkili və istehsalın ayrı-ayrı sahələrinə rəhbərlik və onlara xidmətlə əlaqədar olan xərclər aid edilir. Əmələgəlmə yerinə görə bitkiçilikdə, heyvandarlıqda və sair sahələrdə ümumistehsalat xərclərinə bölünür. Bundan başqa, ümumistehsalat xərcləri həmçinin driqada və ferma üzrə ümumistehsalat xərclərinə bölünür. Bitkiçilikdə bu halda bütün sahəyə aid olan sahə xərclərinə və yalnız briqadaya aid olanlar ümumbriqada xərclərinə bölünür; heyvandarlıqda – müvafiq sahə və ümumferma xərclərinə bölünür.

Uçotun vəzifələri

İstehsalın təşkilinə və idarəetməyə olan xərclərin uçotunun vəzifələri aşağıdakılardır: əməliyyatları sənədlə düzgün rəsmiləşdirmək, xərcləri onların növləri və maddələri üzrə düzgün və özvaxtında uçota almaq, idarəetmə aparatının saxlanmasına olan xərclərin səviyyəsinə nəzarət etmək və bu xərcləri aşağı salmaq, xərcləri əsas istehsalat xərcləri obyektləri üzrə düzgün bölüşdürmək.

2. Ümumistehsalat xərclərinin uçotu

25 №-li “Ümumistehsalat xərcləri” hesabında istehsalın təşkili və ayrı-ayrı sahələrə rəhbərlik və onlara xidmətlə əlaqədar xərclər əks etdirilir. Ümumistehsalat xərclərinə daxildir: maşın və avadanlıqların saxlanması və istismarı xərcləri (amortizasiya ayırmaları və təmirə çəkilən xərclər);

-istehsala xidmətlə məşğul olan işçilərin əmək haqqı;

          -ümiumistehsalat təyinatlı əsas vəsaitlərə görə icarə haqqı, binaların saxlanması xərcləri;

-digər oxşar xərclər.

25 №-li “Ümumistehsalat xərcləri” hesabının debetində hesabat dövrü ərzində olan xərclər, hesabın kreditində isə bu xərclərin əsas istehsalatın, köməkçi istehsalata, xidmətedici istehsalat və təsərrüfatlara silinməsi uçota alınır.

25 №-li “Ümumistehsalat xərcləri” hesabı üzrə analitik uçot subhesablar   (bitkiçilik, heyvandarlıq, sənaye istehsalatı) üzrə müəyyən olunmuş aşağıdakı xərc maddələri üzrə aparılır:

-sosial ehtiyaclara ayırmalarla birlikdə əmək haqqı;

-əsas vəsaitlərin saxlanması;

-əmək mühafizəsi və təhlükəsizlik texnikası;

-sair xərclər;

-boş dayanma;

-sair qeyri məhsuldar xərclər.

25 №-li “Ümumistehsalat xərcləri” hesabı üzrə hesabların

müxabirləşməsi
	s.

№

si
	Əməliyyatın məzmunu
	Müxabirləşən hesablar

	
	
	debet
	kredit

	1.
	Ümumistehsalat təyinatlı əsas vəsait obyektlərinə amortizasiya hesablandıqda
	25
	02

	2.
	Ümumistehsalat təyinatlı qeyri-maddi aktiv obyektlərinə amortizasiya hesablandıqda
	25
	05

	3.
	Ümumistehsalat xərcləri aparıldıqda istifadə olunan materialların dəyəri silindikdə
	25
	10

	4.
	Material qiymətlilərin dəyərində olan kənarlaşma ümumistehsalat xərclərinin artımına silindikdə
	25
	16

	5.
	Ümumistehsalat xərclərinə aid edildikdə:

-istifadə olunmuş öz istehsalının yarımfabrikatları

-köməkçi istehsalat xidmətləri və işləri

-xidmətedici istehsalat və təsərrüfat xidmətləri və işlər

-istifadə olunmuş hazır məhsullar

-kənar təşkilatların işləri və xidmətləri

-təhtəlhesab şəxs vasitəsi ilə ödənilmiş işlər və xidmətlər
	25

25

25

25

25

25
	    21

    23

    29

    40

  60,76

   71    

	6.
	Sosial sığorta və bu kimi başqa fondlara ayırmalar ümumistehsalat xərclərinə aid edildikdə
	    25
	69

	7.
	Ümumistehsalat heyətinə əmək haqqı hesablandıqda   
	25
	70

	8.
	Aşkar edilmiş çatışmayan maddi qiymətlilər ümumistehsalat xərclərinə aid edildikdə
	25
	84

	9.
	Ümumistehsalat xərcləri hesabına yaradılmış ehtiyatlara ayırmalar edildikdə
	25
	89

	10.
	Gələcək dövrlərin uyğun xərcləri ümumistehsalat xərclərinə aid edildikdə
	25
	31

	11.
	Ümumistehsalat xərcləri əsas istehsalat məhsullarının (işlərin, xidmətlərin) maya dəyərinə silindikdə
	20
	25

	12.
	Ümumistehsalat xərcləri köməkçi istehsalat məhsullarının (işlərin, xidmətlərin) maya dəyərinə silindikdə
	23
	25

	13.
	Ümumistehsalat xərcləri xidmətedici istehsalat və təsərrüfat məhsullarının (işlərin, xidmətlərin) maya dəyərinə silindikdə
	29
	25

	14.
	Ümumistehsalat xərcləri gələcək dövrlərin xərclərinə silindikdə
	31
	25


3. Ümumtəsərrüfat xərclərinin uçotu

26 №-li “Ümumtəsərrüfat xərcləri” hesabı istehsal prosesləri ilə bilavasitə əlaqəsi olmayan təsərrüfat və idarəetmə xərclərinin uçotu üçün nəzərdə tutulmuşdur. Bu hesabda əsasən aşağıdakı xərclər əks etdirilə bilər:

-inzibati-idarə xərcləri;

-ümumtəsərrüfat təyinatlı əsas vəsaitlərin təmirinə xərclər və amortizasiya ayırmaları;

-məlumat, məsləhət və audit xidmətlərinin ödənilməsi üzrə xərclər;

-ümumtəsərrüfat təyinatlı binalara görə icarə haqqı;

-digər idarəetmə xərcləri.

İqtisadi məzmununa görə ümumtəsərrüfat xərclərini üç qrupa bölmək olar. Onların hər biri üçün özünün xərc maddələrinin olması xarakterikdir.

1. İdarəetmə üzrə xərclər:
Sosial ehtiyaclara ayırmalarla birlikdə idarəetmə aparatının əməyinin ödənişi xərcləri;

Ezamiyyə xərcləri;

Sair xərclər.

2. Təsərrüfat xərcləri:
Sosial ehtiyaclara ayırmalarla birlikdə digər heyətin əməyinin ödənişi xərcləri;

Əsas vəsaitlərin saxlanmasına məsrəflər;

Əmək mühafizəsi və təhlükəsizlik texnikası xərcləri;

Sair xərclər.

3. Qeyri-məhsuldar xərclər:
Ümumtəsərrüfat anbarlarında saxlanılarkən məhsullar və materialların xarab olmasından itkilər;

Ümumtəsərrüfat anbarlarında material qiymətlilərin  çatışmazlığı;

Sair qeyri-məhsuldar xərclər.

26 №-li “Ümumtəsərrüfat xərcləri hesabının debeti üzrə hesabat dövrü ərzində olan ümumtəsərrüfat xərcləri (material qiymətliləri, digər müəssisə və şəxslərlə hesablaşmaların əməyin ödənişi üzrə hesablaşmaların və digərlərin uçotu hesablarının krediti ilə müxabirləşmədə) toplanır.

Hesabat dövrünün axırında xərclər təyinatı üzrə həmin hesabın kreditindən silinir. 

Müəssisənin uçot siyasətində ümumtəsərrüfat xərclərinin aşağıdakı silinmə üsullarından biri nəzərdə tutula bilər:

İstehsalat xərcləri hesablarına (20 №-li “Əsas istehsalat”, 23 N-li “Köməkçi istehsalat”,  29 №-li “Xidmətedici istehsalat və təsərrüfat”) silinmə;

Şərti daimi xərclər şəklində 46 №-li “Məhsul (iş, xidmət)  satışı”  hesabına bilavasitə silinmə.

Müəssisənin fəaliyyəti istehsal prosesi ilə əlaqədar olmadıqda – məsləhət, vasitəçilik və digər oxşar xidmətlər olduqda (ticarət müəssisələri müstəsna olmaqla) öz fəaliyyətinin aparılması üzrə xərclər 26 №-li “Ümumtəsərrüfat xərcləri” hesabında əks etdirilir və nəticədə xərclər bu hesabdan 46 №-li “Məhsul (iş, xidmət) satışı” hesabına silinir.

26 №-li “Ümumtəsərrüfat xərcləri” hesabı üzrə hesabların

müxabirləşməsi

	s.

№-si
	Əməliyyatın məzmunu


	Müxabirləşən hesablar

	
	
	debet
	kredit

	1.
	Ümumtəsərrüfat təyinatlı əsas vəsait obyektlərinə amortizasiya hesablandıqda
	26
	02

	2.
	Ümumtəsərrüfat təyinatlı qeyri-maddi aktivlərə amortizasiya hesablandıqda
	26
	05

	3.
	Ümumtəsərrüfat xərcləri yerinə yetirilərkən istifadə olunan materialların dəyəri silindikdə
	26
	10

	4.
	Materialların dəyərində olan kənarlaşma ümumtəsərrüfat xərclərinin artmasına silindikdə
	26
	16

	5.
	İstifadə olunan materialların dəyəri ümumtəsərrüfat xərclərinə aid edildikdə:

İstifadə olunmuş öz istehsalının yarımfabrikatları

Köməkçi istehsalat xidmətləri və işlər

Xidmətedici istehsalat və təsərrüfat xidmətləri və işlər

İstifadə olunmuş hazır məhsullar

Kənar təşkilatların xidmətləri və işlər

Təhtəlhesab şəxs vasitəsilə ödənilmiş xidmətlər və işlər
	   26

26

26

26

26

26
	21

23

29

40

60,70

71

	6.
	Ümumtəsərrüfat xərclərinin artmasına aid edilən:

Qaytarıla bilməyən vergi

Sosial sığorta fonduna ayırmalar. 

Aşkar olunmuş çatışmayan material qiymətliləri
	26

26

26
	68

69

84

	7.
	Ümumtəsərrüfat heyətinə əmək haqqı hesablandıqda
	26
	70

	8.
	Ümumtəsərrüfat xərcləri hesabına yaradılmış ehtiyatlara ayırmalar aparıldıqda
	26
	89

	9.
	Gələcək dövrlərin xərcləri kimi nəzərdə tutulmuş xərclərin müəyyən bir hissəsi silindikdə
	26
	31

	10.
	Bölüşdürmə qaydasında ümumtəsərrüfat xərclərinin bir hissəsi aid edildikdə:

Kapital qoyuluşunun artmasına

Əsas istehsalat məhsullarının (işlərin, xidmətlərin)maya dəyərinə

Köməkçi istehsalat məhsullarının (işlərin, xidmətlərin) maya dəyərinə

Zay məhsulun dəyərinə

Xidmətedici istehsalat və təsərrüfat məhsullarının (işlərin, xidmətlərin) maya dəyərinə
	  08

20

23

28

29
	26

26

26

26

26

	11.
	Ümumtəsərrüfat xərclərinin bir hissəsi maliyyələşmə mənbələri hesabına silindikdə
	96
	26

	12.
	Ümumtəsərrüfat xərcləri bilavasitə satışa silindikdə
	46
	26

	13.
	Ümumtəsərrüfat xərcləri gələcək dövrlərin xərclərinin tərkibinə aid edildikdə
	31
	26

	14.
	Müstəsna dərəcədə olan vəziyyət ləğv olunarkən ümumtəsərrüfat xərclərinin bir hissəsi silindikdə
	80
	26


4. Gələcək dövrlərin xərclərinin uçotu

Ümumi qayda

Gələcək dövrlərin xərcləri kənd təsərrüfatı müəssisələrində əsas xərc qrupunu təşkil edir. Hər bir təsərrüfat bir neçə istehsal dövrlərinə aid olan bu xərcləri məcburi olaraq etməlidir. Deməli, hər bir müəyyən olunmuş dövrün 
xərclərinə düzgün aid etmək üçün, uçotda ayrı-ayrı illər (yaxud başqa dövrlər) arasında gələcək dövrlərin xərclərini bölmək zəruriliyi meydana çıxır. Bu məqsəd üçün mühasibat uçotunda 31 №-li “Gələcək dövrlərin xərcləri” büdcə - bölüşdürücü hesab nəzərdə tutulur.

Xərclərin tərkibi

Kənd təsərrüfatı müəssisələrində 31 №-li “Gələcək dövrlərin xərcləri” hesabından istehsal üçün müvəqqəti, əsaslı olmayan qurğu və mexanizmlərin quraşdırılması üzrə olan xərclərin və bəzi digər xərclərin uçotu üçün istifadə olunur. Analitik uçot hər bir obyekt üzrə ayrıca aparılır. Bu hesabda elə xərclər uçota alınır ki, onlar hesabat dövründə edilmiş, lakin həmin ildə kalkulyasiya hesabına tam aid etmək mümkün olmur. Belə xərclərə gələcək dövrlərdə istifadə üçün nəzərdə tutulan, əsaslı olmayan müvəqqəti qurğuların tikintisi üzrə xərclər aid edilir, məsələn heyvanlar üçün ağıl və yay düşərgələri, xəndək düzəldilməsi, silos hazırlama və senajhazırlama üçün digər qurğuların düzəldilməsi üzrə xərclər daxil edilir. Bundan başqa, burada qabaqca ödənilmiş vergilər və rüsumlar, elmi-texniki ədəbiyyata abunə yazılışları, qabaqca ödənilmiş icarə haqqı, torpağın yaxşılaşdırılması üzrə tədbirlərə çəkilən xərclər, öz vəsaiti hesabına həyata keçirilənlər, onların müəyyən olunmuş silinmə vaxtlarından asılı olaraq gələcək dövrlərin xərclərinə aid edilənlər, torpaqların rekultivasiyasına çəkilən xərclər və s. əks etdirilir.

31 №-li hesabda əsas vəsaitlərin il ərzində qeyri-bərabər aparılan təmiri (müəssisədə müvafiq ehtiyat və ya fondlar yaradılmayan hallarda) və başqaları ilə əlaqədar xərclər əks etdirilə bilər.

Qeyd etmək lazımdır ki, 31 №-li hesaba təsərrüfatdaxili istehsalat meliorasiya fondlarına hesablanan amortizasiya məbləği istismar olunmanın birinci üç ilində aid edilir. Bu məqsəd üçün burada xüsusi maddə ayrılır. Sonra bu məbləğlər müvafiq meliorasiya olunan torpaqlardan alınan məhsulların maya dəyərinə üç il ərzində bərabər həcmdə aid edilir.
Xərclərin silinməsi

İl ərzində 31 №-li hesabın analitik hesablarının debeti üzrə il ərzində edilmiş bütün xərclər uçota alınır, bu hesabların krediti üzrə yalnız hesabat ilində müvafiq hesaba aid olanlar əks etdirilməlidir.

Əsaslı olmayan müvəqqəti qurğuların istifadə müddətindən asılı olmayaraq xərclərin hər il silinmə hissəsi müxtəlif ola bilər.

Qabaqca ödənilən vergilər, rüsumlar, elmi-texniki ədəbiyyata abunə yazılışları, icarə haqqı və s. gələcək dövrlərin xərcləri müəyyən olunmuş vaxt ərzində bərabər həcmdə istehsal xərclərinə silinir, digər xərclər də eyni qaydada silinir.

31 №-li hesabda uçota alınan xərclər 20,23, 25, 26, 44, 81, 88 №-li hesabların debetinə silinir.

31 №-li “Gələcək dövrlərin xərcləri” hesabının gələcək hesabat dövrlərinə aid olan xərc dairəsində ilin axırına keçid qalığı olur. Bu hesabda uçota alınan xərclər əsas istehsalat hesablarına və ümumistehsalat və ümumtəsərrüfat xərcləri hesablarına bölüşdürülə bilər. Bununla əlaqədar ilin axırında 31 №-li hesabdan xərclərin silinməsi 25 və 26 №-li hesabların bağlanmasına qədər aparılmalıdır.

5. Uçotun kompüter formasında 25, 26 və
                                gələcək dövrlərin xərclərinin uçotu
25, 26, 31 №-li hesablar üzrə informasiyaların kompüter emalında NSİ-nin bir neçə klassifikatorlarının məlumatlarından istifadə olunur.

Əmək məsrəfləri və onun ödənişinə çəkilən xərclərin uçotu üzrə təsərrüfat əməliyyatlarının klassifakatorunda sintetik hesabların, subhesabların  nömrələri üzrə əks etdirilən əmək məsrəfləri, hər bir subhesabın daxilində isə analitik uçotun nomenklaturası və məsrəf maddələri üzrə (əmək haqqı, sosial sığortaya ayırmalar, məzuniyyət üçün ehtiyat)  yazılışlar qruplaşdırılır. Maddi qiymətlilərin sərfi və məhsul çıxışının uçotu üzrə təsərrüfat əməliyyatlarının klassifikatorunda material məsrəfləri üzrə yazılışlar qruplaşdırılır. Onlar 25 №-li hesabda subhesablar üzrə, hər bir subhesabın daxilində isə - məsrəf maddələri və müxabirləşən hesablar üzr; 31 №-li hesabda – analitik hesablar üzrə hər bir analitik hesabın daxilində isə - məsrəf maddələri və müxabirləşən hesablar (kreditləşən hesab) üzrə təsnifat  aparılır. Digər klassifikatorlar üzrə eyni qaydada tətbiq edilir. 

Ümumistehsalat və ümumtəsərrüfat xərcləri və gələcək dövrlərin xərclərinin uçotu üzrə nəticə informasiyaları “İstehsala, məhsul çıxışına və göstərilən xidmətə məsrəflərin uçotu cədvəli (kənd təsərrüfatı müəssisəsi üzrə)” və “Məsrəf maddələri üzrə istehsala məsrəflərin uçotu cədvəli  (kənd təsərrüfatı müəssisəsi üzrə)” maşınoqrammalarda formalaşır.

Birinci maşınoqramma bütünlükdə təsərrüfat üzrə istehsala məsrəf hesabları üzrə, o cümlədən  25, 26, 31 №-li hesablar üzrə sintetik və analitik uçot üçün nəzərdə tutulmuşdur.

Maşınoqrammada məsrəflər sintetik hesablar, subhesablar və analitik uçotun nomenklaturası üzrə bölünür. Məbləğ yekunları sintetik hesablar, subhesablar, məsrəf maddələri, müxabirləşən hesablar üzrə ardıcıllıqla toplanılır. Bununla ay ərzində və ilin əvvəlindən artan yekunla məlumatlar verilir. Məsrəf maddələri və müxabirləşən       hesablar üzrə məbləğlərdən başqa miqdar məlumatlar da əks etdirilir. Hesabların debet və kredit dövriyyələrinə ayrılıqda maşınoqramma tərtib edilir. O bütünlükdə təsərrüfat üzrə istehsala məsrəflərin uçotu üzrə registrləri əvəz edir.

“Məsrəf maddələri üzrə istehsala məsrəflərin uçotu cədvəli (kənd təsərrüfatı müəssisəsi üzrə)” maşınoqrammasında istehsal məsrəfləri ayrı-ayrı istehsal nöqteyi nəzərindən məsrəf maddələri üzrə (məsrəflərin sintetik və analitik uçotunun kodları) qruplaşdırılır. Beləliklə əgər birinci maşınoqrammada əsas qruplara ayırma obyekti istehsaldırsa, ikinci maşınoqrammada əsas qruplara ayırma obyekti məsrəf maddələridir. Maşınoqrammada yekunlar sintetik hesabların (subhesabların), məsrəf maddələrinin kodu, analitik uçotun kodu üzrə ay ərzində və ilin əvvəlindən olan məbləğ ifadəsində verilir. Maşınoqramma əvvəlki maşınoqrammanın məqsədləri üçün istifadə olunur.

Əgər təsərrüfatda ümumistehsalat xərcləri və gələcək dövrlərin xərcləri istehsalat bölmələri üzrə uçota alınırsa, onda yuxarıda nəzərdən keçirilmiş bütünlükdə təsərrüfat üzrə maşınoqrammadan başqa onlar həmçinin struktur bölmələr üzrə məsrəflərin  uçotu üçün maşınoqrammada əks etdirilir.

Ümumistehsalat, ümumtəsərrüfat xərcləri və gələcək dövrlərin xərcləri hesabları üzrə informasiyalar kompüterdə emal edilərkən subkonto prinsipi üzrə toplanan məlumatlardan istifadə olunur, belə ki, bu hesabların hər biri üzrə (xüsusi ilə gələcək dövrlərin xərcləri üzrə) bölmənin informasiyalarının toplanılması üçün müxtəlif qruplaşma prinsipi tətbiq etmək olar.

VIII FƏSİL.  BİTKİÇİLİKDƏ MƏSRƏFLƏRİN, MƏHSUL ÇIXIŞININ UÇOTU VƏ MƏHSULUN MAYA DƏYƏRİNİN HESABLANILMASI

1.  Istehsal  məsrəflərinin uçotu. Bitkiçilikdə mühasibat uçotunun metodoloji əsasları və vəzifələri

İstehsal məsrəflərinə adi fəaliyyət növü üzrə xərclər və əlavə satış üzrə xərclər aid edilir. Onların uçotu 20 №-li “Əsas istehsalat”, 21 №-li “Öz istehsalının yarımfabrikatları”, 23 №-li “Köməkçi istehsalat”, 25 №-li “Ümumistehsalat xərcləri”, 26 №li “Ümumtəsərrüfat xərcləri”, 28 №-li “İstehsalatda zay”,  29 №-li “Xidmətedici istehsalat və təsərrüfatlar “ hesablarında aparılır.

Bu bölmənin bütün hesabları balansa görə aktivdir. Onların debeti üzrə bu və digər məhsul (iş, xidmət) növü ilə əlaqədar xərclər, krediti üzrə isə - məhsul çıxışı (kənd təsərrüfatında – plan qiyməti ilə) və ya xərclərin silinməsi əks etdirilir.

Məhsul (iş, xidmət) istehsalı ilə əlaqədar olan pul formasında ifadə olunan istehsal xərcləri – işlədilən material qiymətliləri, əmək haqqı, əsas vəsaitlərin amortizasiyası və digər xərclər məhsulların (iş və xidmətlərin) maya dəyərini təşkil edir.

İstehsal prosesinin konkret işlərinin yerinə yetirilməsi müxtəlif xərclərin (material-istehsalat ehtiyatlarının işlədilməsi, dövriyyədən kənar aktivlərin qismən köhnəlməsi, əmək haqqının verilməsi və s.) olmasını tələb edir. Bütün bu xərclər uçotda ayrılıqda yığılır. Deməli, istehsala xərclər mühasibat uçotunda ümumi məbləğdə uçota alına bilməz. Uçot xərc maddələri üzrə (maya dəyərinin kalkulyasiyasında onların nomenklaturasına uyğun xərc maddələri üzrə) aparılmalıdır.

Əsas istehsalatın uçotu

20 №-li  “Əsas istehsalat” hesabında məhsul istehsalı, yerinə yetirilən işlər və göstərilən xidmətlərlə əlaqədar əməliyyat əks etdirilir, yəni istehsal xərcləri haqqında informasiyaların toplanması aparılır.

Müəssisənin adi  fəaliyyət növü üzrə xərclərin formalaşdırılması aşağıdakı elementlər üzrə qruplaşdırılmalıdır:

-material xərcləri;

-əməyin ödənişi xərcləri;

-sosial ehtiyaclara ayırmalar;
-amortizasiya;
-sair xərclər.

20 №-li “Əsas istehsalat” hesabının debeti üzrə birinci, məhsul (iş, xidmət) istehsalı ilə bilavasitə əlaqədar olan müstəqim xərclər əks etdirilir, onlar material qiymətliləri, əməyin ödənişi üzrə işçi heyəti ilə hesablaşmalar, malsatan və podratçılarla hesablaşmalar və s. uçotu hesablarından silinir; ikinci 23 №-li “Köməkçi istehsalat” hesabının kreditindən silinən köməkçi istehsalat xərcləri; üçüncü 25 №-li “Ümumistehsalat xərcləri”, 26 №-li “Ümumtəsərrüfat xərcləri” hesablarından – qeyri müstəqim xərclər; dördüncü 28 №-li  “İstehsalatda zay” hesabından silinən, zay məhsuldan olan itkilər əks etdirilir.

20 №-li “Əsas istehsalat” hesabının krediti üzrə 37 №-li “Məhsul (iş, xidmət) buraxılışı”, 40 №-li “Hazır məhsul”, 46 №-li “Məhsul (iş, xidmət) satışı” hesabları ilə müxabirləşmədə məhsul (iş, xidmət) çıxışı əks etdirilir.

Qeyd etmək lazımdır ki, kənd təsərrüfatında məhsulların faktiki maya dəyəri yalnız ilin axırında kalkulyasiya edilir. Məhsullar il ərzində istehsalat-maliyyə planında nəzərdə tutulmuş plan maya dəyəri ilə mədaxil edilir. İlin axırında, əsas və əlavə məhsulların faktiki maya dəyəri müəyyən edildikdən sonra il ərzində əks etdirilmiş əsas və əlavə məhsulu uçota alan hesablarda məhsulların faktiki maya dəyəri ilə plan maya dəyəri arasında olan fərq silinir. Əgər məhsulun faktiki maya dəyəri plan maya dəyərindən yuxarı olarsa arada olan fərqə əlavə yazılış tərtib olunur, əgər əksinə olarsa “qırmızı storno” üsulu ilə düzəliş edilir.

Kənd təsərrüfatı müəssisələrində 20 №-li “Əsas istehsalat” hesabına dair aşağıdakı subhesablar açıla bilər:

20-1 №-li “Bitkiçilik”;

20-2 №-li “Heyvndarlıq”;

20-3 №-li “Sənaye istehsalı”;

20-4 №-li “Sair əsas istehsalat”.

20 №-li “Əsas istehsalat” hesabı üzrə analitik uçot buraxılmış məhsul (iş, xidmət) növləri üzrə, eləcə də xərc növləri üzrə aparılır. Bunlarla əlaqədar olaraq 20-1 №-li “Bitkiçilik” subhesabı üzrə xərclər aşağıdakı maddələr üzrə qruplaşdırılır:

-sosial ehtiyaclara ayırmalarla birlikdə  əməyin ödənişi xərcləri;

-material xərcləri, o cümlədən :

-toxum və əkin materialları;

-kübrələr;

-bitkilərin mühafizə vasitələri;

-əsas vəsaitlərin saxlanması;

-idarəetmə və istehsalın təşkili;

-işlər və xidmətlər;

-sair xərclər.

20-2 №-li “Heyvandarlıq” subhesabında xərclər aşağıdakı qaydada bölüşdürülür:

-sosial ehtiyaclara ayırmalarla birlikdə əməyin ödənişi xərcləri;

-Material xərcləri, o cümlədən:

       Yemər,

- Heyvanların mühafizə vasitələri;

-əsas vəsaitlərin saxlanması;

-idarəetmə və istehsalın təşkili;

-işlər və xidmətlər;

-heyvanların ölümündən olan itkilər;

-sair xərclər.

20-3 №-li “Sənaye istehsalı” subhesabında aşağıdakı xərc maddələrinin nomenklaturası müəyyən edilir:

-sosial ehtiyaclara ayırmalarla birlikdə əməyin ödənişi xərcləri;

-xammal və materiallar;

-əsas vəsaitlərin saxlanması;

-idarəetmə və istehsalın təşkili;

-xidmətlər və işlər;

-sair xərclər.

20 №li hesab üzrə qalıq hesabat dövrünün axırına bitməmiş istehsalatın dəyərini göstərir.

Bitkiçilk – kənd təsərrüfatının mühüm sahəsidir . Bu sahədən əldə edilən məhsulların çoxu bilavasitə əhalini ərzaqla, sənayeni xammalla, mal-qaranı isə yemlə təmin edir. Bitkiçiliyin tarlaçılıq (taxıl, texniki bitklər, yem bitkilər və s.), tərəvəzçilik, meyvəçilik, üzümçülük, çəmənçilik və s. kimi sahələri də var. Bitkiçilikdə əhalinin ərzağa olan tələbatının ödənilməsi üçün orta illik ümumi taxıl yığımının artımı, dənli bitkilərin məhsuldarlığının yüksəldilməsi, digər əsas kənd təsərrüfatı məhsulları istehsalının artırılması əhəmiyyətli dərəcədə təmin edilməlidir. Bitkiçiliyin mühüm vəzifəsi heyvandarlıqda möhkəm yem bazasının yaradılması üçün yem   istehsalatının kəskin surətdə artırılmasıdır.

Bu vəzifələrin həyata keçirilməsində bitkiçilik sahəsinin məsrəfləri və məhsul çıxışının uçotunun düzgün və öz vaxtında aparılması mühüm rol oynamalıdır. Bitkiçilikdə məsrəflərin uçotunun düzgün təşkilinin birinci dərəcəli əhəmiyyəti vardır.

Göründüyü kimi bitkiçilik – kənd təsərrüfatı istehsalının mühüm və spesifik sahələrindən biri olmaqla –istehsalın mövsümi xarakter daşıması ilə fərqlənir. Bitkiçilik sahəsində istehsal məsrəfləri ilin müxtəlif vaxtlarında uzun müddət ərzində qeyri-bərabər olur. Bitkiçiliyin vaxtında yetişməsi məhsul çıxışına səbəb olur və məhsul yığımı dövrü başlanır. Məhsuldan əsas və əlavə məhsullar (küləş, kökümeyvəli bitkilərin gövdə və yarpaqları və s.) alınır. İstehsal prosesində bitkiçilikdə cari ilin məhsulu üçün məsrəflər və gələcək ilin məhsulu üçün məsrəflər paralel olaraq aparılır. Texnoloji prosesə bir neçə mərhələ daxil edilir:

-torpaqların səpin üçün hazırlanması  (şumlama, malalama, kultivasiya və i.a.);

-səpmə (əkmə);

-bitkilərə qulluq;

-məhsul yığımı.

Deməli bitkiçilikdə bitməmiş istehsalın daim mövcud olması labüddür.

Bu sahələrdə bütün bu xüsusiyyətləri uçotun təşkili və məhsulların maya dəyərinin hesablanmasında nəzərə almaq lazımdır.

Analitk uçot elə şəkildə açılmalıdır ki, məsrəflər aid olan becərilən bitkilər üzrə, yerinə yetirilən işin növü üzrə məsəflərə bölünməklə cari ilin məhsulu üçün məsrəflərin və gələcək ilin məhsulu üçün məsrəflərin ayrılıqda uçotu təmin edilmiş olsun.

Bununla əlaqədar olaraq bitkiçiliyin bütün analitik hesablarını aşağıdakı qruplarda birləşdirmək olar:

1.Bitkiçilikdə istehsal prosesi ilə bilavasitə əlaqədar olan bölüşdürülməli olan məsrəflər. Belə ki, həmin məsrəflər konkret bitkilərə olan məsrəflərə aid etmək mümkün deyil.

Bu məsrəflər aşağıdakılardır:

-bitkiçilikdə istifadə olunan əsas vəsaitlərin saxlanmasına olan məsrəflər;
-suvarma üzrə məsrəflər;

-qurudulma üzrə məsrəflər;

-torpağın əhəng və gips ilə gübrələnməsi üzrə məsrəflər.

Bölüşdürülməli olan bu məsrəflərə hesabat dövrünün sonunda konkret bitkilərə olan məsrəflər daxil edilir.

2. Bitkilər və bitki qrupları (payızlıq dənli bitkilər, yazlıq dənli bitkilər, dənli bitkilər, texniki bitkilər, kartof. tərəvəz və bostan bitkiləri, yem bitkiləri, örtülü torpaq tərəvəzi,  bağçılıq və s.)

3. Yem istehsalı analitik hesabları (siloslaşdırmaya  olan məsrəflər, senajın hazırlanmasına məsrəflər, ot ununun hazırlanması üzrə məsrəflər və s.)

4. Bitməmiş istehsalın uçotu üzrə analitik hesablar (payızlıq dənli bitkilərin səpini, şum qaldırılması və s.)

 Bu səbəbdən bitkiçilikdə məsrəflərin uçot obyektlərinin özü müxtəlif ola bilər və istehsal məsrəflərinin uçotunun sadə formasından istifadə olunur.

Bitkiçilikdə məsrəflərin və məhsul çıxışının uçotu 20 №-li “Əsasi istehsalat” hesabının 1-ci “Bitkiçilik” subhesabında müvafiq analitik hesablarda məsrəf maddələri üzrə aparılır:

1. Əmək haqqı üzrə məsrəflər.

2. Sosial sığortaya ayırmalar.

3. Toxum və əkin materialları.

4. Mineral və üzvi gübrələr.

5. Bitki mühafizə vasitələri.

6. Əsas vəsaitlərin saxlanmasına məsrəflər:

a) neft məhsulları;

b) əsas vəsaitlərin köhnəlməsi (amortizasiyası);

q) əsas vəsaitlərin təmiri.

7. İş və xidmətlər.

8. İstehsalın təşkili və idarəetmə üzrə məsrəflər.

9. Sığorta ödənişləri.

10.Kreditə görə ödənişlər.

11.Sair məsrəflər.

Bitkiçlikdə məsrəflər olduqda ilkin və icmal sənədlərə əsasən mühasibat yazılışı aparılır:

Debet – 20 №-li hesabın 1-ci  “Bitkiçilik”  subhesabı.

Kredit – xərc növlərindən asılı olaraq 70,69,10, 02,23, 25, 26 №-li və s. hesablar.

Məhsul yığımı nəticəsində alınan bitkiçiliyin hazır məhsulları il ərzində plan maya dəyəri ilə mədaxil edilir. Bu halda yazılış tərtib edilir:

Debet – 40, 10 №-li hesablar.

Kredit – 20 №-li hesabın 1-ci “Bitkiçilik” subhesabı.

Bitkiçilik məhsulları istehsalına faktiki məsrəfləri ancaq hesabat ilinin axırında

müəyyən etmək olar, çünki o zaman 23,25,26№-li hesablar bağlanacaq, kənd təsərrüfatı bitkilərinin tozlandırılmasına aid olan arıçılıq sahəsində arıların saxlanmasına olan məsrəflər silinəcək, məhv olmuş əkinlər üzrə məsrəflər müəyyən ediləcək, torpaqların gipslə gübrələnməsi, əhənglə gübrələnməsi, suvarılması üzrə məsrəflər və s. bölüşdürüləcəkdir..

Deməli 20 №-li hesabın 1-ci “Bitkiçilik” subhesabını  hesabın debet hissəsində 23 №-li “Köməkçi istehsalat” hesabı üzrə kalkulyasiya fərqi məbləği əks etdirildikdən sonra, eyni zamanda ümumistehsalat xərcləri və ümumtəsərrüfat xərcləri bölüşdürülərək bitkiçilikdə məsrəflərə daxil edildikdən sonra bağlamaq lazımdır.

Beləliklə, hesabat ilinin axırında bitkiçiliyin analitik hesablarının debet tərəfində faktiki məsrəflər, kredit tərəfində plan qiyməti ilə məhsul çıxışı uçota alınır. Məhsul çıxışı faktiki məsrəflər səviyyəsinə çatdırılmalıdır.

Bunun üçün bitkiçiliyin 1-ci qrup analitik hesablarının məsrəfləri bölüşdürülür və sonra analitik hesabların qalan qrupları üzrə məhsulların faktiki maya dəyəri hesablanır. Bitkiçilik məhsullarının faktiki maya  dəyəri hesablandıqdan sonra  kalkulyasiya fərqi müəyyən edilir və bitkiçilik məhsullarının istehlak olduğu sahələrə əlavə yazılış yaxud “qırmızı storno” üsulu ilə silinir. Əgər məhsulun faktiki maya dəyəri plan maya dəyərindən yuxarı olarsa əlavə yazılış üsulu tətbiq edilir, əgər məhsulun faktiki maya dəyəri plan maya dəyərindən aşağı olarsa “qırmızı storno” üsulu tətbiq edilir. Nəticədə 4-cü qrup analitik hesablardan başqa analitik hesablar bağlanır və qalığı olmur. Buna görə son balansda 20-1 “Bitkiçilik” hesabında bitməmiş istehsalatda məsrəf məbləği əks etdirilə bilər.

                     2. Bitkiçilikdə məsrəflərin  uçot obyektləri

Bitkiçilik sahəsində məsrəflərin uçot obyektləri kənd təsərrüfatı bitkiləri (yaxud bitki qrupları), kənd təsərrüfatı işləri, bölüşdürülməli olan xərclər və sair obyektlərdir.

Xərclərin uçot obyektlərinin aşağıdakı nomenklaturası qəbul edilmişdir:

Birinci qrup xərc obyektləri: Dənlilər və dənli paxlalı bitkilər. Payızlıq dənli bitkilər (buğda, arpa, dən üçün qarğıdalı və s.).
Yazlıq dənlilər və paxlalı bitkilər (yazlıq buğda, sair yazlıq sünbüllü dənli bitkilər və s.).
Texniki bitkilər (pambıq, tütün, günəbaxan və s.)

Kartof, tərəvəz və bostan bitkiləri (kartof, kələm, xiyar, pambıq və s.).

Yem bitkiləri (silos bitkiləri qarğıdalıdan başqa, silos üçün qarğıdalı və yaşıl yem, birillik otlar, çoxillik otlar, yaxşılaşdırılmış biçənəklər və otlaqlar, təbii biçənəklər və otlaqlar və s.)

Örtülü torpaq tərəvəzi (qış şitilliyi, yaz şitilliyi, parnik və s.)

Meyvə, giləmeyvə və üzümlüklər və digər çoxillik əkmələr.

İkinci qrup xərc obyektləri.  Bitməmiş istehsalat (gələcək ilin məhsulu üçün çəkilən xərclər). Bu xərc  obyektinə daxildir: payızlıq dənli bitkilər səpini, qışda tərəvəz bitkiləri səpini və s.

Üçüncü qrup xərc obyektləri. Ayrı-ayrı növ xərcləri birdən-birə birinci və ikinci qrup xərc obyektlərinə aid etmək olmaz. Belə ki, onlar xərclərin bir neçə və çoxlu uçot obyektlərinə aid edilir. Onlar bölüşdürülməli olan xərclər adlanır.  Onlar il ərzində ayrıca analitik hesabda uçota alınır və ilin axırında bölüşdürülür. Bölüşdürülməli olan xərc obyektlərinə daxildir: amortizasiya ayırmaları, bitkiçilikdə istifadə olunan əsas vəsaitlərin təmiri üçün xərclər (yaxud təmir üçün ayırmalar), suvarma üçün xərclər, qurutma üçün xərclər, tarlaqoruyucu zolaqların saxlanması üçün xərclər. 
Dördüncü qrup xərc obyektləri. Bitkiçilik sahəsində bəzi xərc növləri yem istehsalı, yığımdan sonra məhsul emalı və  s. ilə əlaqədardır. Onlar ayrıca analitik hesabda uçota alınır. Bu xərc obyektlərinə daxildir: silosun tədarükü, senajın tədarükü, ot ununun istehsalı, ot tədarükü, küləş, yığımdan sonra məhsul emalı və s. Bu xərc obyektləri əlavə, əlaqədar məhsulların miqdarını müəyyən etmək və ilin axırında həmin məhsulların maya dəyərini müəyyən etmək üçün açılır.

        3.  Bitkiçilikdə ilk uçotun təşkili

Bitkiçilik sahəsində xərclər və məhsul çıxışı haqqında mühasibat uçotunda bütün yazılışlar əmək, əmək əşyalarının, əmək vəsaitlərinin sərfinin və məhsul çıxışının uçotu üzrə müvafiq ilk sənədlərin məlumatlarına əsaslanır.

Əmək sərfinin uçotu üzrə sənədlərdə bitkiçilik sahəsində aparılmış bitkilərin becərilməsi üzrə konkret işlərin yerinə yetirilməsinə əmək sərfi və buna hesablanmış əmək haqqı qeyd edilir. Mexanikləşməmiş işlər üçün yerinə yetirilən işlərin və əməyin uçotu vərəqəsi, mexanikləşdirilmiş işlər üçün isə -  traktorçu –maşinistin uçotu vərəqəsi (131 və 132 –KT №-li formalar) tətbiq edilir. Bundan başqa xüsusi sənədlərdən -  yerinə yetirilən və əməyin uçotu üzrə briqadirin kitabçasından (65№-li forma), həmçinin iş vaxtının uçotu üçün – iş vaxtının uçotu tabelindən  (140-KT №-li forma) istifadə olunur.

Əmək əşyalarının səpinin uçotu üzrə sənədlərdə müxtəlif material qiymətlilərin (toxumların, gübrələrin, zəhərli kimyəvi maddələrin, herbisidlərin, ehtiyat hissələrinin, xırda inventarların və s.) sərfi qeyd edilir. Səpin üçün toxum və əkin materialının sərf olunması toxum və əkin materialının məsarif akı (183 KT №-li forma) ilə gübrələrin, zəhərli kimyəvi maddələrin və herbisidlərin sərfi mineral, üzvi və bakterial gübrələr, zəhərli kimyəvi maddələr və herbisidlərdən istifadə haqqında akt  (262-KT №-li forma) ilə, xırda inventarlar – istehsalat və təsərrüfat inventarlarının silinməsi üçün akt (263 KT №-li forma) ilə rəsmiyyətə salınır. Ayın axırında ilkin sənədlərin məlumatları  material qiymətlilərin hərəkəti haqqında hesabatda  (265 KT №-li forma) sistemə salınır, bundan sonra struktur  bölmələrin şəxsi hesablarında material qiymətlilərin sərfi haqqında müvafiq yazılışlar aparılır.

Əmək vəsaitlərinin sərfinin uçotu üzrə sənədlərdə istifadə olunmuş əmək vəsaitləri üzrə olan xərclər qeyd edilir. Bu xərclər hesablanmış amortizasiya və təmir fonduna ayırmalarda ifadə olunur. Onlara amortizasiya və təmir fonduna ayırmaların hesablanması və bölüşdürülməsi üzrə müxtəlif hesablamalar, o cümlədən əsas vəsaitlər üzrə təmir fonduna ayırmaların və amortizasiyanın hesablanması cədvəli (48 KT №-li forma), təmir fonduna ayırmaların və avtonəqliyyat üzrə amortizasiyanın hesablanması cədvəli (50- KT №-li forma), təmir fonduna ayırmalar və amortizasiyanın hesablanması cədvəli ( avtonəqliyyatsız) (49 KT №-i forma), bitkiçilik sahəsinin əsas vəsaitləri üzrə təmir fonduna ayırmaların və amortizasiyanın hesablanması cədvəli (110 KT №-li forma) aiddir.
         Məhsul çıxışının uçotu üzrə sənədlərdə bitkiçlik sahəsindən alınan məhsulların , o cümlədən dəni bitkilərin , texniki bitkilərin, yemlərin və s.nin məhsullarının mədaxil edilməsi qeyd edilir. Məhsul çıxışının uçotu üzrə sənədlərə aiddir: dənli bitkilər üzrə - sahədən taxıl və digər məhsulun göndərilməsi reyestri (161 KT №-li forma), sahədən məhsulun daşınması üçün yol vərəqəsi (164 KT № li forma) , taxıl uçotunun talon üsulunda talonlar (165 a, b,v KT №-li formalar), taxıl və digər məhsulların qəbul reyestri (162 KT № -li   forma) ,tərəziçinin    taxıl   qəbulu   reyestri   (166 KT №-li forma),  taxıl  və  digər 
məhsulların hərəkəti cədvəli (167 KT №-li forma), kartof, tərəvəz, meyvə-giləmeyvə və digər bitkilər üzrə - kənd təsərrüfatı məhsullarının daxil olması gündəliyi (168 KT №-li forma), örtülü torpaq məhsullarının daxil olması gündəliyi (170 KT №-li forma), bağçılıq  məhsullarının daxil olması gündəliyi (171-KT №-li forma), yem bitkiləri üzrə - qaba və şirəli yemlərin qəbul aktı (172-KT №-li forma), otlaq yemlərinin mədaxili üçün aktlar (173 KT, 174 KT №-li formalar).

Beləliklə bitkiçilik sahəsində xərclərin uçotu üzrə çoxlu miqdarda sənədlər tətbiq olduğu kimi məhsul çıxışının uçotu üzrə də çoxlu miqdarda sənədlər tətbiq olunur. Hər bir qrup sənədlərin məlumatları onlar işlənildikdə sənədlərin  istifadəsi və hərəkəti xarakterinə müvafiq əlamətlərin müəyyən edilməsi üzrə sistmə salınır. Bu zaman bitkiçlik sahəsində bütün sənədərin məlumatları xərclərin uçot obyektləri – işlərin və bitkilərin (bitki qrupları) növləri üzrə sistemə salınmalıdır. Bunun nizama salınması üçün xüsusi hazırlanmış toplayıcı cədvəllər və jurnallar tətbiq  edilir. Hazırda unifikasiyalaşdırılmış xərclərin uçotunun toplayıcı cədvəli (301 №-li forma) tətbiq olunur.
Xərclərin uçotunun toplayıcı cədvəlində yazılış ilk sənədlərin, icmal sənədlərin, material qiymətlilərin hərəkəti haqqında hesabatın əsasında aparılır.

Ayın axırında toplayıcı cədvəldə hər bir iş və bitki üzrə xərclərin yekunu hesablanır. Yazılışın asan olması üçün cədvəlin axırında yekun səhifəsi (hər bir bitki üzrə) açılır. Ayın axırında ora ayrı-ayrı hər bir iş növünün yekunları köçürülür, ay ərzində və ilin əvvəlindən bitkilər üzrə ümumi yekunlar çıxarılır. Ay ərzində bitkilər üzrə xərclərin yekunları struktur bölmələrin şəxsi hesablarında (istehsalat hesabatında) yazılış üçün istifadə olunur.
4. Bitkiçilikdə sintetik və analitik uçotun təşkili
Hazırda bitkiçilik sahəsində qarşıda duran vəzifələri həyata keçirmək, bitkiçilik məhsulları istehsalını daha da artırmaq üçün bitkiçilik məhsulları istehsalının və xərclərin səmərəli uçotunun təşkili mühüm əhəmiyyətə malikdir. 

Bunun üçün qənaətlə vəsaitin məsarif edilməsinə və istehsal planının yerinə yetirilməsinə müntəzəm nəzarət etmək, bütün alınan məhsulun və yerinə yetirilən işin faktiki maya dəyərini müəyyən etmək istehsalın həcmini artırmaq, məhsulun keyfiyyətini yüksəltmək və məhsulun maya dəyərini aşağı salmaqla istifadə olunmamış ehtiyatları aşkar etmək lazımdır.
20 №-li “Əsas istehsalat” hesabının 1-ci “Bitkiçilik” subhesabı üzrə bitkiçilikdə məsrəflərin və məhsul çıxışının uçotunun ümumi s x e m i
	Ilkin sənədlər




	Əmək sərfinin uçotu üzrə sənədlər 

	
	Əmək əşyalarının uçotu üzrə sənədlər (material qiymətlilərin sərfi)
	
	Məhsul çıxışının uçotu üzrə sənədlər
	
	Əmək vəsaitlərinin uçotu üzrə sənədlər (amortizasiya, təmirə ayırmalar və sair xərclər)



	Xərclərin uçotunun toplayıcı cədvəli  (301KT №-li forma)
	
	Material qiymətlilərin hərəkəti haqqında hesabat 


	Bölmələrin şəxsi hesabı ( istehsalat hesabat) ( 83 KT №-li forma)




	10 KT № -li jurnal- order 


	Bütünlükdə təsərrüfat üzrə şəxsi hesabların ( 83 KT № -li forma ) icmalı( isthsalat hesabatlarının icmalı yaxud analitik uçot cədvəlinin icmalı)




Qarşılıqlı yoxlama

	Baş kitab 


Bitkiçilikdə məsrəflərin və məhsul çıxışının sintetik uçotu hesab planında 20 №-li “Əsas istehslat” hesabının 1-ci “Bitkiçilik” subhesabında aparılır. Müvafiq bölmə üzrə məsrəflər və məhsul çıxışı haqqında ümumiləşdirici registr struktur bölməsinin şəxsi hesabı (istehsalat hesabatı) sayılır. O, iki bölmədən ibarətdir: 1.İstehsala məsrəflər (hesabın debeti); II. Məhsul çıxışı (hesabın krediti).

Şəxsi hesabın birinci bölməsində hər bir uçot obyektinə (bitkilər, bitki qrupları yaxud bitməmiş istehsalat növü) ayrıca sütun ayrılır. Onların konkret növləri üzrə məsrəflər sətirlərdə göstərilir.

Şəxsi hesabın ikinci bölməsində məhsul çıxışı yəni hesabın krediti əks etdirilir. Şəxsi hesabın məlumatları 10-KT №-li jurnal-orderə və Baş kitaba keçirilir.

20 №-li “Əsas istehsalat” hesabının 20-1 №-li “Bitkiçilik” subhesabı üzrə

hesabların müxabirləşməsi

	
	Əməliyyatların məzmunu
	Müxabirləşən hesablar

	
	
	debet
	kredit

	1.
	Bitkiçilik sahəsində istifadə olunan əsas vəsaitlərə amortizasiya hesablandıqda
	20-1
	02

	2.
	Səpində işlədilən toxum və əkin materiallarının dəyərinin silinməsi
	20-1
	10

	3.
	Bitkiçilikdə istifadə olunan  mineral və üzvü kübrələrin silinməsi
	20-1
	     10



	4.
	Bitkiçilikdə traktorların, kombaynların, aqreqatların və mexanizmlərin işləməsi üçün işlədilən neft məhsullarının dəyərinin silinməsi
	  20-1
	10

	5.
	Bitkiçilik sahəsində təsərrüfatın anbarından verilən azqiymətli və tez xarab olan əşyaların silinməsi
	 20-1
	     10

	6.
	Cari il məhsulunun maya dəyərinə istehsal ilinin əvvəlinə olan bitməmiş istehsalat xərcləri bölüşdürüldükdə
	  20-1
	 20-1

	7.
	Bitkiçilikdə istifadə olunmuş və sahəyə daşınmış üzvi kübrələrin (peyin) silinməsi
	  20-1
	 20-2

	8.
	Bitkiçilik sahəsi üçün yerinə yetirilmiş köməkçi istehsalat xidməti hesablandıqda
	  20-1
	    23

	9.
	İlin axırında bitkiçilikdə ümumistehsalat xərcləri ayrı-ayrı bitklər və gələcək ilin məhsulu üçün olan işlər üzrə bölüşdürüldükdə
	  20-1
	    25

	10.
	İlin axırında bitkiçilik sahəsinə aid olan ümumtəsərrüfat xərcləri hissəsi ayrı-ayrı bitkilər və gələcək ilin məhsulu üçün olan işlər üzrə bölüşdürüldükdə
	  20-1
	    26

	11.
	Kənar təşkilatların yerinə yetirdikləri işlərin, xidmətlərin dəyərinin bitkiçilik məhsullarının maya dəyərinə aid edilməsi
	20-1
	   60

	12.
	Bal tozlandırma istiqamətində arıçılıq xərclərinin bir hissəsi bitkiçiliyə aid edildikdə
	20-1
	   20-2

	13.
	Gələcək dövrün xərcləri bitkiçiliyə aid edildikdə
	20-1
	31

	14.
	Bitkiçilik sahəsində məşğul olan işçilərə əmək haqqı hesablandıqda
	20-1
	     70

	15.
	Vergi və yığımlara görə büdcəyə ayırmalar hesablandıqda

(torpaq vergisi və s.)
	20-1
	     68

	16.
	Pensiya fonduna, sosial sığorta fonduna ayırmalar hesablandıqda
	20-1
	     69

	17.
	Bəzi növ xərclər üzrə ehtiyat yaradıldıqda
	20-1
	     89

	18.
	Bitkiçilik məhsulları mədaxil edildikdə
	  40
	    20-1

	19.
	Bitkiçilik sahəsindən alınmış toxum və yem mədaxil edildikdə
	  10
	     20-1

	20.
	Heyvanlara yedirdilmiş otlaqlar, mədəni otlaqlar üzrə xərclərə, eləcə də arıçılığa aid edilən bal verən bitkilər üzrə xərclər aid edildikdə
	 20-2
	     20-1

	21
	Təbii fəlakət nəticəsində silinmiş xərc məbləği
	   80
	     20-1

	22.
	Təbii fəlakət nəticəsində sığorta edilmiş əkinlər üzrə silinmiş xərc məbləği
	    65
	     20-1

	23.
	İlin axırında məhsulların istifadə istiqamətindən asılı olaraq bitkiçilik məhsulları üzrə kalkulyasiya fərqinin silinməsi
	40,10,

20-1,

20-2,

20-3,

29,46
	  20-1


İstehsalat hesabatı və bitkiçilikdə xərclər və məhsul çıxışının uçotu kitabında olan yekun məlumatları öz aralarında yoxlanılır və 10 №-li jurnal-orderdə yazılır, bundan sonra Baş kitabda (23 №-li forma) yazılış aparılır.

5. Bitkiçilik məhsullarının maya dəyərinin hesablanması

Məhsulun maya dəyəri təsərrüfatın bütün istehsal və maliyyə fəaliyyətinin mühüm iqtisadi göstəricisi sayılır.  Maya dəyəri məhsul vahidinin neçəyə başa gəlməsini göstərir. Maya dəyərinin  hesablanılması mühasibat uçotu metodunun əsas ünsürlərindən biri hesab olunur. Onun köməyi ilə hazır məhsul istehsalına faktiki çəkilən xərcləri hesablamaq olur.

Kənd təsərrüfatı müəssisələrində məhsulun maya dəyərinin hesablanılması ildə bir dəfə ilin axırında illik mühasibat hesabatı tərtib etməmişdən qabaq tərtib edilir.

Ayrı-ayrı  növ bitkiçilik məhsullarının maya dəyərinin hesablanması qaydasını nəzərdən keçirməmişdən qabaq məhsulun maya dəyərinin hesablanılması təcrübəsində tətbiq olunan əsas anlayışları (məhsul növü, məhsulun maya dəyərinin hesablanılma obyektləri, maya dəyərinin hesablanma vahidi, maya dəyərinin hesablanılma metodları və məhsulun maya dəyərinə xərclərin daxil olması) aydınlaşdıraq.

Əvvəlcə əsas, əlaqədar və əlavə məhsulu aydınlaşdırmaq lazımdır. Əsas məhsul elə məhsula deyilir ki, onların vasitəsi ilə istehsal təşkil edilir, Əsas məhsula daxildir: dən, kartof, tərəvəz və s.

Əlavə məhsula elə məhsullar daxildir ki, onlar əsas məhsuldan alınır və ikinci dərəcəli əhəmiyyətə malikdir. Əlavə məhsula daxildir: küləş, saman, birillik və çoxillik ot toxumunun döyümündən alınan küləş və s.

Bir və digər istehsal prosesi nəticəsində alınan iki və daha çox məhsula əlaqədar məhsullar deyilir. Məsələn, kətançılıqda kətan küləşi və toxumu və s.

Bitkiçilikdə maya dəyərinin hesablanılma obyektləri əsas  məhsul və təsərrüfatda istifadə edilən əlavə məhsuldan ibarətdir.

Əsas və əlavə məhsul arasında xərclər müxtəlif qaydada bölüşdürülə bilər. Təcrübədə xərclərin bölüşdürülməsinin bir neçə üsulu tətbiq edilir:

          a) müəyyən olunmuş qiymətlə əlavə məhsulun dəyəri cəmi xərc məbləğindən çıxmaq yolu ilə;

           b) xüsusi əmsalları tətbiq etmək yolu ilə. Bu üsulda əsas məhsul şərti olaraq vahid götürülür, qalan məhsullar isə müvafiq hesablamalar əsasında ona bərabərləşdirilir. Beləliklə hər məhsul növünü şərti məhsula çevirmək üçün çəki hesablanır və xərclər həmin xüsusi çəki əsasında əsas və əlavə məhsul arasında bölüşdürülür;

           v) satış qiyməti ilə məhsulun dəyərinə proporsional olaraq xərclər məhsullar arasında bölüşdürülür;

            q) müstəqim məsrəflərin konkret məhsul növünə birbaşa aid edilməsi və  ayrı-ayrı obyektlərin maya dəyərini hesablarkən dərhal aid etmək mümkün olmayan ümumi xərclərin müəyyən olunmuş bazaya əsasən bölüşdürülməsi (yığılan sahə üzrə, əmsal ilə və i.a.);

            d) ekspert yolu ilə ayrı-ayrı növ alınmış məhsullara çəkilən məsrəflərin qiymətləndirilməsi və müəyyən nisbi göstəricilərdə ifadə olunması;

            e) müəyyən olunmuş normativlər üzrə xərclərin bölüşdürülməsi;

             j) bir neçə növ alınan məhsul üçün ümumi əlamətlərdən birinin kəmiyyət əhəmiyyətinə mütənasib olaraq ayrı-ayrı məhsul növləri arasında xərclərin bölüşdürülməsi (məsələn, onlarda olan yararlı taxılın , qidalı maddələrin miqdarına mütənasib olaraq).

             Bitkiçilik məhsullarının maya dəyəri aşağıdakı qaydaya uyğun olraq hesablanır:

             taxıl, çiyidli pambıq, qünəbxan toxumu – franko-tarla (xırman yaxud digər ilkin emal yeri);  quru ot , küləş -  franko- saxlanma yeri; şəkər çuğunduru, kartof, bostan bitkiləri, kökü meyvəlilər – franko-tarla (saxlanılma yeri);

             isti şitillik – parnik tərəvəz – franko – təsərrüfatlarda qəbul məntəqəsi yaxud franko – saxlanılma yeri;

              meyvələr, giləmeyvələr, üzüm; tütün, çay yarpağı, örtülü torpaq tərəvəzi – franko – qəbul məntəqəsi (saxlanılma yeri); yem üçün yaşıl kütlə - franko – 
istehlak yeri; silos üçün yaşıl kütlə, senaj-silos hazırlama yeri, senaj hazırlama, senaj hazırlama (qüllə, xəndək).

              Deməli, xərclər müəyyən olunmuş həcmdə hər  bir növ bitkiçilik məhsullarının istehsal maya dəyərinə daxil edilir.

              Maya dəyərinin hesablanılması uçot işində mühüm və məsuliyyətli mərhələ sayılır. Buna görə xərc hesablarında məlumatları dəqiqləşdirməklə əlaqədar olaraq hazırlıq işləri aparılmalıdır. Bu işlər aşağıdakılardan ibarətdir: illər üzrə xərclərin həcmini və analitik hesablarda keçən illərin xərclərinin düzgün əks etdirilməsini diqqətlə yoxlamaq;

              məhv olmuş əkinlər üzrə xərclərin silinməsinin düzgünlüyünü yoxlamaq;

              20 № -li “Əsas istehsalat” hesabının “Bitkiçilik” subhesabı üzrə əks etdirilən bütün miqdar göstəricilərini dəqiqləşdirmək.

             Mədaxil olunan məhsulun miqdarını, o cümlədən əsas və əlavə məhsulun miqdarını, o cümlədən əsas və əlavə məhsulun miqdarını və taxılın təmizlənməsi və qurudulması üzrə əməliyyatların uçotda düzgün əks etdirilməsi xüsusilə diqqətlə yoxlanılmalıdır.

             Göstərilən uçot işlərini yerinə yetirdikdən sonra bilavasitə bitkiçilik məhsullarının maya dəyəri hesablanılır. Ayrı-ayrı məhsul növlərinin maya dəyərinin hesablanması qaydasını nəzərdən keçirək.

Dənlilər və dənli paxlalı bitki məhsullarının maya dəyərinin hesablanması.

          Dənli bitkilər məhsullarının maya dəyərinin hesablanılma obyektləri əsas 

məhsul üzrə dən və əlavə məhsul üzrə isə küləşdir. Dənə və küləşə çəkilən xərclərin 

uçotu aparılmadıqda xərcləri əsas məhsul və əlavə məhsul arasında bölüşdürmək üçün   

əmsallardan istifadə olunur. 1 sentner dən – 1,0;  1 sentner küləş isə 0,08-ə bərabər götürülür. Maya dəyərin hesablanılması zamanı laboratoriya təhlilinin məlumatlarına 

görə istifadə olunan taxıl çıxarı tam yararlı taxıla çevrilir. Bundan sonra əmsallardan istifdə etməklə bütün alınan məhsullar şərti vahidə çevrilir. Bunu misal ilə izah edək. Təsərrüfatda 40000 sentner payızlıq buğda, 45000 sentner küləş və 2500 sentner taxıl çıxarı (bunun 40 %-i tam yararlı taxıldır), alınmışdır. Taxıl istehsalına çəkilən xərclər 570000 manat olmuşdur. Bu məlumatlardan istifadə edərək məhsulun maya dəyərinin hesablanılması aşağıdakı ardıcıllıq qaydasında aparılır:

1.Bütün məhsul növlərini şərti vahidə çevirmək lazımdır. Bunun üçün məhsulların 

miqdarını əmsallara vurmaq lazımdır.

       1. Buğda40000 sentner x 1,0 = 40000 şərti məhsul vahidi.

           Küləş 45000 sentner x 0,08= 3600 şərti məhsul vahidi.

           Taxl çıxarı 2500 x 40 : 100 = 1000 şərti məhsul vahidi.

  Məhsulları şərti vahidə  çevirdikdən sonra şərti vahidlərin yekununu çıxarmaq 

lazımdır. Yəni 40000 + 3600 +1000= 44600 şərti məhsul vahidi.

        2. Cəmi şərti məhsulda hər bir məhsulun xüsusi çəkisini tapmaq lazımdır:

            Buğda- 40000 x 100 : 44600 = 89,7 %

             Küləş – 3600 x 100 : 44600 = 8,06 %

             Taxıl çıxarı 1000 x 100 : 44600 = 2,23 %

                              Cəmi                   100 %

        3. Xüsusi çəki əsasında xərcləri məhsullar arasında bölüşdürmək lazımdır.

            Buğda 570000 x 89,7 : 100 = 511290 man.

             Küləş 570000 x 8,06 : 100 = 45942 man.

             Taxıl çıxarı  570000 x 2,23 : 100 =12711 man.       
                                  Cəm                 570000 man.

        4. 1 sentner məhsulun maya dəyərini hesablamaq lazımdır. Bunun üçün ayrı-ayrı 

məhsula düşən xərcləri məhsulun miqdarına bölmək lazımdır.

            1 sentner buğdanın maya dəyəri 511290 : 40000 = 12,78 man.

            1 sentner küləşin maya dəyəri 45942 : 45000 = 1,02 man.

            1 sentner taxıl çıxarının maya dəyəri 12711 : 2500 = 5,1 man. təşkil edəcəkdir.

         Taxıl məhsullarının maya dəyərini başqa qayda ilə də hesablamaq olar. Belə ki

bütün məhsul növləri əmsala vurulmaqla şərti məhsul vahidinə çevrilir. Sonra cəmi 

xərclər cəmi şərti məhsul vahidinin həcminə bölünür. Nəticədə 1 sentner şərti məhsula 

düşən xərclər hesablanır. 1 sentner şərti məhsula düşən xərci çevirmə əmsallarına  

vurmaqla hər bir məhsul növünün maya dəyəri hesablanır.

         Yuxarıdakı misalda 1 sentner məhsula 12,78 manat xərc düşür. Deməli 1 sentner       

buğdanın maya dəyəri bərabərdir 12,78 x 1 = 12,78 manat, 1 sentner küləşin maya 

dəyəri 12,78 x 0,08 = 1,02 manat, 1 sentner taxıl çıxarı isə 12,78 x 0,4 = 5,1 manat 

təşkil edəcəkdir. Göründüya kimi hər iki halda eyni nəticə alınır.

Əgər təsərrüfatda dən və küləşə çəkilən xərclərin uçotu üçün ayrıca analitik hesab açılıbsa onda həmin analitik hesablardan xərclər müvafiq məhsul növünə aid etməklə taxıl və küləşin maya dəyəri hesablanır.

Dənli bitki məhsullarının maya dəyəri aşağıdakı metod vasitəsi ilə də hesablanır. Belə ki, dənli bitkilərin becərilməsinə və yığılmasına çəkilən xərclər (xırmanda taxılın qurudulması və təmizlənməsi üzrə xərclər də daxil olmaqla) taxıl, taxıl çıxarı və küləşin maya dəyərini təşkil edir. Ümumi xərc məbləğı (küləşin dəyəri çıxılmaqla) tam yararlı taxılın tərkibində taxıl və taxıl çıxarının tutduğu xüsusi çəkiyə görə bölüşdürülür.

1 sentner taxıl və taxıl çıxarının maya dəyərini müəyyən etmək üçün xərcləri taxılın quruması və təmizlənməsindən sonrakı fiziki çəkiyə bölmək lazımdır.

Məsələn, təsərrüfat payızlıq buğda sahəsindən 60 min sentner taxıl (təmizləndikdən sonra) və 4000 sentner istifadə olunan taxıl çıxarı almışdır. Laboratoriya təhlilinin məlumatı üzrə taxıl çıxarının 50 %-i yararlı taxıldır. Bu bitkiyə çəkilən xərclər (küləşin dəyəri çıxıldıqdan sonra) 899 min manat təşkil edir.

1 sentner yararlı taxılın maya dəyərini hesablamaq üçün taxıl çıxarı aşağıdakı qaydada müəyyən edilir. Yəni tam yararlı taxıl – 4000 x 50 %   = 2000  sentner təşkil 
                                                                             100 %

edir.

        Taxıl çıxarını da nəzərə almaqla ümumi taxılın miqdarı (60000 + 2000) =62000 sentner təşkil edir. 1 sentner tam yararlı taxılın maya dəyəri = 899000:62000 sent =14,5 manat təşkil edir.1 sentner taxıl çıxarının maya dəyəri =  14,5x 2000 sent  =                                                                                                

                                                                                                      4000 sent

7,25 manat.

Yaxud  14,5 manat x 50 % = 7,25 manat təşkil edir.

Yeni qayda üzrə məhsulun maya dəyərini hesablayarkən küləş, yarpaq, kələm yarpağı, qarğıdalı gövdəsi, pambıq, günəbaxan məhsulları onların tədarük edilməsinə (yığılması, preslənməsi, tayaya vurulması , daşınması və s.) çəkilən normativ (hesablama) xərcləri ilə qiymətləndirilir. Bu normativlər bilavasitə təsərrüfatda texnoloji xəritənin əsasında hazırlana bilər, yaxud müəyyən edilmiş zona təsərrüfatları üçün elmi-tədqiqat müəssisələri hesablayır və müvafiq idarə orqanları tərəfindən təsdiq olunur. Əsas məhsulun maya dəyərini hesablayarkən ümumi xərclərdən müəyyən olunmuş qiymətlə sair məhsulların dəyərini çıxmaq lazımdır.
Qarğıdalı qıçasının döyümündən sonra təsərrüfatda istifadə olunan özək mümkün olan istifadə yaxud satış qiyməti üzrə qiymətləndirilir. Bu məbləğ həcmində alınan qarğıdalı dəninin maya dəyəri azaldılır.

Qarğıdalı üzrə maya dəyərinin hesablanılması üçün obyektlər dən(quru dənə çevirməklə) və gövdə hesab olunur.

1 sentner qarğıdalı dəninin maya dəyərini müəyyən etdikdə kütlə quru dənə çevrilir. Tam yetişmiş qarğıdalı qıçasında dəni hesablamaq üçün qıçadan alınan faktiki dən çıxımı götürülür. Bu zaman qıçada dənin bazis nəmliliyi taxıl qəbul məntəqəsinin müəyyən etdiyi nümunəvi orta günlük döyümə əsasən 22 % götürülür. Bazis nəmliliyindən yuxarı olduqda hər bir faiz üçün 1 % güzəşt edilir. Bunu misal ilə izah edək.

Məsələn, təsərrüfatda 4000 sentner qıçada qarğıdalı vardır. Orta dən çıxımı faizi 82 %, qıçanın faktiki nəmliliyi 25 % təşkil edir. Bu məlumatlardan istifadə edərək əvvəlcə qıçadan dən çıxarını hesablayırıq. Yəni qıçada olan qarğıdalı quru 
dənə  çevrildikdə 4000 x 82 : 100 = 3280 sentner təşkil edir. Nəmliliyə görə 3 % (25 % - 22 %) həcmində güzəşt edilməlidir. Bu da 3240 x 3 : 100 = 97,20 sentner təşkil edir.

Qıçada olan qarğıdalı dənini quru dənə çevirdikdə 3280 – 97,2 = 3182,8 sentner quru dən alınır.

Qarğıdalı dəninin orta çıxım faizi aşağıdakı formula ilə hesablanır.

Dənin hesaba alma kütləsi x 100
Qıçanın hesaba alma kütləsi

Qıçanın hesaba alma kütləsi bərabərdir fiziki  kütlə plyus yaxud minus natura əlavəsi yaxud nəmlilik və zibillilik dərəcəsinə görə güzəşt.

Dən tullantıları laboratoriya məlumatına əsasən tam yararlı dənə çevrilir. Bundan sonra xərclər əsas və əlavə məhsul arasında dənli bitkilər üzrə hesablandığı kimi hesablanır.

Texniki bitkilər məhsulunun maya dəyərinin hesablanılması.
Texniki bitkilərə daxildir: pambıq, şəkər çuğunduru (fabrik üçün), günəbaxan, tütün və s. daxildir.

Pambıq məhsulunun maya dəyərinin hesablanılması.
Pambıqçılıqda maya dəyərinin hesablanılma obyektləri: əsas məhsul – çiyidli pambıq; əlavə məhsul – gövdə və pambıq qozasının qanadı. Çiyidli pambığın maya dəyəri hesablandıqda əlavə məhsul normativ xərclər yaxud plan maya dəyəri ilə qiymətləndirilir və uçota alınan xərc məbləğlərindən çıxılır. Pambığın ümumi çəkisi belə müəyyən edilir: yığılan pambığın üzərinə qozalardan təmizlənən pambığın çəkisi gəlinir. Əgər qoza pambıq qəbulu məntəqəsinə verilirsə onda qozada olan pambığın çəkisi əmsal üsulunu tətbiq etmək yolu ilə müəyyən edilir. 1 sentner çiyidli pambığın maya dəyərini hesablamaq üçün uçota alınan xərc məbləğini (əlavə məhsulu çıxmaqla) ümumi çiyidli pambığın miqdarına bölmək lazımdır.

Pambıq gövdəsinin maya dəyərini müəyyən etmək üçün pambıq gövdəsinə aid edilən xərclərin miqdarını, mədaxil edilən gövdənin miqdarına bölmək lazımdır.

Ayrı-ayrı növ pambıq məhsulunun maya dəyərini hesabladıqda xərclər satınalma qiyməti üzrə pambığın dəyərinə proporsional olaraq pambıq növləri arasında bölüşdürülür. Bundan sonra xərclər ayrı-ayrı növ pambıq məhsulunun miqdarına bölünməklə pambığın maya dəyəri hesablanır.

Şəkər çuğundurunun (fabrik üçün) maya dəyərinin hesablanılması.

Şəkər çuğundurunda əsas məhsul – çuğundur, əlavə məhsul isə yarpaq hesab olunur.

Şəkər çuğunduru və yarpağın maya dəyərini müəyyən etmək üçün normativ üzrə yarpağa çəkilmiş xərclər şəkər çuğunduruna çəkilmiş xərclərdən çıxılır. Jerdə qalan xərcləri şəkər çuğundurunun miqdarına bölməklə 1 sentner məhsulun maya dəyəri hesablanır.

Tütünün maya dəyərinin hesablanılması.
Tütünçülükdə xərcləri düzgün uçota almaq üçün “Parnik təsərrüfatı” analitik 
hesabı və “Tütün” hesabı açılır. Torpaqda tütün şitilinin çıxarılması momentinə qədər bütün xərclər “Parnik təsərrüfatı” analitik hesabında bitməmiş istehsalat xərci kimi uçota alınır. Torpaqdan tütün şitili çıxarıldıqdan sonra bitməmiş istehsalat xərci “Tütün” hesabına silinir. Tütünün becərilməsi ilə əlaqədar bütün xərclər bu  hesabda uçota alınır.

Tütün yarpağının çeşidlənməsi üzrə xərclərin uçotu üçün ayrıca “Tütünün çeşidlənməsi” analitik hesabı açılır. Məhsulun maya dəyərində tütün yarpağının çeşidlənməsi üzrə xərclər xeyli xüsusi çəkiyə malikdir. Odur ki, tütün yarpağının çeşidlənməsi üzrə xərclərin uçotunun ayrıca aparılması tütünün maya dəyərini düzgün müəyyən etməyə imkan verir. Bundan başqa tütün üzrə bitməmiş istehsalat tam işlənib qurtarmamış yarpaqlar (yığılan və şnurlarda və tütün qurğularında olan) da olur.

İl ərzində tütün məhsulu bir  şnurun plan kütləsi ilə şərti şnura düzülənlərin (şnurun uzunluğu 3,4 m-dir) miqdarına görə mədaxil edilir.

Məsələn təsərrüfatda yığılmış tütün 1230 min şnura düzülmüş bir şnurun plan kütləsi 1 kq-dır. Onda mədaxil olunan tütünün miqdarı – 1230 min şnur x 1 kq = 12300 sentner olacaqdır. 1 sentner tütünün plan maya dəyəri ilə (114,40 man.) cəmi tütünün dəyəri 140712 man. təşkil edir.

Əvvəl plan maya dəyəri ilə mədaxil edilmiş tütünün miqdarına, tütünün çeşidlənməsi və satışı ilə əlaqədar onlara düzəliş edilir, çeşidlənən tütün plan maya dəyəri ilə mədaxil edilir. Məsələn, noyabr ayında 20350 sentner tütün çeşidlənib və dövlətə satılmışdır. 1 sentner çeşidlənən tütünün plan maya dəyəri 135 man.40 qəp. olmuşdur.

Çeşidlənməyən tütünün plan qiyməti ilə cəmi  çeşidlənən tütünün plan maya dəyəri (20350x 114,40)+2328040 man., çeşidlənən  tütünün plan maya dəyəri isə (20350 x 135,40) 2753390 manat təşkil edir. Bu əməliyyat üzrə hesabların müxabirləşməsi aşağıdakı kimi olacaqdır: qırmızı storno üsulu ilə 40 №-li “Hazır məhsul” hesabının debeti, 20 №-li “Əsas istehsal” hesabının birinci “Bitkiçilik subhesabının krediti 2328040 man. Eyni zamanda adi yazılışla 2755390 man. 40 №-li “Hazır məhsul” hesabının debetində 20-1 “Bitkiçilik” subhesabının kreditində əks etdirilir.

Belə yazılış ilin axırına qədər hər ay aparılır. Təsərrüfatda hesabat ilinin  yanvar ayının 1-nə ola bilər ki, tütün çeşidlənib, ancaq satılmayıb və ya tütün çeşidlənməyib. Bu məhsulların maya dəyəri ayrıca müəyyən edilir. Məsələn, il ərzində təsərrüfatda 15276,3 sentner tütün mədaxil edilmişdir. İl ərzində onlardan 11489,2 sentner çeşidlənmişdir. 1 yanvara çeşidlənməyən tütünün qalığı (15276,3 – 11489,2) 3787,1 sentner təşkil edir. İlin əvvəlinə parnik təsərrüfatı üzrə xərclər 37228 manat; tütün şitili istehsalı üzrə xərclər 58295 man.30 qəp.; tütünün basdırılması, becərilməsi və yığılması üzrə xərclər 1460334 man.48 qəp.; tütünün çeşidlənməsi üzrə xərclər 200112 man.40 qəp. olmuşdur. Tütün məhsulunun maya dəyərinin hesablanılmasını 6.1 №-li cədvəldən görmək olar.

       Cədvəl 6.1

Tütün məhsulunun maya dəyərinin hesablanılması

	
	Göstəricilər
	Cari ilin xərcləri
	Cəmi

	
	
	Şitil təsərrüfatı üzrə keçən ilin xərcləri
	Parnik təsərrüfatı
	Basdırılma,

becərilmə,

yığılma
	Çeşidlənmə
	

	1.
	Əmək sərfi, adam-saatla
	41216
	126418
	2291418
	520419
	2979471

	2.
	Müvafiq hesablar üzrə xərclər,man.
	    37228
	58295,30
	1460334,48
	200112,40
	1755970,48



	3.
	Tütün alınıb, sent.
	
	
	
	
	15276,3

	O cümlədən:

	  
	Il ərzində çeşidlənib
	
	
	
	
	11489,2

	
	Çeşidlənməyib(ilin axırına qalıq)
	
	
	
	
	3787,1

	4.
	Çeşidlənmənin dəyəri daxil edilmədən tütünə aid olan xərclər (37228+58295,30+

+1460334,48) man.
	
	
	
	
	1555857,78

	5.
	Çeşidlənməyən tütünün 1 sentnerinin maya dəyəri

(1555857,78:15276,3) man.
	
	
	
	
	101,85

	6.
	Tütünün çeşidlənmə dəyərini çıxmaqla çeşidlənməyən tütünə aid olan xərclər

(3787,1 x 101,85) man.
	
	
	
	
	385716,13

	7.
	Çeşidlənən tütünə aid olan xərclər (1755970,18-385716,13), man.
	
	
	
	
	1370254,05

	8.
	Çeşidlənən tütünün 1 sentnerinin maya dəyəri

(1370254,05:11489,2) man.
	
	
	
	
	    119,26 


Tütün və maxorka xammalının maya dəyərini hesablamaq üçün istehsalat xərcləri satınalma qiyməti üzrə tütün məhsulu növlərinin  dəyərinə proporsional olaraq bölüşdürülür. Sonra tütün növlərinə düşən xərclər tütünün hesaba alma çəkisinə bölünməklə 1 sentner tütünün maya dəyəri hesablanır.

Kartof, açıq torpaq tərəvəzi və bostan bitkilərinin maya dəyərinin hesablanılması

Kartof, tərəvəz və bostan bitkiləri franko-saxlama yeri və tərəvəz və bostan bitkilərinin toxumu – franko-anbara görə maya dəyəri hesablanır.

Kartof məhsulunun maya dəyəri ya birlikdə, yaxud da tez yetişən və gec yetişən sort üzrə ayrılıqda hesablanılır. Kartof məhsuluna çəkilən xərclər satış qiyməti ilə məhsulun dəyərinə proporsional olaraq standart və qeyri standart məhsul arasında bölüşdürülür. Sonra məhsula düşən xərcləri məhsulun miqdarına bölməklə 1 sentner məhsulun maya dəyərini hesablamaq olar.

Mal-qara yemi üçün istifadə edilən yarpaq və qeyri standart kartof yem üçün kökümeyvəlilərin orta maya dəyəri üzrə qiymətləndirilir. Standart və qeyri-standart əmtəəlik məhsulun maya dəyəri arasında olan fərq əmtəəlik standart və qeyri standart məhsulun maya dəyərinə aid edilir. Mal-qara yemi üçün istifadə olunan qeyri standart kartof və yarpağın maya dəyəri aşağıdakı cədvəldə verilmişdir. (cədvəl 6.2)

Kartof yetişkənlik sortuna görə tez yetişən (il ərzində vegetasiya günü 40 – gün),orta tez yetişən (60 gün), orta yetişən (70-75 gün), orta gec yetişən (90-105 gün) və gec yetişən (105-120 gün) kartof sortlarına bölünür. Müxtəlif kartof sortlarının müxtəlif vegetasiya dövründə yetişdirilməsi kartof məhsulunun becərilməsinə çəkilən xərclərə təsir edir.

Kartof məhsulunun maya dəyəri aşağıdakı qayda ilə də hesablanır. Belə ki, kartofun becərilməsinə çəkilən xərclərdən yarpaqların dəyərini çıxdıqdan sonra yerdə qalan xərci kartofun miqdarına bölünməklə 1 sentner kartofun maya dəyəri hesablanır.

     Cədvəl 6.2
Kartofun maya dəyərinin hesablanılması

	
	Göstəricilər
	Miqdarı
	Məbləği, man.

	1.
	İl ərzində kartof istehsalına xərclər
	-
	619890

	2.
	Məhsul çıxımı, sent.

          standart
          qeyri standart

          mal-qara yemi üçün qeyri standart

          silos və mal-qara yemi üçün yarpaq
	13100

        5100

         3500

         7200
	

	3.
	Satınalma qiymətilə qiymətləndirildikdə əmtəəlik məhsulun dəyəri:

           Standart (13100x41,1)

           Qeyri standart (5100x28,8)

                  Yekunu:
	-

-


	538410

146880

685290

	4.
	Məhsulun keyfiyyətini nəzərə almaqla yemlik kökümeyvəlilərin orta maya dəyəri ilə qeyri əmtəəlik məhsulun dəyəri:

           Qeyri standart kökümeyvəlilər (3500x10,3)
	-
	36050

	
	            Yarpaq (7200x7,0)

                 Yekunu
	-
	50400

86450

	5.
	Əmtəəlik məhsula aid olan xərclər (619890-86450)
	
	533440

	6.
	Ayrı-ayrı əmtəəlik məhsul növünün xüsusi çəkisi, %-lə:

            Standart (538410x100:685290) 78,6 %

            Qeyri standart (146880x100:685290) 21,4 %
                 Yekunu                                           100 %
	
	

	7.
	Xüsusi çəki əsasında ayrı-ayrı məhsul növünə düşən xərclər:

             Standart  (533440x78,6:100)

             Qeyri standart (533440x21,4:100)

                 Yekunu
	-

-
	419283,8

114156,2

533440,0

	8.
	1 sentner əmtəəlik məhsulun maya dəyəri:

             Standart kartof (419283,8:13100)

             Qeyri standart kartof (114156,2:5100)
	
	32,0

22,4


     Açıq torpaq tərəvəzi məhsulunun maya dəyərinin hesablanılması

Açıq torpaq tərəvəzi (kələm, xiyar, pomidor, soğan, sarımsaq) yaz-yay və payız dövründə yetişdirilir.

Tərəvəzin maya dəyəri franko-saxlanma yerinə görə müəyyən edilir.

Tərəvəz standart, qeyri standart və istifadə olunan çıxarlara bölünür. Uçota alınan xərcləri standart və qeyri standart tərəvəz arasında bölüşdürmək üçün cəmi xərclərdən yemlik kökümeyvəlilərin orta maya dəyəri ilə qeyri əmtəəlik tərəvəzin 
dəyəri çıxılır. Yerdə qalan xərclər satış qiyməti ilə tərəvəz məhsullarının dəyərinə proporsional olaraq bölüşdürülür.

Mal-qara yemi üçün istifadə olunan qeyri standart tərəvəz istifadəli çıxarlar (yarpaq) yemlik kökümeyəlilərin  orta maya dəyəri üzrə qiymətləndirilir.

Deməli açıq torpaq tərəvəzçiliyində tərəvəz istehsalına çəkilən cəmi xərclərdən əlavə məhsulun dəyərini çıxıb, yerdə qalan xərcləri məhsullar arasında bölüşdürmək lazımdır.
İxtisaslandırılmış təsərrüfatlarda açıq torpaq tərəvəzinə çəkilən xərclərin və məhsul çıxımının uçotu bütünlükdə “Açıq torpaq tərəvəzi” hesabında aparılır. Tərəvəz istehsalına çəkilən xərclər satış qiymətilə məhsulun dəyərinə proporsional olaraq tərəvəz növləri arasında bölüşdürülür. Bundan sonra ixtisaslaşmış təsərrüfatlarda olduğu kimi standart və qeyri standart açıq torpaq tərəvəzinin maya dəyəri hesablanır. Eyni zamanda qeyri standart tərəvəz və mal-qaranın yemlənməsi üçün istifadə edilən yarpağın maya dəyəri hesablanır. İxtisaslaşmayan təsərrüfatlarda tərəvəzçilik məhsullarının maya dəyərinin hesablanılması 6.3 №-li cədvəldə aydın verilmişdir.

                                                                                             Cədvəl 6.3

İxtisaslaşmayan təsərrüfatlarda tərəvəzçilik məhsullarının

maya dəyərinin hesablanılması

	Tərəvəz növləri


	Miqdarı,

sent.
	Satış qiyməti ilə məhsulun dəyəri
	Xərclərin

bölüşdü-

rülmə

əmsalı

(qr.6:qr.4)
	İstehsala

çəkilən

xərclər

(qr.4xqr.5),

man.
	1 sent.

məhsulun

maya dəyəri

(qr.6:qr.2),

man.

	
	
	1 sent.

man.
	Cəmi məhsulun,

man.


	
	
	

	1
	2
	3
	4
	5
	6
	7

	Xiyar
	2400
	15,50
	37200
	0,77
	28644
	11,94

	Soğan
	400
	  22,00
	      8800
	0,77
	6776
	16,94

	Pomidor
	4000
	18,20
	72800
	0,77
	56056
	14,01

	Şirin bibər
	1100
	28,00
	30800
	0,77
	23716
	21,56

	Jekunu
	X
	x
	149600
	x
	115192
	x


Bostan bitkiləri məhsulunun maya dəyərinin hesablanılması

Ərzaq üçün bostan bitkiləri məhsulunun maya dəyəri franko-saxlanma yerinə görə müəyyən edilir.

Bostan bitkiləri məhsulunun maya dəyərini müəyyən etmək üçün məhsul istehsalı üzrə uçota alınan xərcləri, standart və qeyri standart məhsulun miqdarı arasında bölüşdürmək lazımdır. Satış qiyməti ilə məhsulun dəyərinə proporsional olaraq xərclər standart və qeyri standart məhsul arasında bölüşdürülür. Satış üçün yaramayan məhsullar (yetişməmiş qarpız, yarpaq) məhsulun keyfiyyəti nəzərə alınmaqla silos bitkilərinin yaşıl kütləsi yaxud kökümeyvəlilərin orta dəyəri ilə 
qiymətləndirilir. Bostan bitkiləri məhsulunun maya dəyərinin hesablanılması açıq torpaq tərəvəzi məhsulunun maya dəyəri hesablanılması kimi aparılır.

Örtülü  torpaq tərəvəzi məhsulunun maya dəyərinin hesablanılması

İqlim şəraiti açıq torpaq tərəvəzini yetişdirməyə imkan vermədikdə örtülü torpaqda tərəvəzçilik məhsulları yetişdirilir. Bundan başqa açıq torpaq tərəvəzçiliyində istifadə etmək üçün örtülü torpaq  tərəvəzçiliyində şitil yetişdirilir.

Örtülü torpaq tərəvəzçiliyi üzrə xərclər “Parnik”, “Yaz isti şitilliyi”, “Qış isti şitilliyi” və s. üzrə ayrı uçota alınır.

Örtülü torpaq tərəvəzçilik məhsullarının maya dəyəri aşağıdakı qaydada müəyyən edilir.

Hesabat ilinin məhsuluna aid olan cəmi xərc məbləğindən toxum və şitilə çəkilən xərclər çıxılır, yerdə qalan xərclər müvafiq bitkilər arasında bölüşdürülür.

İsti şitillik və parnik bitkilərindən alınan məhsulun maya dəyəri hesablandıqda bu bitkilərin tutduğu yer kvadrat metrlə yaxud çərçivə ilə uçota alınır. Məhsul yığımı isə müvafiq olaraq 1 m2 yaxud bir çərçivədən məhsul çıxışı uçota alınır.

Adətən parnik  və isti şitillikdə bir neçə bitki becərilir. Xərclər parnik bitkiləri üzrə çərçivə günlərə proporsional olaraq bölüşdürülür, isti şitillik üzrə xərclər isə kvadrat metr-günlərinə proporsional olaraq bölüşdürülür.

Hər bitki üzrə çərçivə gününü müəyyən etmək üçün parnik çərçivələrinin miqdarını bitkilərin becərilmə günlərinə vurmaq lazımdır. Bitkilər üzrə kvadrat metr günlərinin miqdarı müəyyən edildikdə isə isti şitillik sahəsi, bitkilərin vegetasiya dövrünə vurulur.

İsti şitillikdə yetişdirilən bitkilərin maya dəyərini hesabladıqda bütün bitkilər üzrə və hər bir bitki üzrə metr günlərinin miqdarını və bir metr gününə düşən xərc məbləğini müəyyən etmək lazımdır.

Bu göstəricini müəyyən etmək üçün bütünlükdə isti şitillik üzrə xərc məbləğini (toxum və şitil materialının dəyəri çıxılır) ümumi metr-günlərinin miqdarına bölmək lazımdır. Sonra hər bir bitki üzrə xərc məbləğini müəyyən etmək lazımdır. Bunun üçün bir metr günə düşən xərc hər bir bitki üzrə metr-günlərinin miqdarına vurulur. Sonra hər bitki üzrə toxum və şitilin dəyərini daxil etməklə ümumi xərc məbləği tapılır və hər bitkiyə düşən xərci alınan məhsulun miqdarına bölməklə məhsulun maya dəyərini hesablamaq olur.

Məsələn, isti şitilliyin 2000 m2 ümumi sahəsinin 1400 m2 sahəsində soğan, 600 m2 sahəsində isə xiyar əkilmişdir. Toxumun dəyəri çıxılmaqla isti şitillik üzrə cəmi xərc məbləği 25600 manat olmuşdur. Soğan toxumunun dəyəri – 400 manat, xiyar toxumunun dəyəri 24 manatdır. 33480 kq soğan, 13500 kq xiyar yığılmışdır. Soğanın vegetasiya dövrü 45 gün, xiyarın vegetasiya dövrü isə 110 gündür.

Bu məlumatların əsasında əvvəlcə bir metr günə düşən xərc müəyyən edilir – 25800 man. : 129000 = 0,20 man. Sonra soğan və xiyara aid olan xərci tapırıq. Soğan üzrə xərc (0,20 x 63000) 12600 man. Xiyar üzrə xərc isə (020 x 66000) 13200 manat təşkil edir.

Məhsul vahidinin maya dəyərinin müəyyən edilməsini 6.4 №-li cədvəldən görmək olar.

Cədvəl 6.4

İsti şitillikdə örtülü torpaq tərəvəzçilik məhsulunun maya

dəyərinin hesablanması

	sıra

№-si
	Bitkilər (məhsul növlə-

ri)
	Əkin sahəsi

(m2)
	Vegetasiya dövrü,

gün


	Metr günlərin miqdarı
	1 metr günün maya dəyəri (man.)
	Xərclər(toxumdan başqa), 

man.
	Toxum və şitilin dəyəri,

man.
	Cəmi xərclər man.
	Məhsul yığılıb 

(kq-la)
	1 kq məhsulun-maya dəyəri,

man.

	1.
	Soğan
	1400
	45
	63000
	0,20
	12600
	400
	13000
	33480
	0,39

	2.
	Xiyar
	600
	110
	66000
	0,20
	13200
	24
	13224
	13500
	0,98

	
	Yekunu
	2000
	X
	129000
	0,20
	25800
	424
	26224
	X
	X


Parnik təsərrüfatından alınan məhsul vahidinin maya dəyəri də eyni qaydada müəyyən edilir. Fərq yalnız ondan ibarətdir ki, hesablamada metr günlərin əvəzinə çərçivə günləri götürülür, torpağın hazırlanması, bioyanacaq, parnikin hazırlanması, torpaq tökülməsi, bioyanacaq verilməsi və başqa xərclər parnik bitkilərinin birinci 90 günlüyündə (birinci dövrdə) çərçivə günlərinin miqdarına proporsional olaraq bölüşdürülür. Əkin və ona qulluq etmə üzrə xərclər çərçivə günlərinin ümumi miqdarına proporsional olaraq bölüşdürülür.

Bağçılıq məhsullarının maya dəyərinin hesablanılması

Bağçılıqda meyvə giləmeyvə əkmələrində əsas məhsula – meyvə, giləmeyvə, üzüm; əlavə məhsula isə - qələm, bığlar, zoğ daxildir.

Bağçılıq və üzümçülükdə xərclərin uçotu bitkiçilikdə tətbiq olunan xərc maddələri üzrə (əmək haqqı, toxum və əkin materialı, gübrələr, bitki mühafizəsi vasitələri, xammal və materiallar, iş və xidmətlər, əsas vəsaitlərin saxlanma xərcləri, istehsalın təşkili və idarəetmə üzrə xərclər, sığorta ödəmələri, sair xərclər) aparılır.

Məhsulun maya dəyərini hesabladıqda keçən ilin xərci də daxil olmaqla məhsul verən əkmələrə qulluq üzrə uçota alınan xərc məbləğindən mədaxil edilmiş qələm, bığ, zoğ və digər əlavə məhsulun dəyəri çıxılır. Əlaqədar və əlavə məhsullar plan maya dəyəri yaxud normativ xərci ilə qiymətləndirilir.

Bağçılıq, giləmeyvə və digər çoxillik əkmə məhsullarının maya dəyərinin hesablanmasında üç üsul tətbiq edilir.

Birinci üsulda cəmi xərclərdən əlavə məhsulun dəyəri çıxılır və yerdə qalan xərc ümumi məhsul çıxımına bölünür. Bu üsul bağçılığı inkişaf etməmiş təsərrüfatlarda tətbiq edilir.

İkinci üsulda – bütün bağçılıq məhsulları satış qiyməti üzrə qiymətləndirilir. Sonra cəmi xərc məbləğinin satış qiyməti ilə məhsulun dəyərində olan nisbəti, yəni xərclərin bölüşdürülmə əmsalı tapılır. Həmin əmsal əsasında xərclər ayrı-ayrı məhsullar arasında bölüşdürülür və bir sentner məhsulun maya dəyəri müəyyən edilir. Bunu 6.5 №-li cədvəldən görmək olar.

                                                                                                      Cədvəl 6.5

İxtisaslaşmayan təsərrüfatlarda bağçılıq məhsullarının maya dəyərinin

hesablanması

	Məhsullar


	Miqdarı,

Sent.
	1 sentne-

rin satış

qiyməti,

man.
	Satış qiyməti

Ilə məhsu-

lun dəyəri,

man.
	Xərclərin

bölüşdürül-

məsi əmsa-

lı
	Ayrı-ayrı

məhsula 

düşən faktiki

xərclər,

man.
	1 sentner

məhsulun

maya də-

yəri, man.

	Alma
	3500


	32
	11200
	1,21
	135520
	38,72

	Armud
	2800
	35
	98000
	1,21
	118580
	42,35

	Heyva
	2650
	30
	79500
	1,21
	97490
	36,8


                                              289500         1,21              351560

Üçüncü üsul bağçılığı inkişaf edən təsərrüfatlarda tətbiq edilir Bu təsərrüfatlarda əkmələrin növləri üzrə ayrılıqda xərclərin uçotu aparılır. Xərclər əsas və əlavə məhsul arasında əmsalların köməyi ilə bölüşdürülür, üzümçülük məhsulunun maya dəyərinin hesablanması, meyvəçilik məhsulunun maya dəyərinin hesablanması qaydası ilə eynidir.

Tinglik məhsulunun maya dəyərinin hesablanması

Meyvə, giləmeyvə və başqa çoxillik əkmələrin basdırma materiallarının yetişdirilməsi üçün tingliklər nəzərdə tutulmuşdur.

Meyvə tingliklərində basdırma materiallarının yetişdirilməsi prosesi bir ildən dörd ilə qədər davam edir. Ona görə də şitilliklərə olan məsrəfləri ayrı-ayrı mərhələlər  üzrə və ayrı-ayrı əkmə qrupları üzrə uçota alınır.

Tinglik üzrə xərclərin və məhsul çıxışının uçotu aşağıdakı analitik hesablarda aparılır: “Meyvə-giləmeyvə bitkiləri tingliyi” (sahələr üzrə -  toxmallar tarlası, şitil tarlası,  calaqlar tarlası, birilliklər tarlası, ikiilliklər tarlası, üçilliklər  tarlası və əkmələrin növləri);  “Vəhşi ağac əkmələri tingliyi” (sahələr üzrə);  “Dəfnə ağacı tingliyi” “(sahələr üzrə); “Efirli bitkilər tingliyi” (sahələr üzrə); “Dekorativ bitkilər tingliyi” (sahələr üzrə).

Hər bir tinglik üzrə xərclərin uçotu aşağıdakı qaydada aparılır. Birinci tinglikdə xərclərin uçotu üçün bir ümumi hesab və hər ildə qoyulan xərclərin uçotu üçün ayrıca analitik hesab açılır. Hər bir tinglik üzrə uçot, tingin miqdarına (min ədəd) görə aparılır.

İllər üzrə qoyulan xərclər tinglərə qulluq üzrə olan xərclərə aid edilir. Həmin tinglik üçün ümumi xərclər bütünlükdə uçota alınır və ilin axırında tinglik sahəsinə proporsional olaraq illər üzrə hər bir tingə qoyulan xərc hesablarına bölüşdürülür.

Meyvə növlü tinglik məhsulunun maya dəyərinin hesablanılması

Meyvə tingliyində dörd il ərzində ting yetişdirilir. Şitillik sahəsi  üzrə (birinci il) uçota alınan xərclər, ilin axırında tingin yetişdirilməsinin ikinci ili analitik hesabına keçirilir. Tingin yetişdirilməsinin ikinci ili üzrə uçota alınan xərclər ilin axırında yetişdirmənin üçüncü ili analitik hesabına keçirilir. Yetişdirmənin üçüncü ili analitik hesabı üzrə uçota alınan xərclər ilin axırında yetişdirmənin dördüncü ili analitik hesabına keçirilir. Beləliklə ting yetişdirilməsinin birinci üç il ilə birlikdə dördüncü ilində uçota alınan xərclər tingin yetişdirilməsinin tam maya dəyərini təşkil edir.

Əgər tinglikdə tingin yetişdirilmə vaxtına qədər şitil və tingin bir hissəsi satılarsa, onda satılan hissə plan maya dəyəri ilə mədaxil edilərək 40 №-li “Hazır məhsul” hesabının debetində 20-1 “Bitkiçilik” subhesabının kreditində əks etdirilir.

Bu məbləğ xərc maddələri üzrə müvafiq tinglik sahəsi üzrə xərcləri azaldır.

“Yetişdirmənin üçüncü ili – armud tingi tarlası” analitik hesabından xüsusi çəki əsasında hər bir xərc maddəsindən xərclər silinir.

                                                                                                  Cədvəl 5.6

Armud tinginin maya dəyərinin hesablanılması

(dörd il ərzində yetişdirmə)

	s.

si
	Göstəricilər
	Məbləği,

man.

	1.
	Şitilin miqdarı  (məhv olmanı çıxmaqla),  

58,7 min ədəd
	-

	2.
	Yetişdirmənin birinci ili üzrə xərclər
	7920,00

	3.
	1 min ədəd şitilin maya dəyəri

(7920 : 58,7)
	    134,92

	4.
	Yetişdirmə üzrə ikinci ilin xərcləri
	2690,00

	5.
	Yetişdirmənin iki ili üzrə xərclərin ümumi məbləği

(7920 + 2690)
	10610,00

	6.
	0,1 min ədəd ting məhv olmuşdur

1 min tingin maya dəyəri (58,7 – 0,1 = 58,6)

(10610 : 58,6)
	181,06

	7.
	Yetişdirmənin üçüncü ili üzrə xərclər
	1620,00

	8.
	Yetişdirmənin üç ili üzrə xərc məbləği 

(10610 + 1620)
	12230,00

	9.
	Məhv olan ting 0,2 min ədəd təşkil etmişdir. Plan maya dəyəri 

(188 man.) ilə 3,0 ədəd ting satılmışdır (188 x 3,0)
	564,00

	10.
	1 min ədəd tingin maya dəyəri  (58,6 – 0,2 – 3,0 = 55,4)

12230 – 564 = 11666  (11666: 55,4)
	210,58

	11.
	Yetişdirmənin dördüncü ili üzrə xərclər
	2730,00

	12.
	Yetişdirmənin dörd ili üzrə cəmi xərc məbləği

(12230 – 564 + 2730)
	14396

	13.
	Məhv olan ting 0,2 min ədəd təşkil edir  (55,4 – 0,2 = 55,2)

1 min ədəd tingin maya dəyəri (14396 : 55,2)
	260,80


Çayçılıqda cari ilin bütün xərcləri, kofein və toxum üçün formaya yararlı materialın, sort və qaba çay yarpağının maya dəyərini təşkil edir. Sort çay yarpağının maya dəyərini müəyyən etdikdə satınalma qiyməti üzrə qaba çay yarpağının dəyəri cəmi xərc məbləğindən çıxılır. Yerdə qalan xərc məbləği sort çay yarpağının çəkisinə bölünür.

Yem bitkiləri və silosun maya dəyərinin hesablanması

Silos üçün qarğıdalı və silos bitkilərinin maya dəyərinin hesablanması. Qarğıdalı yaşıl yem alınması üçün becərilir. Yaşıl kütlənin alınması üçün də silos bitkiləri (günəbaxan, yemlik kələm və s.) də becərilir. Yaşıl kütlə mal-qaranın yemlənməsi üçün və silos üçün istifadə edilə bilər.

Bu qrup bitkilərdən alınan yaşıl kütlənin 1 sentnerinin maya dəyərini müəyyən etmək üçün uçota alınan xərc məbləğini ümumi yaşıl kütlənin miqdarına bölmək lazımdır.

Əgər yığım aparılmamış otarılma yolu ilə mal-qaraya yedizdirilən yem olduqda onda onların istehsalına çəkilən xərclər bu yemləri mədaxil etmədən və maya dəyərini hesablamadan ayrı-ayrı mal-qara növlərinin saxlanması üzrə istehsalat xərclərinə silinir.

      Cədvəl 6.7

Yaşıl qarğıdalı kütləsinin maya dəyərinin hesablanılması

	
	Göstəricilər
	Miqdarı
	Məbləği,

Man.

	1.
	İl ərzində qarğıdalının becərilməsi üzrə xərclər
	-
	30650

	2.
	Yaşıl qarğıdalı kütləsi alınıb, sent.
	34000
	-

	3.
	1 sentner yaşıl kütlənin maya dəyəri, man.
	-
	0,90

	4.
	İstifadə olunan yaşıl kütlə, sent:

İri buynuzlu mal-qaranın yemlənməsi üçün

Silos üçün
	6250

27750
	5625

24975


Birillik və çoxillik ot əkini məhsullarının maya dəyərinin hesablanılması.

Birillik və çoxillik ot əkini məhsullarının maya dəyərinin hesablanılması onların hər bir növü – ot, yaşıl kütlə, toxum və küləş üzrə aparılır. Əgər birillik otlar bir məhsul növünün alınması üçün istifadə olunarsa, onda bitki üzrə uçota alınan xərc məbləğini alınan məhsulun miqdarına bölməklə məhsulun maya dəyərini hesablamaq olar. Birillik otlardan müxtəlif məhsullar alındıqda çoxillik otların becərilməsinə çəkilən xərclər yem vahidi hesabı ilə hər hektardan yığılan məhsulun miqdarına proporsional olaraq ayrı-ayrı məhsul növləri arasında bölüşdürülməlidir.

Çoxillik otlar üzrə xərclərə cari ilin xərcləri və keçən ildən keçən bitməmiş istehsalat xərcləri  daxil edilir. Çoxillik ot əkini üzrə xərclər onlardan istifadə illəri üzrə bölüşdürülür. Belə ki, əgər yonca iki il ərzində istifadə olunacaqsa, onda onlardan istifadənin hər ilinə xərclərin 50 %-i aid olacaqdır.

Otdan istifadə üç il ərzində nəzərdə tutulubsa – onda xərclərin 33 %-i birinci ilə, 34 %-i ikinci ilə, qalan 33 %-i isə üçüncü ilə aid edilir.

Əkilən otların, təbii biçənəklər və mədəni otlaqların becərilməsinə çəkilən xərclərin yem vahidi hesabı ilə hər hektardan yığılan məhsulun miqdarına proporsional olaraq ayrı-ayrı məhsul növləri arasında bölüşdürülməsini aşağıdakı cədvəldən görmək olar.                                                                                                             
Cədvəl 6.8

Çoxillik otların maya dəyərinin hesablanılması

	Məhsulların adı
	Cəmi alınan məhsulun

miqdarı,

sent.
	Məhsul-darlıq,

hek/sent
	1 kq-da yem

vahidi
	Yem vahidi hesabı ilə

məhsudar-

lıq
	Xüsusi 

çəki,

%-lə
	Xüsusi çəki 

əsasında xərclərin

bölüşdürülmə-si,man.


	1 sent-nerin maya dəyəri,

man.

	Ot
	1180
	50,99
	0,49
	 24,99
	60,9
	    71862
	6,05

	Toxum
	     12
	     0,05
	    1,10
	   0,06
	    0,1
	118
	     9,83

	Küləş
	10800
	   46,35
	    0,20
	   9,27
	   22,6
	    26668
	     2,47

	Yaşıl kütlə
	   784
	   33,67
	    0,20
	   6,73
	   16,4
	    19352
	     2,47

	                                             41,05                100           118000

  


Mədəni, yaxşılaşdırılmış və təbii otlaqlara xərclərin uçotu və məhsulun maya dəyərinin hesablanılması 20-1 “Bitkiçilik” subhesabında hər bir otlaq növü üçün açılan ayrı-ayrı analitik hesablarda aparılır.

Mədəni, yaxşılaşdırılmış və təbii otlaq məhsulları – kökü üstündə mal-qaraya yedizdiriləndən, silos, senaj, senaj üçün istifadə edilən yaşıl kütlə və otlardan ibarətdir.

Kökü üstündə mal-qaraya yedizdirilən mədəni otlaqların yaşıl kütləsinin çəkisi hesablama yolu ilə zootexnik və aqronom tərəfindən təyin olunur. Bu zaman seçmə yolu ilə otlaq sahəsi ayrılır və biçilir, onun məhsulu çəkilir, ona əsasən yerdə qalan sahələrin məhsulu müəyyən edilir. Həmin yaşıl kütlənin maya dəyəri müvafiq heyvan qruplarının saxlanmasına olan məsrəflərin tərkibinə daxil edilir. Həmin məsrəflərin silinməsinə belə mühasibat köçürməsi tərtib edilir.

Debet 20-2 “Heyvandarlıq” subhesabı,

Debet 23-3 “At-araba nəqliyyatı” subhesabı,

Kredit 20-1 “Bitkiçilik” subhesabı.

İl ərzində otlaqlardan alınan silos və senaj üçün istifadə edilən ot və yaşıl kütlə plan maya dəyəri ilə mədaxil edilir Bu əməliyyat 10 №-li “Toxum və yem” 
subhesabının debetində və 20-1 “Bitkiçilik” subhesabının kreditində əks etdirilir. İlin axırında plan maya dəyəri faktiki maya dəyərinə çatdırılır.

Silosun maya dəyərinin hesablanılması

Silosun maya dəyəri iki mərhələ üzrə hesablanır. Birinci mərhələdə silosa qoyulmuş 1 sentner yaşıl kütlənin maya dəyəri hesablanır. Bunun üçün, əkin, əkinə xidmət, il ərzində silos bitkilərinin yığılması üzrə bütün xərclər silosa qoyulmuş yaşıl kütlənin (yaşıl kütlə silosa qoyulmazdan əvvəl çəkilməlidir) çəkisinə bölünməlidir. Silos hansı bitkidən hazırlanırsa yaşıl kütlənin maya dəyəri hər bir bitki və yaxud bitkilər qrupu üzrə hesablanır. Bu zaman  yaşıl kütləyə  çəkilən xərclərin üzərinə siloslaşmaya çəkilən xərclər əlavə edilir, əldə edilən nəticə alınan silosun miqdarına bölünür. Xəndəyə və yaxud da qülləyə qoyulmuş silosun çəkisini və keyfiyyətini müəyyən etmək üçün xüsusi komissiya onlardakı silosun miqdarını müəyyən edir. Bu, qaba və şirəli yemlərin qəbulu aktında göstərilir. Sonra komissiya xüsusi cədvəllərin köməyi ilə silos qurğularının kubmetr hesabı ilə həcmini, 1 kubmetr silosun çəkisini və saxlanma zamanı yaşıl kütlənin həcmini müəyyən edir. Silosun həcmi nəmlilikdən, qarışığın tərkibindən, silosun qoyulma vaxtından və s. amillərdən asılıdır. 1 m3 hazır qarğıdalı silosunun çəkisi 750 kq-dan 550 kq-a qədər; günəbaxan silosu 750 kq-dan 650 kq-a qədər, jonca silosu 650 kq-dan 475 kq-a qədər tərəddüd edə bilər. Adətən silos qurğusuna qoyulandan 20 gün sonra hazır silos mədaxil edilir.

Əgər yaşıl kütlə ilə bərabər silosa sütül qarğıdalı qıçaları qoyulubsa silos qoyulmasına çəkilən xərclərin üzərinə, sütül qarğıdalının istehsalına olan xərcləri də əlavə etmək lazımdır.

Yem vahidinin maya dəyərinin hesablanılması

Yem vahidi – yemin ölçü vahidi və ümumi qidalılığının müqayisəsidir. Yem vahidi kimi 1 kq quru vələmirin orta qidalılığı vahid qəbul edilmişdir.

Kənd təsərrüfatı heyvanları üçün yem norması yem vahidi əsasında hesablanır. Təsərrüfatda istehsal olunan müxtəlif yemləri yem vahidinə çevirmək üçün xüsusi əmsallardan istifadə edilir. Nəticədə təsərrüfatda hazırlanan bütün yemlərin qidalılığı müəyyən edilir.

Ayrı-ayrı bitkilərdən alınan yem vahidinin miqdarı istehsalına çəkilən məsrəf məbləğini yem vahidinin miqdarına bölməklə yem vahidinin maya dəyəri hesablanır. Yem bitkilərinin hər hektarından alınan yem vahidinin məhsuldarlığı və onun maya dəyərini müqayisə etməklə bu və ya digər yem istehsalının səmərəliliyini müəyyən etmək olar. (bax 6.9 №-li cədvələ).

   Cədvəl 6.9

Yem vahidinin maya dəyərinin hesablanılması

	Yemlər


	Əkin sahəsi, hek.
	1 hektardan məhsuldarlıq, sent.
	Ümumi məhsul yığımı,sent.
	Məhsulun maya dəyəri,man.
	1 sentner məhsulda yem vahidinin miqdarı,sent
	Ümumi yem vahidinin miqdarı,sent.(qr.3xqr.5)
	1 sentner yem vahidinin maya dəyəri,man.

	Yaşıl qarğıdalı kütləsi
	100
	120,0
	12000
	9758
	19,0
	228000
	0,04

	Dən üçün qarğıdalı

(quru dənə çevrilmiş)
	90
	40,6
	3654


	34081
	131,0
	478674
	0,07

	Yonca otu


	160
	13,7
	2192
	3134
	52,0
	113984
	0,03

	Yem çuğunduru
	40
	45,1
	1804
	4226
	11,0
	19844
	0,21

	Suvarılmayan çəmən otu
	   220
	9,1
	2002
	2823
	23,0
	46046


	0,06


Təsərrüfatda bitkiçilik məhsullarının maya dəyərini hesabladıqdan sonra plan maya dəyəri ilə mədaxil edilən məhsullara düzəliş verilir. Əgər məhsulun faktiki maya dəyəri plan maya dəyərindən yuxarı olarsa arada olan fərqə əlavə yazılış üsulu ilə düzəliş verilir. Əgər məhsulun faktiki maya dəyəri plan maya dəyərindən aşağı olarsa onda arada olan fərqə qırmızı storno üsulu ilə düzəliş edilir.

Bitkiçilik məhsulları üzrə maya dəyəri fərqinə aşağıdakı mühasibat köçürməsi tərtib edilir:

Debet – 10 №-li hesabın “Toxum və yem” subhesabı və 40 №-li “Hazır      

              məhsullar” hesabı – ilin axırına anbarda qalan məhsul hissəsi;

Debet -  20-1 “Bitkiçilik” subhesabı – payızlıq dənli bitkilərin səpinində   

              işlədilən cari ilin istehsalının toxumu;

Debet – 20-2 “Heyvandarlıq” subhesabı – mal-qaraya yedizdirilən cari ilin 

              istehsalının yemi;

Debet -  08 №-li “Kapital qoyuluşları” hesabı – çoxillik əkmələrin  

               basdırılması üçün işlədilən toxum və əkin materialı və tikinti üçün    

               işlədilən küləş;

Debet -  46 №-li “Məhsul satışı” hesabı – cari ildə istehsal edilən məhsulun 

              satışı və öz təsərrüfatında emala göndərilən məhsul;

Debet -  84 №-li “Sərvətlərin əskikgəlməsi və xarab olmasından 

               itkilər”hesabı – tam çatışmayan yaxud xarab olan məhsul hissəsi;

Kredit  - 20 №-li “Əsas istehsalat” hesabının 1-ci “Bitkiçilik  subhesabı.

Qeyd etmək lazımdır ki, maya dəyəri hesablamalarını sadələşdirmək üçün cari ildə öz istehsalından olan yemin iş atlarına verilməsi üzrə olan maya dəyəri fərqi 23 №-li “Köməkçi istehsalat” hesabının “At-araba nəqliyyatı”  subhesabına aid edilir.

6. Uçotun kompüter formasında bitkiçilikdə məsrəflərin və məhsul

çıxışının uçotu

Bütün məsrəf hesabları üzrə istehsala məsrəflərin uçotu avtomatlaşdıqda adətən istehsala məsrəflərin uçotu mühasibin bir AİY təşkil edilir. İstehsala məsrəflərin uçotunun təşkili xüsusiyyəti ondan ibarətdir ki, bu sahədə digər AİY-nin (material qiymətliləri, pul vəsaitləri, hesablaşma əməliyyatları və s.) məlumatlarından daha geniş istifadə olunur.

Belə ki, istehsala məsrəflərin uçotu hesablarının debetində müvafiq vəsait  sərfi, hesabın krediti üzrə isə məhsulların daxil olması əks etdirilir. Buna görə uçotun bu sahəsində mühasibin AİY ilə digər AİY-nin məlumatlarının səmərəli əlaqələndirilməsi çox əhəmiyyətlidir. Bundan başqa istehsalın uçotu üzrə mühasibin AİY struktur bölmələrdə olan AİY ilə sıxı surətdə əlaqədə olmalıdır.

İstehsala məsrəflərin uçotu üzrə informasiya sisteminə aşağıdakı informasiya massivləri daxildir; istehsala məsrəflərin uçotu hesabları üzrə mühasibat yazılışları massivi, müxabirləşən hesablar nöqteyi nəzərindən ilin əvvəlindən dövriyyələr massivi, istehsala məsrəflərin uçotu hesabları üzrə normativ – sorğu məlumatları massivi, ilkin sənəd formalarının hazırlanmasının köməkçi massivi (sənədqramma); texniki-iqtisadi informasiyaların klassifikatorların sorğu massivi, digər massivlər. Klassifikatorların sorğu massivinə aşağıdakı məlumatlar rekvizitlər açarına əsasən avtomatik hasil edilir və informasiyaların emalında istifadə olunur: struktur bölmələrin, müxabirləşən hesabların, xərc maddələrinin, məsrəf ünsürlərinin, normadan kənarlaşmanın (uçotun normativ metodunda) və sairənin kodları.

Struktur bölmələrdən məlumatlar alındıqda mühasib displeydə yoxlayır və klaviatura ilə ondan alınan operativ informasiyaları (sənəd, cədvəl, reyestr və s.) lazımi formaya daxil edir və rekvizitlər açarı vasitəsi ilə müvafiq massivdən sistem avtomatik əldə edilir və bu halda normativ-sorğu informasiyalarından lazım olan doldurulur, eyni zamanda lazımi hesablamalar aparılır. Bütün bunlar lazım gəldikdə displeydə emal edilir. Eyni zamanda çıxış forması massivində onlarda məlumatların sistemləşdirilməsindən qəbul edilənlərdən alınan yazılışlar daxil olur.

Lazım gəldikdə çıxış informasiyaları displeydə emal edilə bilər və mühasibat uçotunun maşınoqramma şəklində çap olunur.

Bitkiçilikdə məsrəflərin uçotunun hər bir obyekti üzrə toplanan informasiyalar, adi analitik hesabları tətbiq etməklə, eyni zamanda asılı olmayan analitik ehtiyatlar sistemindən istifadə etməklə analitik uçot sistemi təşkil olunur,əlavə olaraq subkontonun aşağıdakı nomenklaturaları seçilir: struktur bölmələri, istehsal olunan məhsulların növləri, xərc maddələri. Bu mövcud uçot sistemində nəzərdə tutulan, bütün nomenklaturalar üzrə bitkiçilikdə məsrəflərin uçotu üzrə informasiyaların sistemləşdirilməsinə imkan verir.

IX FƏSİL.  HEYVANDARLIQDA MƏSRƏFLƏRİN, MƏHSUL

                        ÇIXIŞININ UÇOTU  VƏ MAYA DƏYƏRİNİN HESABLANMASI
1. Heyvandarlıqda məsrəflərin və məhsul çıxışının uçotunun vəzifələri

Bitkiçiliyin müvəffəqiyyətlə inkişafı öz növbəsində heyvandarlığın yaxşı inkişaf etməsinə imkan yaradır. Heyvandarlıq isə əhalinin ən qiymətli ərzaq məhsullarına ətə, südə, yumurta və sairəyə olan tələbatını, yeyinti və yüngül sənayenin isə xammala olan tələbatını təmin edir. Heyvandarlıq da öz növbəsində bitkilərin məhsuldarlığını yüksəltmək üçün lazım olan üzvü gübrə verir.

Həmişə kənd təsərrüfatının bu həyati əhəmiyyəti olan sahəsinin, yəni ictimai heyvandarlığın inkişaf etdirilməsinə və onun məhsuldarlığının artırılmasına böyük diqqət verilmiş və verilməkdədir.

Heyvandarlıqda qarşıya qoyulan vəzifələrin yerinə yetirilməsində heyvandarlıqda məsrəflərin və məhsul çıxışının uçotunun səmərəli təşkil edilməsi mühüm əhəmiyyətə malikdir.

Heyvandarlıqda məsrəflərin və məhsul çıxışının uçotu qarşısında aşağıdakı vəzifələr durur:

mal-qara qrupları və istehsalın növləri üzrə xərclərin düzgün müəyyən edilməsini iqtisadi cəhətdən əsaslandırmaq;

iqtisadi cəhətdən eyni maddə və elementlər üzrə bütün xərclərin düzgün bölünməsi, bunlardan istehsal edilən məhsulların maya dəyəri yığılır;

heyvandarlıqdan alınan məhsul çıxışının öz vaxtında, düzgün və tam əks etdirilməsi;

təsərrüfatın bölmələri üzrə xərclərin düzgün əks etdirilməsi;

iqtisadi cəhətdən əsaslandırılmış şəkildə əsas və əlavə məhsulların maya dəyərinin hesablanması.

2. Heyvandarlıqda məsrəflərin uçot obyektləri və xərc maddələri

Heyvandarlıq sahəsinin məsrəfləri və məhsul çıxışı 20 №-li “Əsas istehsalat” əməliyyat, kalkulyasiya hesabının 2-ci “Heyvandarlıq” subhesabında uçota alınır. Bu hesabın debeti üzrə xərclər, hesabın krediti üzrə məhsul çıxışı əks etdirilir.

Xərclərin uçot obyektləri

Heyvandarlıq məhsullarının maya dəyələrini düzgün hesablamaq üçün heyvandarlığa olan xərclər “Heyvandarlıq” subhesabında hər bir mal-qara növləri və yaş qrupları üzrə aparılır.

Heyvandarlıqda aşağıdakı uçot obyektləri mövcuddur:

Maldarlıq. Südlük istiqamətli iri buynuzlu mal-qara: əsas sürü (inəklər və törədici buğalar), bəslənilməkdə və kökəldilməkdə olan heyvanlar (bütün yaşlarda olan cavan heyvanlar və kökəldilməkdə olan yaşlı heyvanlar).

Ətlik istiqamətli iri buynuzlu mal-qara: əsas sürü (inəklər, törədici buğalar, 8 aylığa qədər danalar), bəslənilməkdə və kökəldilməkdə olan heyvanlar (8 aylıqdan yuxarı dişi və erkək cöngələr, kökəldilməkdə olan heyvanlar).

Donuzçuluq. Əsas  sürü, bəslənilməkdə və kökəldilməkdə olan donuzlar.

Qoyunçuluq. Yunluq və ətlik qoyunçuluq, qaragül qoyunçuluğu.

Quşçuluq. Yaşlı sürü, bəslənilməkdə olan cavanlar, inkubasiya yumurtaları.

İxtisaslaşmış təsərrüfatlarda xərclərin uçot obyektləri mövcud texnologiyaya  uyğun müəyyən edilir. Məsələn, yumurtalıq istiqamətli quşçuluqda: yumurtlayan anac toyuqlar, yumurtlayan sənaye istiqamətli toyuqlar, cavan toyuqlar (1 günlükdən 180 günlüyə qədər olanlar), ətlik çolpaların bəslənilməsi (broyler). Sair quş növləri (ördəklər, qazlar, hinduşqalar, firəng toyuqları) üzrə uçot iki qrup üzrə (yaşlı sürü və bütün yaşlarda olan cavanlar) aparılır.
Atçılıq. Əsas sürü, bəslənilməkdə olan cavanlar. Cavan iş heyvanlarının saxlanılma xərci ayrıca uçota alınır.

Maralçılıq və dəvəçilik. Əsas sürü, bütün yaşlarda olan cavanlar və kökəldilməkdə olan yaşlı heyvanlar.

Dovşançılıq və xəzlik vəhşi heyvandarlıq. Adi təsərrüfatlarda uçot sahələr üzrə bütünlükdə aparılır. İxtisaslaşmış təsərrüfatlarda uçot dovşançılığın istiqamətləri (ətlik, dəri) üzrə, vəhşi heyvandarlıq üzrə isə əsas sürü və cavan vəhşi heyvanlar üzrə aparılır.

Arıçılıq, balıqçılıq və ipəkçilik.  Bu sahələr üzrə uçot bütövlükdə sahə üzrə aparılır.

3. Heyvandarlıqda ilkin uçotun təşkili

İlkin uçotda çoxlu miqdarda müxtəlif sənədlərdən istifadə olunur. İlkin sənədlərin əsasında bütün növbəti yazılışlar aparılır. Sənədləri aşağıdakı sənədlər qrupuna bölmək olar:

əmək sərfinin uçotu üzrə sənədlər;

əmək əşyalarının uçotu üzrə sənədlər (o cümlədən yem və sair material qiymətlilərin sərfi);

əmək vəsaitlərindən istifadənin uçotu üzrə sənədlər;

məhsul çıxışının, çəki artımının və balanın uçotu üzrə sənədlər.

Heyvandarlıq işçisinin əmək sərfinin uçotu üzrə əsas sənəd heyvandarlıq işçisinə əmək haqqının hesablanması haqq-hesabıdır (135-KT №-li forma).

Heyvandarlara əmək haqqının hesablanması əsasən alınan məhsullara (süd, çəki artımı, bala,  yun, yumurta və s.) görə aparılır. Buna görə əmək haqqının hesablanması üçün məhsul çıxışı qeyd olunmuş sənədlər (süd sağımının uçotu jurnalı, heyvanların balalarının mədaxili üçün akt, heyvanların qrupdan qrupa keçirilməsi aktı) cəlb edilir. Bu sənədlərdə qeyd olunmuş məhsul çıxışının əsasında təsərrüfatda mövcud uyğun qiymətlə heyvandarlara əmək haqqı hesablanır.

Heyvandarlıq işçisinin iş vaxtının uçotu iş vaxtının uçotu üzrə tabeldə (140- KT №-li forma) hər bir işçi üzrə gündəlik aparılır.

Heyvandarlıqda əmək əşyaları sərfinin əsas növü yem sərfidir ki, bu da fermada yem sərfinin uçotu cədvəlində (175 KT №-li forma) aparılır. Bu cədvəl uyğunlaşdırılmış toplayıcı sənəddir. Həmin sənəd əsasında yem verilir (buraxılır) və onların sərf olunmasının silinməsi aparılır. Yem sərfinin uçotunun icmalı fermada yem sərfinin uçotu jurnalında (303 KT №-li forma) aparılır. Onda hər bir heyvan qrupu və növünə yem sərfini, onların hər bir növü üzrə yazılış üçün ayrıca səhifə ayrılır. Burada yemlər yem vahidinə çevirməklə fiziki çəkidə və lazım gəldikdə yemdə olan həzm olunan protein də göstərilir.

Heyvandarlıqda sair material qiymətlilərin (biopreparatlar, dərmanlar, dezinfeksiya dərmanları və i.a.) sərfi müəyyən olunmuş qaydada limit-zabor cədvəli, qaimə və digər məsarif sənədləri ilə rəsmiyyətə salınır.

Heyvandarlıqda əmək vəsaiti sərfi birinci növbədə amortizasiyanın hesablanması və təmir fonduna ayırmalar üzrə sənədlərdə qeyd olunur. Sənəd formaları bitkiçilikdə əsas vəsaitlər üzrə amortizasiya hesablandıqda və təmir fonduna ayırmalar aparıldıqda istifadə olunur.

Heyvandarlıqda məhsul çıxışının uçotu üçün çoxlu miqdarda sənədlər tətbiq olunur. Bu hər şeydən əvvəl, heyvandarlığın müxtəlif sahələrində ayrı-ayrı məhsul növlərinin müxtəlif şəraiti və xarakteristikası ilə əlaqədardır. Bütün bu sənədləri iki qrupa bölmək lazımdır: heyvandarlıq məhsullarının mədaxili üzrə və çəki artımı və balanın mədaxili üzrə sənədlər.

Birinci qrup sənədlərə aiddir: südün mədaxili üçün – süd sağımının uçotu jurnalı (176-KT №-li forma), yunun mədaxili üçün – yunun qırxılması və qəbulu aktı (181-KT №-li forma), yumurtanın mədaxili üçün – kənd təsərrüfatı məhsullarının daxil olması gündəliyi (168-KT №-li forma). İxtisaslaşmış təsərrüfatlarda digər sənəd formalarından da istifadə olunur.

İkinci qrup sənədlərə aiddir: heyvanların balalarının mədaxili üçün akt (211 -KT №-li forma), vəhşi heyvanların balalarının mədaxili üçün toplayıcı akt (228-KT №-li forma), heyvanların çəkilməsi cədvəli  (216-KT №-li forma) və çəki artımının mədaxili üçün çəki artımının müəyyən edilməsi hesablamaları (217-KT №-li forma), eyni zamanda ixtisaslaşmış təsərrüfatlarda həmin sənədlərlə yanaşı əlavə formalardan da (gündəlik quşların çıxışı və mədaxili üçün akt və s.) istifadə olunur.

                          4. Heyvandarlıqda məsrəflərin və məhsul çıxışının sintetik

və analitik uçotu

20 №-li “Əsas istehsalat” hesabının 2-ci “Heyvandarlıq” subhesabı üzrə analitik hesablarda məsrəflərin uçotu aşağıdakı məsrəf maddələri üzrə aparılır:

1.Sosial sığortaya ayırmalarla birlikdə əmək haqqı.

2. Heyvanların mühafizə vasitələri.

3.Yemlər.

4.Əsas vəsaitlərin saxlanmasına məsrəflər, o cümlədən a) neft məhsulları, b) əsas vəsaitlərin amortizasiyası (köhnəlməsi), v) əsas vəsaitlərin təmiri.

5.İş və xidmətlər.

6.İstehsalatın təşkili və idarəetmə üzrə məsrəflər.

7.Heyvanların ölümündən olan itkilər (uçotda).

8.Sair məsrəflər.

İl ərzində heyvandarlıq sahələrindən alınan məhsullar plan maya dəyəri ilə, yaxud istifadəsi mümkün olan qiymətlə, satış qiyməti ilə qiymətləndirilərək, mədaxil edilir. İlin axırında heyvandarlıq məhsullarının plan maya dəyəri faktiki maya dəyərinə çatdırılır.

Uçotun jurnal-order formasında heyvandarlıqda məsrəflər və məhsul çıxımının sintetik uçotu 10-KT №-li jurnal-orderdə aparılır. Heyvandarlıqda məsrəflər və məhsul çıxışının analitik uçotu isə heyvandarlıq üzrə bölmənin şəxsi hesabında (istehsalat hesabatı) aparılır. İcmal sənədin məlumatlarına əsasən 10-KT №-li jurnal-orderdə müxabirləşən hesablar üzrə yazılış aparılır.

Heyvandarlıqda məsrəflər və məhsul çıxışının uçotunun aparılması formasını aşağıdakı sxemdən görmək olar:

	İlk  sənədlər



	Əmək sərfi uçotu üzrə sənədlər
	
	Əmək əşyasının uçotu üzrə sənədlər (yem məsarifi)
	      
	Əmək əşyasının uçotu üzrə sənədlər (sair material qiymətlilərin məsarifi)
	
	Məhsul çıxışının uçotu üzrə sənədlər
	
	Məhsul çıxışının uçotu üzrə sənədlər (çəki artımı və bala)
	
	Əmək vəsaitlərindən istifadənin uçotu üzrə sənədlər (amortizasiya, cari təmir və sair xərclər)


	Toplayıcı cədvəl
	
	Yem məsarifinin uçotu jurnalı
	
	Material qiymətlilərin hərəkəti haqqında hesabat
	
	Fermada mal-qara və quşların hərəkəti haqqında hesabat



	Heyvandarlıq üzrə bölmənin şəxsi hesabı (istehsalat hesabatı)




	10- KT №-li jurnal-order

	Bütünlükdə təsərrüfat üzrə heyvandarlıq üzrə icmal şəxsi hesab (icmal istehsalat hesabatı)



Yoxlama
------------

	Baş kitab


Yoxlama
------------

Hesabların müxabirləşməsi 20 №-li “Əsas istehsalat” hesabının “Heyvandarlıq” subhesabının hesablarla müxabirləşməsini aşağıdakı cədvəldən görmək olar.

	Sıra

№-si
	Əməliyyatın məzmunu
	Hesabın

	
	
	debeti
	krediti

	1.
	Heyvandarlıq sahəsinin əsas vəsaitləri üzrə hesablanmış amortizasiya məbləğinə 
	20-2
	02

	2.
	İşlədilən yemin, dərmanların, döşəmənin,  sair materialların dəyərinə
	20-2
	10

	3.
	Heyvandarlıqda istifadə olunan məhsullar üzrə kalkulyasiya fərqi məbləğinə
	20-2
	20-1

20-3

	4.
	Köməkçi istehsalat və maşın-traktor parkı xidmətinin dəyərinə
	20-2
	23

	5.
	Heyvandarlığa aid olan ümumistehsalat və ümumtəsərrüfat xərcləri məbləğinə
	20-2
	25,26

	6.
	Heyvandarlıq üçün sair istehsalat və təsərrüfat xidməti məbləğinə
	20-2
	29

	7.
	Heyvandarlığa aid olan gələcək dövrün xərcləri məbləğinə
	20-2
	31

	8.
	Heyvandarlıq məsrəflərinə aid edilən ölən cavan və kökəldilməkdə olan heyvanların balans dəyərinə
	20-2
	84

	9.
	Mədaxil olunmuş əsas və əlavə məhsulların, çəki artımının dəyərinə
	40; 10;

11
	20-2

	10.
	Mədəni otlaqların saxlanmasına aid olan,otarılma yolu ilə heyvanların saxlanması zamanı peyinin dəyərinə, tozlanan bitkilərə aid  olan arıçılıq məsrəflərinə
	20-1
	20-2

	11.
	İlin axırında heyvandarlıq məhsulları üzrə kalkulyasiya fərqinin silinməsinə
	40; 11;

20-3; 29; 46
	20-2

	12.
	Bəslənilməkdə və kökəldilməkdə olan heyvanların ölümünün silinməsinə (maddi məsul şəxsin günahı üzündən və təbii fəlakətdən olmadıqda)
	84
	11

	13.
	Sonra xərclərə silinməsinə
	20-2
	84


5. Heyvandarlıq məhsullarının maya dəyərinin hesablanması
Bitkiçilik sahəsində olduğu kimi heyvandarlıq sahəsindən əsas, əlaqədar və əlavə məhsullar alınır.

Əsas məhsula daxildir: süd, yun, yumurta, bala, çəki artımı, diri çəki və s. Bununla belə eyni zamanda əksər sahələrdə bir neçə əlaqədar məhsul növləri alınır. Məsələn, südlük maldarlıqda – süd və bala, qoyunçuluqda – yun, bala və çəki artımı  əlaqədar məhsullar adlanır. Bundan başqa heyvandarlıqda əlavə məhsullar da vardır. Heyvandarlıqda əlavə məhsullara daxildir: peyin, quş peyini, tökülən yun, tük-lələk, kəsilmiş vəhşi heyvan əti, dəri, əsas sürüdə olan mal-qaranın çəki artımı. Əsas məhsulların maya dəyəri hesablandıqda istehsalat maliyyə planında qəbul olunmuş möhkəm qiymətlə əlavə məhsulun dəyəri müvafiq heyvandarlıq sahəsinə çəkilən xərclərdən çıxılır.

İri buynuzlu mal-qara məhsullarının maya dəyərinin hesablanması. İri buynuzlu mal-qara südlük və ətlik istiqamətində inkişaf etdirilir. Südlük istiqamətində maya dəyərinin hesablanılma obyektləri : əsas sürü üzrə süd və bala hesab olunur.

Süd və balanın maya dəyərinin hesablanması. Əsas südlük sürü üzrə məhsulların maya dəyəri aşağıdakı qaydada müəyyən  edilir. Əvvələn südlük maldarlıq üzrə uçota alınan cəmi xərclərdən möhkəm qiymətlə əlavə məhsulların (peyin, tük, tökülən yun, dəri və s.)  dəyəri çıxılır. Yerdə qalan xərclər məhsullar arasında yemin mübadilə enerjisinə müvafiq olaraq bölüşdürülür.

Əvvəllər südün 1 sentneri = 1,0 şərti vahidə bərabər götürülürdü. Bir baş bala isə 1,5 sentner südün plan maya dəyərinə bərabər götürülürdü. İndi isə əlavə xərclər çıxıldıqdan sonra yerdə qalan xərcin 90 %-i südə, 10 %-i isə balaya aid edilir.

Maya dəyəri hesablanarkən xərclər xüsusi çəki əsasında süd və bala arasında bölüşdürülür. Nəticədə hər bir məhsula düşən xərci məhsulun miqdarına bölməklə bir sentner südün, yaxud 1 baş balanın faktiki maya dəyəri hesablanır.

Çəki artımının maya dəyərinin hesablanması.  “Bütün yaşlarda olan cavanlar və kökəldilməkdə olan yaşlı heyvanlar”  qrupu üzrə uçota alınan xərclər və məhsul çıxışı haqqında olan məlumatlara əsasən bir sentner çəki artımı və 1 sentner diri çəkinin maya dəyərini hesablamaq olar.

Çəki artımının miqdarı aşağıdakı qaydada müəyyən edilir:  hesabat ilinin sonuna qalan cavan heyvanların çəkisinin üzərinə ölən cavan heyvanların çəkisi də (ölən günə olan axırıncı çəki götürülür) daxil olmaqla il ərzində çıxan cavan heyvanların çəkisi gəlinir və ondan bala və daxil olan cavan heyvanların çəkisi və ilin əvvəlinə olan cavan heyvanların çəkisi çıxılır. Arada olan fərq il ərzində olan çəki artımını göstərir.

Çəki artımının maya dəyərini müəyyən etdikdə cavan mal-qara və kökəldilməkdə olan heyvanların ölümündən olan itki  (yoluxucu xəstəlik və təbii fəlakət nəticəsində və maddi məsul şəxsin günahı üzündən ölümdən olan itki müstəsna olmaqla) çəki artımının  faktiki maya dəyərinə daxil edilir. Ölümdən olan itki məbləği 20-2 №-li hesabda “Mal-qaranın ölümündən olan itkilər” maddəsində uçota alınır.

Cavan mal-qaranın və kökəldilməkdə olan heyvanların saxlanmasına çəkilən xərclərdən əlavə məhsulun (peyin, tük və s.) dəyərini çıxdıqdan sonra alınan nəticəni çəki artımının miqdarına bölməklə 1 sentner çəki artımının maya dəyərini hesablamaq olar.

Diri çəkinin maya dəyərinin hesablanması. Bütün yaşlarda olan cavanlar və kökəldilməkdə olan yaşlı heyvanlar üzrə 1 sentner diri çəkinin maya dəyəri aşağıdakı qaydada müəyyən edilir. Hesabat ilinin əvvəlinə olan heyvanların dəyərinin üzərinə - il ərzində daxil olan balanın dəyəri, çəki artımının dəyəri və kənardan daxil olan heyvanların dəyərini əlavə etmək lazımdır. Sonra alınan ümumi dəyər məbləğini diri çəkinin miqdarına (ölən heyvanların çəki artımı daxil edilmir)  bölməklə 1 sentner diri çəkinin maya dəyəri hesablanır.

1 sentner diri çəkinin maya dəyərini hesabladıqda aşağıdakı düsturdan istifadə etmək olar:

         X + Də + Dd + Db                                                                                                                           
Dç = 

               Çs + Çç

Burada: Dç – diri çəkinin maya dəyərini;

             X   - çəki artımına aid olan xərcləri;

             Də  -  ilin əvvəlinə heyvanların dəyərini;

             Dd -  daxil olanların dəyərini;

             Db -  həmin ildə alınan balanın dəyərini;

             Çs -  ilin axırına heyvanların çəkisini;

             Çç -  il ərzində çıxanların çəkisini göstərir.

1 sentner diri çəkinin maya dəyərinin hesablanmasını aşağıdakı (9.1 №-li) cədvəldən görmək olar.

                                                                                        Cədvəl 9.1

Bütün yaşlarda olan cavan iri buynuzlu mal-qara və kökəldilməkdə            

olan yaşlı heyvanların diri çəkisinin maya dəyərinin hesablanması

	Sıra

№-si
	Göstəricilər
	Başların sayı
	Diri çəkisi,sent
	Məbləği, man.

	1.
	İlin əvvəlinə qalıq
	900
	1440
	258400

	2.
	İl ərzində daxil olmuşdur:

a) bala, çəki artımı

    əsas sürüdən çıxdaş edilib

    kənardan satın alınıb
	350

40

110
	1600

140

220
	240000

23800

37400

	
	           Y e k u n u 
	1400
	3400
	559600

	3.
	1 sentner diri çəkinin maya dəyəri

(559600 : 3400= 164,59)
	-
	-
	164,59

	4.
	Əsas sürüyə keçirilib 

(184x164,59=30284,56)
	60
	184
	30284,56

	5.
	Dövlətə və digər alıcılara satılmışdır

(1470x164,59=241947,3)
	420
	1470
	241947,3

	6.
	İtkilər (tələfat)

(28x164,59= 4608,52)
	20
	28
	4508,52

	7.
	İlin axırına qalıq

(1718 x 164,59)
	900
	1718
	2827651,62


Donuzçuluq məhsullarının maya dəyərinin hesablanması. Donuzçuluqda məhsulun maya dəyərinin hesablanma obyektləri – “Əsas sürü” donuzların uçot qrupu üzrə anadan ayrılan çoşqaların çəki artımı və ümumi diri çəki. “2 aylıqdan 4 aylığa qədər çoşqalar”, “4 aylıqdan yuxarı cavan donuzlar və kökəlmədə olan yaşlı donuzlar” uçot qrupları üzrə alınan çəki artımı və ümumi diri çəki hesab edilir.

Anadan ayrılan çoşqaların çəki artımının maya dəyərini hesablamaq üçün “Əsas sürü” uçot qrupu üzrə çəmi xərc məbləğindən əlavə məhsulun dəyərini çıxıb, yerdə qalan xərci doğulan çoşqaların diri çəkisi də daxil omaqla çəki artımının miqdarına bölmək lazımdır.

Anadan ayrılan çoşqaların (2 aya qədər) 1 sentner diri çəkisinin maya dəyəri aşağıdakı qaydada müəyyən edilir. “Əsas sürü” donuzlar uçotu qrupu üzrə ümumi xərc məbləğindən sabit qiymətlərlə əlavə məhsulun dəyəri çıxılır, əsas məhsula çəkilən xərc məbləğinin üzərinə ilin əvvəlinə ana yanında olan çoşqaların balans dəyəri əlavə edilir. Alınan yekun məbləği anadan ayrılan çoşqaların ümumi diri çəkisinin miqdarına bölünür.

Donuzçuluqda qalan uçot qrupları üzrə çəki artımı və ümumi diri çəkinin maya dəyərinin hesablanması iri buynuzlu mal-qarada olduğu qaydada aparılır.

Qoyunçuluq məhsullarının maya dəyərinin hesablanması. Qoyunçuluqda məhsulun maya dəyərinin hesablanması obyektləri – yun, bala, çəki artımı, qaba yunlu qoyunçuluqda  süd hesab olunur.

Qoyunçuluqda əlavə məhsullara daxildir: süd, ölü doğulan və ölən quzuların dəriləri (qaragül dərisindən başqa), peyin, ölmüş heyvanların texniki məqsədlər üçün istifadə edilən cəmdəkləri və s.

Qoyunçuluq məhsullarının maya dəyərini hesablamaq üçün qoyunçuluq  üzrə uçota alınan xərclərdən alınan  əlavə məhsulun dəyəri çıxılır. Yerdə qalan xərclər bölüşdürülür. Hazırda yun-ətlik və ət-yunluq istiqamətində qoyunçuluqda quzunun maya dəyəri, əsas sürüdə olan qoyunların saxlanılmasına çəkilən xərc məbləğinin 10 %-i, Romanov qoyunçuluğunda əsas sürüdə olan qoyunların saxlanılmasına çəkilən xərclərin 12 %-i miqdarında, qaragül qoyunçuluğunda cəmi xərclərin 15 %-i miqdarında hesablanır.

Əsas məhsul növlərinin (çəki artımı və yun) maya dəyəri hesablanarkən qoyunların  saxlanmasına çəkilən cəmi xərc məbləğindən əlavə məhsulların dəyəri çıxılır. Qalan xərclər müəyyən olunmuş normalar üzrə bu məhsul növlərinə yem məsarifinə (yem vahidində) proporsional olaraq bölüşdürülür.

Deməli, əsas sürüdə olan qoyunların saxlanılmasına çəkilən xərclərin 10 %-dən 15 %-ə qədəri quzulara aid edilir. Göstərilən məbləğ alınan balanın miqdarından asılı deyildir. Qoyunların saxlanılmasına çəkilən ümumi xərc məbləği müəyyən edilmiş norma üzrə məhsul növlərinə olan yem məsarifinə (yem vahidində) proporsional olaraq çəki artımı və yun arasında bölüşdürülür. Bundan başqa qırxım məntəqəsinin saxlanılmasına çəkilən xərclər əlavə olaraq yuna aid edilir.

Məsələn, təsərrüfatda qaba yunlu qoyunçuluqda 400 sentner çəki artımı, 72 sentner yun və 16 sentner süd alınmışdır. Təsərrüfatda qoyunçuluğa çəkilən xərclər (əlavə məhsulun dəyəri çıxılır)  56704, 3 manat olmuşdur. Qoyunçuluq məhsullarının maya dəyərinin hesablanmasını aşağıdakı cədvəldən görmək olar.

   Cədvəl 9.2  

Qoyunçuluq məhsullarının maya dəyərinin hesablanması
	Məhsulla-

rın adı


	Miqdarı,

sent
	1 sent. məhsul istehsalı üçün tələb olunan yem vahidi,y.v.
	Cəmi tələb olunan yem vahidi,

y.v.
	Xüsusi çəki,

%-lə
	Xüsusi çəki əsasında

xərclərin bölüşdü-rülməsi,

man.
	Yun qırxımı məntəqəsinin saxlanılması-na, qoyunların qırxılmasına,

yunların siniflərə ayrılmasına çəkilən xərclər, man.
	Cəmi xərclər,

man.
	1 sentne-rin maya

dəyəri,

man.

	Qoyun

əti
	400
	650
	260000
	59
	32747,5
	         -
	32747,5
	81,9

	Y u n
	72
	2500
	180000
	41
	22756,8
	     1200
	23956,8
	332,7

	
	
	
	440000
	100
	55504,3
	     1200
	56704,3
	


Təsərrüfatda müxtəlif istiqamətli qoyunçuluq (zərif, yarımzərif, qaba, yarımqaba) olduqda bu sahə üzrə xərclər satış qiyməti ilə məhsulların dəyərinə nisbətən qoyunçuluq istiqamətləri üzrə bölüşdürülür (bax 9.3 №-li cədvələ).

                                                                                              Cədvəl 9.3

Xərclərin müxtəlif yun növləri arasında bölüşdürülməsi və onların maya dəyərinin müəyyən edilməsi
	Yun
	Miqda-

rı,sen. 
	Yunun

satış qiy-

məti(orta hesabla 1 sentnerin), man.
	Satış qiyməti

ilə yunlarln

dəyəri, man.
	Hər bir yun

növünün 

xüsusi çəki-

si, %-lə
	Yuna düşən

xərc məblə-

gi, man.
	1sentner yunun  maya

dəyəri,

man.

	Zərif
	30
	87,3
	2619
	42,1
	3444,2
	114,8

	Yarım

zərif
	25
	86,7
	2167,5
	34,8
	2846,9
	113,9

	Yarım

qaba
	10
	84,0
	840
	13,5
	1104,4
	110,4

	Qaba
	7
	85,1
	595,7
	9,6
	785,5
	112,2

	Yekunu
	72
	X
	6222,2
	100
	8181
	X


Quşçuluq məhsullarının maya dəyərinin hesablanması. Quşçuluqda məhsulun maya dəyərinin hesablanması obyektləri yumurta, cavan quşlarda çəki artımı, bir günlük cücə hesab olunur. Quşçuluqda əlavə məhsula lələk, tük, quş peyini və s. daxildir.

Yumurtanın maya dəyərinin hesablanması.  Yumurta məhsulunun maya dəyərini hesablamaq üçün “Yumurtlayan ana sürü” qrupu üzrə (yumurtlayan toyuqlar və xoruzlar) təsərrüfatda uçota alınan xərclərdən  istehsalat maliyyə planında qəbul edilən qiymətlə, yaxud mümkün olan satış qiyməti ilə alınan əlavə məhsulların dəyəri çıxılır, yerdə qalan xərc məbləği mədaxil olunan yumurtaların miqdarına bölünür.

Ərzaq yumurtasının və eyni zamanda qaz, ördək və hinduşka yumurtasının maya dəyəri də eyni qaydada müəyyən edilir.

Əgət təsərrüfatda yaşlı quşlar qrupu üzrə ayrıca uçot aparılmırsa, onda cins və ərzaq yumurtasının maya dəyəri aşağıdakı qaydada müəyyən edilir. Uçot məlumatlarına əsasən xoruzlar, yumurtlayan ana sürü və sənaye sürüsü üzrə yem günlərinin miqdarı tapılır. “Yaşlı sürü” qrupu üzrə uçota alınan ümumi xərc məbləği bütün yem günlərinin miqdarına bölünür və 1 yem gününün maya dəyəri müəyyən edilir. 1 yem gününün maya dəyərinin əsasında xoruza və yumurtlayan ana sürüsü və sənaye sürüsünə aid olan xərclər müəyyənləşdirilir.  Cins yumurtaların maya dəyərini müəyyən etmək üçün xoruzlara və yumurtlayan ana sürüsünə aid olan xərcləri toplayıb mədaxil olunan cins yumurtaların miqdarına bölmək lazımdır.

Sənaye yumurtasının maya dəyərini müəyyən etmək üçün yumurtlayan sənaye sürüsünə aid olan xərcləri mədaxil olunan sənaye yumurtalarının miqdarına bölmək lazımdır. “Yaşlı sürü” qrupu üzrə uçota alınan ümumi xərcləri (əlavə məhsulun dəyəri çıxılır) ümumi cins və ərzaq yumurtalarının miqdarına bölməklə bir yumurtanın orta maya dəyəri tapılır.

Cavan quşların bəslənilməsinin maya dəyərinin hesablanması. Cavan quşlarda çəki artımının maya dəyərini müəyyən etmək üçün cavan quşların bəslənilməsi və kökəldilməsi üzrə olan xərclərdən əlavə məhsulun dəyərini çıxmaq və alınan nəticəni çəki artımının miqdarına bölmək lazımdır.

Məcburiyyət nəticəsində kəsilən cavan quşların əti (əti idtifadə olunmadıqda) və ölən quşlar çıxar hesab olunur. Bundan başqa ümumi ət çıxımına başqa təsərrüfatlardan satın alınan cavan quşların əti daxil olmamalıdır.

İnkubasiya yumurtaları üzrə xərclərin uçotu  -“İnkubasiyaya qoyulan yumurtaların dəyəri” maddəsi əlavə edilməklə heyvandarlıqda qəbul edilmiş nomenklatura maddələri üzrə aparılır. Bu maddə üzrə inkubasiyaya qoyulan yumurtalar plan maya dəyəri ilə (satın alınan yumurtalar üçün isə satış dəyərinin üzərinə yumurtanın təsərrüfata gətirilməsi ilə əlaqədar olan xərclər gəlinir) uçota alınır.

İlin axırında cins yumurtaların maya dəyərinin hesablanılmasına əsasən yu- murtaların faktiki maya  dəyəri müəyyən edildikdən sonra inkubasiyalaşdırılmış yumurtaların plan maya dəyəri faktiki maya dəyərinə çatdırılır. İnkubasiya üzrə maya dəyərinin hesablanma obyekti inkubatordan çıxan bir günlük cücələr( emal üçün yararlı olan cücələr ) hesab edilir. Bir günlük  cücələrin maya dəyərini müəyyən etmək üçün inkubatora qoyulan yumurtaların dəyərinin üzərinə inkubasiya üzrə məsrəfləri gəlib əlavə məhsulun dəyərini çıxmaq lazımdır. Əlavə məhsula daxildir: birinci mirajdan sonra brak edilmiş, hələ özünün ərzaq keyfiyyətini itirməmiş və ərzaq yumurtası kimi qiymətləndirilən yumurtalar, ikinci 
mirajdan sonra inkubatordan çıxan yumurtalar (quş yemi kimi istifadə edilir) və lax yumurtalar.Birinci mirajdan sonra inkubatordan çıxan yumurtalar ərzaq üçün istifadə edilir və satış qiyməti ilə qiymətləndirilir. İkinci mirajdan sonra inkubatordan çıxan yumurtalar təxminən qarışıq yemin dəyəri kimi qiymətləndirilir.

Əgər bir inkubatora müxtəlif quş növlərinin yumurtaları inkubasiyaya qoyularsa onda inkubasiya üzrə xərclər aşağıdakı əmsalların köməyi ilə müvafiq bir günlük cücə növlərinə aid edilir:  toyuq yumurtası = 1,0; ördək yumurtası = 2,5; qaz yumurtası = 5,0; hinduşka yumurtası = 2,0.

Qeyd etmək lazımdır ki, il ərzində inkubasiya aparılır. Buna görə 10 dekabrdan sonra inkubatora qoyulan toyuq  yumurtaları və 2-4 dekabrdan sonra ördək və qaz yumurtaları bitməmiş istehsalatı təşkil edir. Onun maya dəyəri belə müəyyən edilir: bir günlük cücənin (ördək, qaz) plan maya dəyəri yumurtanın inkubasiya dövrünə bölünür və inkubasiya dövrünə və faktiki inkubasiyaya qoyulan yumurtaların miqdarına vurulur.

Məsələn, 17 dekabra inkubatorda 40600 ədəd toyuq yumurtası vardır. Toyuq yumurtası üzrə inkubasiya dövrü – 22 gündür. Bir günlük cücənin plan maya dəyəri – 18 qəpik təşkil edir. Dekabrda faktiki inkubasiya dövrü – (31-17) 14 gün təşkil edir. Bitməmiş istehsalatın maya dəyərini tapaq:

         (18:22) x (14 x 40600    =  4649,51 man.
                     100

Əgər bitməmiş istehsalatda müxtəlif quş növlərinin yumurtaları olarsa onda onlar müəyyən olunmuş əmsalların köməyi ilə toyuq yumurtasına çevrilir.

Bir günlük cücənin maya dəyərini hesablamaq üçün hesabat ilində inkubasiya üzrə uçota alınan xərclərdən (yumurtaların dəyəri daxil olmaqla) əlavə məhsulun  (birinci və ikinci mirajdan sonra lax yumurtalar – mümkün olan satış qiyməti üzrə) və kəsilən bir günlük xoruzun dəyəri (mümkün olan satış, yaxud istifadə qiyməti ilə ) çıxılır, yerdə qalan xərclər bir günlük cücələrin miqdarına bölünür. Burada bitməmiş istehsal məsrəflərini nəzərə almaq lazımdır (ilin əvvəlinə olan məsrəflər-əlavə edilir, ilin axarına olan məsrəflər  çıxılır).

Bir günlük cücənin maya dəyərinin hesablanmasını 9.4 №-li cədvəldən görmək olar.

      Cədvəl 9.4

İnkubatordan çıxan  bir günlük cücənin maya dəyərinin hesablanması

	Sıra

№-si
	Göstəricilər
	Miqdarı
	Məbləği,

man.

	1.
	İlin əvvəlinə bitməmiş istehsalat, ədəd
	42000
	5460

	2.
	Hesabat ilində inkubatora qoyulan yumurtaların miqdarı,

ədəd
	650000
	      X

	3.
	İnkubatordan çıxarılıb (əlavə məhsul), birinci və ikinci 

mirajdan sonra lax yumurtaların miqdarı, ədəd
	81200
	      X

	4.
	Bir günlük cücə alınmışdır, baş
	570200
	X

	5.
	İlin axırına bitməmiş istehsalatın qalığı (hesablamaya bax), ədəd
	40600
	4649,51

	6.
	Hesabat ilində inkubasiya üzrə uçota alınan xərclər
	      X
	100980,00

	7.
	Əlavə məhsulun dəyəri (birinci və ikinci mirajdan sonra lax yumurtalar)
	      X
	3831,63

	8.
	Bir günlük cücələrə aid olan xərclər

(5460 + 100980 – 4649,51 – 3831,63)
	
	97958,86

	9.
	Bir günlük cücənin maya dəyəri

(97958,86 : 570200)
	       X
	   0,17




Atçılıq məhsullarının maya dəyərinin hesablanması.

Atçılıq – heyvandarlığın mühüm sahələrindən biridir. Bizim ölkədə atçılıq əsas üç istiqamətdə - damazlıq (cins), işlək və məhsuldar – istiqamətlərində inkişaf etdirilir.

Atçılıq üzrə xərclərin və məhsul çıxışının uçotu “Atçılıq” analitik hesabında aparılır və eyni zamanda “Əsas sürü” və “Cavanlar” analitik hesabları da açılır. Əsas sürü üzrə - yararlı balalar, cavan atlar üzrə isə - boy artımı və bir başın bəslənməsinin tam maya dəyəri müəyyən edilir. Atçılıqda əsas məhsullardan başqa əlavə məhsullar da alınır. Əlavə  məhsullara daxildir: peyin, tük, dəri və s.

Balanın maya dəyərini müəyyən etmək üçün ana atların və törədici ayğırların saxlanmasına çəkilən bütün xərclərdən əlavə məhsulların dəyəri və at-gününün plan maya dəyəri ilə atla yerinə yetirilən işlər çıxılır, yerdə qalan xərclər balaların miqdarına bölünür.

Boy artımı və cavanların bəslənməsinin maya dəyərinin hesablanması. Cavan atların bəslənməsinin maya dəyərini müəyyən etmək üçün cavan atların saxlanmasına çəkilən cəmi xərclərdən əlavə məhsulun dəyərini və nəqliyyat və digər işlərdə istifadə olunan yuxarı yaşlı cavan atların yerinə yetirdikləri işlərin dəyərini çıxmaq lazımdır. Atçılıqda cavanlar çəkilmir. Buna görə cavan atlar üzrə boy artımı hesablanır. Boy artımı yem günlərinin miqdarı və bir yem gününün orta dəyəri üzrə  hesablanır. Nəticədə cavanların hər bir uçot qrupu üzrə boy artımının maya dəyəri  müəyyən edilir. Bir başın boy artımının orta dəyərini hesablamaq üçün müvafiq yaş qrupunda cavanların bəslənməsi üzrə xərc məbləğini yararlı balaların miqdarına bölmək lazımdır. Heyvanların boy artımı hər il ilin əvvəlinə olan balans dəyərinin üzərinə gəlinir. Boy artımını hesablamaq üçün bir yem gününün dəyərini hesablamaq lazımdır. Bunun üçün cəmi xərcləri (əlavə məhsulun dəyəri çıxılır) il ərzində olan yem günlərinin miqdarına bölmək lazımdır.

          Arıçılıq məhsullarının maya dəyərinin hesablanması. 

Arıçılıqda əsas məhsullara daxildir: bal, mum, arı ailəsi, satlıq ana arılar, arı südü, arı şanı ( boy artımı). Arıçılıq məhsullarının maya dəyəri arıçılıq sahələrinin istehsalat istiqamətindən asılı olaraq müəyyən edilir. Təsərrüfatlarda arıçılıq bal, bal-tozlandırma, yetişdirmə və tozlandırma istiqamətlərində inkişaf etdirilir.

Əgər təsərrüfatda tozlandırma – balçılıq istiqamətində arıçılıq olarsa, onda xərclərin müəyyən hissəsi tozlandırılan bitkilərə aid edilir. Belə ki, arı ailələrinin saxlanılmasına çəkilən xərclərin 20- 40 %-i  ( meyvə - giləmeyvə əkmələri, yonca toxumları və qara yonca üzrə isə 40-60%-i) tozlandırılan bitkiyə aid edilir. Yerdə qalan xərclər satış qiyməti ilə məhsulun dəyərinə görə arıçılıq məhsulları arasında bölüşdürülür. Tozlandırma istiqamətində arıçılıq mövcud olduqda arıçılıq üzrə bütün xərclər tozlandırılan bitkilərin maya dəyərinə aid edilir. Bu zaman cəmi xərclərdən satış qiyməti ilə balın, mumun, ana arının və digər arıçılıq məhsullarının  dəyəri çıxılmalıdır.

Arıçılıq məhsullarının maya dəyərini müəyyən etmək üçün arıçılığa çəkilən xərcləri arıçılıq məhsulları arasında bölüşdürmək lazımdır. Məhsulların orta satış qiymətindən istifadə etməklə xərclər məhsullar arasında bölüşdürülür. Məsələn, təsərrüfatda bal təyinatlı arıların saxlanılmasına 5100 manat cəmi xərc çəkilmişdir. İl ərzində arıçılıqdan aşağıdakı məhsullar alınmışdır: bal – 31 sentner, mum – 1,0 sentner, yeni arı ailəsi – 35 ədəd,  satış üçün məhsuldar ana arılar 20 ədəd,   arı südü - 1 kq, çərçivəli şan 22 ədəd. Arıçılıq məhsullarının maya dəyərinin hesablanmasını 9.5№-li cədvəldən görmək olar.

                                                                                             Cədvəl 9.5

             Arıçılıq məhsullarının maya dəyərinin hesablanması                                                                                  

	Məhsulların adı 
	Ölçü vahidi
	Miqdarı, sent.
	Orta satış qiyməti (man)
	Ümümi məhsu-

lun dəyəri (man) (qr.3x qr.4)
	Xüsusi çəkisi 

(%-lə) 
	Xüsusi çəki əsasında xərclərin bölüşdürül-

məsi (man )
	1sentner məhsulun maya dəyəri (man) 

	1
	2
	3
	4
	5
	6
	7
	8

	Bal 
	Sent 
	31
	380,51
	11795,8
	64,62
	3295,6
	106,31

	Mum
	-“-
	1
	464,80
	464,8
	2,55
	130,1
	130,10

	Yeni arı ailəsi 
	ədəd 
	35
	119,90
	4196,5
	23,00
	1173,0
	33,50

	Mayalanmış ana arılar 
	ədəd
	20
	4,80
	96,0
	0,53
	27,1
	1,36

	Ana südü 
	Kq 
	1
	1674,24
	1674,2
	9,20
	469,2
	469,2

	Arı şanı              (boy artımı)  
	ədəd 
	22
	1,20
	26,4
	0,10
	5,0
	0,23

	
	
	
	
	18253,7
	100
	5100
	


İpəkçilik məhsullarının maya dəyərinin hesablanması. İpəkçilik – kənd təsərrüfatı istehsalatının bir sahəsidir. İpək istehsalı üçün xammal barama hesab edilir. İpək qurdu tut yarpağı ilə qidalanır.

İpəkçilikdə barama toxumu, barama, baramanın tədarük edilməsi və qurudulmasının maya dəyəri müəyyən edilir. İpəkçilikdə əlavə məhsula daxildir: tut ipək qurdunun pupu və barama yığılmasından olan çıxar. Əlavə məhsullardan vəhşi heyvandarlıqda yem kimi istifadə edilir.

Baramanın maya dəyərinin hesablanması. Təsərrüfatlarda  barama toxumunun inqubasiyası aparılır. Xüsusi barama toxumu tədarük edən zavodlardan kəpənək qurdu alınır. 1 sentner baramanın maya dəyərini hesablamaq üçün kəpənək qurdunun faktiki maya dəyərinin üzərinə ipək qurdunun yemləmnəsi, binanın saxlanılması və xidmətedici işçilərin saxlanması üzrə xərclər gəlinir. Alınan nəticədən əlavə məhsul çıxılır, yerdə qalan xərclər alınmış baramanın miqdarına bölünür.

                                                                                          Cədvəl 9.6

Barama istehsalının maya dəyərinin hesablanması

	Göstəricilər
	Miqdarı
	Məbləği, man

	Satın alınan kəpənək qurdunun dəyəri
	x
	14150

	Tut yarpağının maya dəyəri
	x
	23200

	Hesablanmış əmək haqqı
	x
	40800

	Sair müstəqim xərclər
	x
	15300

	Üstəlik xərclər
	x
	12600

	             Xərclərin yekunu
	
	106050

	Barama alınıb, sent.
	      235
	x

	1 sentner baramanın maya dəyəri

(106050:235)
	x
	451,28


6. Uçotun kompüter formasında heyvandarlıqda məsrəflərin və məhsul                   

                                             çıxışının uçotu 

        Kompüter  emalı bazasında uçotun avtomatlaşmasında heyvandarlıqda məsrəflərin uçotu üzrə informasiyalar istehsalatın uçotu üzrə mühasibin AİY-i fəaliyyətinin tərkib hissəsidir ki, onun xarakteristikası əvvəlki fəsildə verilmişdir.
X  FƏSİL. SƏNAYE İSTEHSALINA MƏSRƏFLƏRİN, MƏHSUL

                      ÇIXIŞININ UÇOTU VƏ MƏHSULUN MAYA DƏYƏRİNİN

                                                     HESABLANMASI

                       1. Sənaye istehsalına məsrəflərin və məhsul çıxışının uçotunun

                                              vəzifələri və ümumi prinsipləri

Kənd təsərrüfatı müəssisələrində bitkiçilik və heyvandarlıq məhsullarının emalı üçün, həmçinin tikinti materiallarının istehsalı, xırda inventarların hazırlanması və s. üçün sənaye istehsalı təşkil edilir.

Sənaye istehsalına daxildir: yağ istehsalı zavodları, dəyirmanlar, şərab istehsalı, tərəvəz və meyvələrin emalı və konservləşdirilməsi, mal-qara və quşların kəsilməsi, tikinti materiallarının hazırlanması üzrə istehsal (taxta istehsalı, kərpic və kirəmit müəssisəsi, xarratlıq emalatxanası və s.) eyni zamanda ağac tədarükü, filiz olmayan qazıntıların - əhəng daşı və s. çıxarılması.

Kənd təsərrüfatının mövsümiliyinin azaldılması, il ərzində işçi qüvvəsi və material ehtiyatlarından bərabər istifadə olunması üçün kənd təsərrüfatı müəssisələrində sənaye istehsalının təşkilinin mühüm əhəmiyyəti vardır.

Sənaye istehsalının uçotunun vəzifəsi – hər bir müəssisənin işinin həcmini müəyyən etmək, əmək, material və xammal məsarifinə nəzarət etmək, sənaye istehsalından alınan məhsulları öz vaxtında mədaxil etmək, məhsul vahidinin maya dəyərini düzgün hesablamaq, bitməmiş istehsalatı düzgün müəyyən etmək, təsərrüfat hesabı tapşırıqların yerinə yetirilməsinə nəzarət etmək və hər bir müəssisənin təsərrüfat fəaliyyətinin nəticəsini düzgün müəyyən etməkdən ibarəıtdir.

Kənd təsərrüfatı müəssisələrində sənaye istehsalında məsrəflərin uçotu 20 №-li “Əsas istehsalat” hesabının 3-cü “Sənaye istehsalı” subhesabında aparılır. Hesabın debetində müvafiq sənaye istehsalına məsrəflər, hesabın kreditində isə məhsul çıxışı uçota alınır.

2. Sənaye istehsalına məsrəflərin və məhsul çıxışının sintetik və analitik 

                                        uçotunun təşkili

20 №-li hesabın “Sənaye istehsalı” subhesabında xərclərin uçotu, istehsalın növləri və xərc maddələri üzrə aparılır. Hər bir istehsala (emalın bir neçə fazası mövcud olduqda – hər bir dəyişmə üçün) ayrıca analitik hesab açılır. Məsələn, dəyirman istehsalını yalnız bir taxılın üyüdülməsi fazasına ayırmaq olar. Deməli, bir analitik hesab açılır. Yağ istehsalı zavodunda yağ istehsalı zamanı bir neçə - süddən qaymaq hazırlamaq fazalarına ayrılır. Bundan başqa süddən pendir, üzsüz süddən isə şor hazırlanır. Bu fazalara müvafiq olaraq analitik hesablar açılır.

Bütünlükdə 20-3 №-li hesabın analitik hesablarını üç qrupa bölmək olar: bitkiçilik məhsullarının emalı hesabı, heyvandarlıq məhsullarının emalı hesabı (mal-qaranın kəsilməsi də daxil olmaqla), sair sənaye istehsalı hesabı.

Bitkiçilik məhsullarının emalı hesablarında taxılın un və yarma üçün emalı, yağ üçün günəbaxanın emalı, meyvə və tərəvəzin qurudulması, duzlanması, turşuya qoyulması və konservləşdirilməsi, şərab istehsalı və eyni zamanda keçən ilin məhsullarının emalının başa çatdırılması uçota alınır.

Heyvandarlıq məhsullarının emalı hesablarında – mal-qara və quşların kəsilməsi, süd və süd məhsullarının emalı, mal-qaranın kəsilməsindən alınan məhsulların emalı uçota alınır.

Sair sənaye istehsalı hesablarında kərpic, kirəmit, əhəng və başqa tikinti materiallarının istehsalı üzrə xərclər və ağac tədarükü, taxta çəkilməsi, daş çıxarılması və s. üzrə xərclər uçota alınır.

Sənaye istehsalatında xərclər aşağıdakı nomenklatura maddələri üzrə uçota alınır:

1. “Sosial ehtiyaclara ayırmalarla birlikdə əmək haqqı xərcləri”.

2. “Emal üçün xammal”;

3. “Əsas vəsaitlərin saxlanması”:

a) neft məhsulları,

b) əsas vəsaitlərin amortizasiyası (köhnəlməsi),

v) əsas vəsaitlərin təmiri.

4. “İş və xidmətlər”;

5. “İstehsalın təşkili və idarəetmə üzrə məsrəflər”;

6. “Sair məsrəflər”

          Birinci maddədə - sənaye istehsalatına xidmət edən fəhlələrin əmək haqqı və sosial sığortaya ayırmalar uçota alınır. Burada  istehsalatın idarə edilməsi ilə əlaqədar olan aparat işçilərinin əmək haqqı 25 №-li “Ümumistehsalat xərcləri” hesabında ayrıca analitik hesabda uçota alınır.

Sənaye istehsalatında işləyən işçilərə hesablanılmış əmək haqqı 20-3 “Sənaye istehsalı” subhesabının debetində 70 №-li “Əməyin ödənişi üzrə işçi heyəti ilə  hesablaşmalar”  hesabının kreditində əks etdirilir.

Qarşıdakı məzuniyyətin ödənilməsi üçün ehtiyat yaradılması 20-3 №-li subhesabın debetində 89 №-li “Qarşıdakı xərclər və  ödəmələr üçün ehtiyatlar” hesabının kreditində əks etdirilir.

Göstərilən işçilərin əmək haqqının müəyyən faizi həcmində sosial sığortaya ayırmalar olduqda 20-3 №-li subhesabın debetində və 69 №-li “Sosial sığorta və təminat üzrə hesablaşmalar”  hesabının kreditində əks etdirilir.

        “Emal üçün xammal” - maddəsi sənaye istehsalatında emal üçün istifadə olunan xammalların dəyərini əks etdirmək üçün nəzərdə tutulmuşdur. Məsələn, taxta istehsalında şalban-ağac; kərpic və kirəmid istehsalında – gil, qum; dəyirman istehsalında – taxıl və s. uçota alınır. Qeyd etmək lazımdır ki, öz istehsalından olan xammallar (süd, tərəvəz, meyvə və s.) sənaye istehsalında emala buraxıldıqda il ərzində plan maya dəyəri ilə qiymətləndirilir və ilin axırında emala buraxılmış məhsulların faktiki maya dəyərinə çatdırılır. Nəticə 46 №-li hesabda əks etdirilir. Satın alınan xammal və materiallar faktiki satın alınma qiymətilə qiymətləndirilir. Bu 20-3 №-li hesabın debetində və 40 №-li “Hazır məhsullar” hesabının kreditində əks etdirilir.

Öz istehsalının məhsulları üzrə xammal və material məsarifi 20 №-li hesabın debetində 46 №-li hesabın kreditində əks etdirilir. Satın alınan xammal və materiallar məsarif edildikdə 20 №-li hesabın debetində 10 №-li “Materiallar” hesabının kreditində əks etdirilir. Məsələn, dəyirmanda öz istehsalı məhsulu olan 200 min manatlıq buğda emal edilmişdir. Bu əməliyyat 46 №-li hesabın debetində 40 №-li hesabın kreditində faktiki maya dəyəri ilə əks etdirilir. Sonra satınalma qiyməti ilə 20 №-li hesabın debetində və 46 №-li hesabın kreditində əks etdirilir.

“Əsas vəsaitlərin saxlanılması” maddəsində avadanlıqlara xidmət və istismar xərcləri, əsas vəsaitlərin amortizasiyası və təmirinə olan xərclər əks etdirilir. Əsas vəsaitlərə xidmət və istismarda olan xərclərin tərkibində əsas vəsaitlərə xidmət edən işçi heyətinin əmək haqqı, köməkçi materiallar və yanacağa olan xərclər, əsas vəsaitlərə xidmət və onların istismarı ilə əlaqədar olan digər xərclər uçota alınır..

Amortizasiya ayırmaları və təmirə olan xərclər ya da həmin sənaye istehsalında istifadə olunan əsas vəsaitlər (binalar, qurğular, istehsal avadanlıqları,  nəqliyyat vəsaitləri və s.) üzrə təmir fonduna ayırmalar əsas vəsaitlərin amortizasiyası və təmirinə olan xərclərə daxil edilir.

Eyni zamanda bu maddəyə istehsal və qaldırıcı-nəqliyyat avadanlıqlarının, yüklərin sexdaxili yerdəyişməsi (daşınması) üzrə sex nəqliyyatının, xırda inventarların, alətlərin və cihazların saxlanılması üzrə xərclər aid edilir.

Sənaye istehsalında əsas vəsaitlərə hesablanan amortizasiya 20-3 №-li hesabın debetində və 02 №-li hesabın kreditində əks etdirilir. Qeyd etmək lazımdır ki, əgər əsas vəsait bir neçə məhsul istehsalı üçündürsə, onda hesablanan amortizasiya natura yaxud şərti natura hesabında məhsulun miqdarına və yaxud məhsulun dəyərinə proporsional olaraq məhsullar arasında bölüşdürülür.

Əsas vəsaitlərin cari təmiri üzrə xərclər də bu maddədə uçota alınır. Cari təmir xərcləri amortizasiya ayırmaları kimi ayrı-ayrı məhsullar arasında bölüşdürülür. Cari təmir xərclərinə təmir aparan işcilərin əmək haqqı, təmir üçün işlədilən tikinti, təmir və başqa materialların dəyəri daxil edilir. Maşın və avadanlıqların cari təmiri 23 №-li hesabın kreditində, müvafiq sənaye istehsalatı binası və qurğularının təmiri 23 N-li hesabın kreditində və 20 №-li hesabın debetində əks etdirilir.

Beləliklə, əsas vəsaitin saxlanılması ilə əlaqədar olan xərclər 20-3 №-li hesabın debetində 10,12,13,2369,70,02,89 və digər hesabların kreditində əks etdirilir.

“İş və xidmətlər” maddəsində həmin müəssisəyə xidmət edən özünün köməkçi istehsalat və kənar təşkilatların (müəssisələrin) göstərdiyi xidmət və görülən işlərə çəkilən xərclər əks etdirilir. Bu maddədə texnologiya məqsədi üçün yanacaq, elektrik enerjisi və su təchizatı üzrə xərclər uçota alınır. Məsarif edilən neft məhsulları, kömür, odun və başqa yanacaq və elektrik enerjisi faktiki maya dəyəri ilə silinir. Sənaye istehsalatı sexinin işıqlandırılması üçün istifadə edilən elektrik enerjisi bu maddədə əks etdirilmir, bu ümumistehsalat xərclərinin tərkibinə daxil edilir.

İstifadə olunan yanacağın dəyəri bərk yanacaq, neft məhsulları üzrə 10 №-li hesabın kreditində 20 №-li hesabın debetində əks etdirilir. Bu məqsəd üçün istifadə 
edilən elektrik enerjisi 20 №-li hesabın debetində, 23 №-li “Köməkçi istehsalat” (“Elektrik təchizatı” subhesabı) hesabının kreditində bir kilovat-saatın plan maya dəyəri ilə əks etdirilir. İlin axırında plan maya dəyəri faktiki maya dəyərinə çatdırılır.

Sənaye istehsalı üçün su təchizatı ilə əlaqədar xərclər olduqda 20-3 №-li hesabın debetində, 23 №-li hesabın (“Su təchizatı” subhesabın) kreditində əks etdirilir. İl ərzində işlədilən su plan maya dəyəri ilə qiymətləndirilir, ilin axırında plan maya dəyəri faktiki maya dəyərinə çatdırılır. Kənardan alınan xidmətin dəyəri 20-3 №-li hesabın debetində 60 №-li hesabın kreditində əks etdirilir.

“İstehsalın təşkili və idarə edilməsi üzrə məsrəflər” maddəsində ümumistehsalat və ümumtəsərrüfat xərcləri uçota alınır. Ümumistehsalat və  ümumtəsərrüfat xərcləri əvvəlcə 25 №-li “Ümumistehsalat xərcləri” və 26 №-li “Ümumtəsərrüfat xərcləri” hesablarında uçota alınır və sonra bölüşdürülərək sənaye istehsalı hesabına keçirilir. Ümumistehsalat və ümumtəsərrüfat xərcləri istehsalat xərclərinə (xammal, materiallar və yarım fabrikatlar müstəsna olmaqla) proporsional olaraq sənaye istehsalı məhsulları arasında bölüşdürülür. Bu, 20 №-li hesabın debetində 25 №-li və 26 №-li hesabların kreditində əks etdirilir.

“Sığorta ödənişləri” maddəsində sənaye istehsalında hesablanan sığorta ödənişləri uçota alınır. Sığorta ödənişləri məhsullar arasında əsas vəsaitlərin saxlanılmasına olan xərclərə proporsional olaraq bölüşdürülür. Hesablanan sığorta ödənişləri 20-3 №-li hesabın debetində 69 №-li “Sosial sığorta  və təminat üzrə hesablaşmalar”  hesabının kreditində əks etdirilir.

“Sair məsrəflər” maddəsində əvvəlki maddələrdə uçota alınmayan xərclər uçota alınır.

Sənaye istehsalında xərclərin uçotu aşağıdakı sənədlərlə rəsmiyyətə salınır: işəmuzd işə naryadlar (70 və 70 a №-li formalar), qaimələr (87 №-li forma), limit-zabor vərəqələri (117 №-li forma) və s. həmin ilk sənədlər iş və məsrəflərin uçotu jurnalı (37 №-li forma), material qiymətlilərin hərəkəti haqqında hesabat (121 №-li forma) və s.də  sistemləşdirilir.

Xammal məsarifi və hazır məhsul çıxışına nəzarət etmək üçün məhsul emalı haqqında hesabatdan (123 №li forma) istifadə edilir. Bundan başqa süd emalı üzrə istehsalda – süd və süd məhsullarının emalı cədvəlindən (124 №-li forma), quşların kəsilməsi və emalı üzrə - məhsul çıxışı və quşların emalı haqqında istehsalat hesabatı (110 №-li forma) və s. istifadə edilir.

Sənaye istehsalı üzrə məsrəflərin analitik uçotu icarəçinin şəxsi hesabında, yaxud 51 –KT №-li “Köməkçi, xidmətedici istehsalat və təsərrüfatlarda məsrəflər və məhsul çıxışının (işin) analitik uçotu cədvəlində aparılır. İlk sənədlərin əsasında cədvəldə yazılış aparılır. Ayın axırında icmal cədvəlində (51-KT №-li forma) sənaye istehsalı üzrə məsrəflər və məhsul çıxışı yekunlaşdırılır. Cədvəlin məlumatlarına əsasən 10-KT №-li jurnal-orderdə yazılış aparılır.

Sənaye istehsalından alınan məhsullar 20-3 №-li hesabın kreditində və müvafiq hesabların debetində əks etdirilir. Belə ki, süd zavodu, yağ zavodu, dəyirmandan alınan məhsullar, konserva və şərab istehsalı və mal-qaranın kəsilməsindən alınan məhsulların dəyəri 40 №-li “Hazır məhsullar” hesabının debetində;

- gələcəkdə müvafiq sənaye istehsalında emal etmək üçün olan xammalların  dəyəri 10 №-li “Materiallar” hesabının debetində;

- əsaslı tikinti və əsas vəsaitlərin əsaslı təmiri üçün istifadəsi nəzərdə tutulan taxta, kərpic, kirəmid və s. məmulatlar 10 №-li hesabın debetində;

- sənaye istehsalatında hazırlanmış inventarlar, xüsusi geyimlər və başqa az qiymətli və tez köhnələn əşyalar 12 №-li “Azqiymətli və tezköhnələn əşyalar” hesabının debetində;

- müvafiq sənaye istehsalatında kənar təşkilata göstərdiyi xidmətlərin dəyəri 46 №-li hesabın debetində əks etdirilir.

Satış üçün müəyyən edilən sənaye istehsalının hazır məhsulları 20-3 №-li subhesabın kreditindən 40-3 №-li “Sənaye, köməkçi və xidmətedici istehsalat məhsulları” subhesabının debetinə mədaxil edilir. Özünün istehsal ehtiyacı üçün istifadə olunan məhsullar 20-3 №-li subhesabın kreditində 10 №-li “Materiallar” hesabının debetində əks etdirilir.

3. Sənaye istehsalının ayrı-ayrı növlərində uçotun xüsusiyyətləri

və maya dəyərinin hesablanması

Kənd təsərrüfatı müəssisələrində müxtəlif sənaye istehsalı təşkil edilə bilər. Əsas sənaye istehsalı növlərinin uçotunun təşkili xüsusiyyətlərini və məhsulların maya dəyərinin hesablanılmasını nəzərdən keçirək.

Süd emalının uçotu . İstehsalın xarakteri və həcmindən asılı olaraq süd məhsulları – qaymaq, yağ, şor, qatıq və s. üçün süd emalının uçotu təşkil edilir. Əgər süd emalı daimi xarakter daşımırsa, onda uçot bütünlüklə istehsal üzrə birləşdirilir. Bu halda istehsal ayrı-ayrı fazalara (dəyişmə halları) ayrılmır. Bütün xərclər bir analitik hesabda uçota alınır. Sex xərcləri də ayrıca müəyyən edilmir. Süd emalından alınan ayrı-ayrı məhsulların (qaymaq, xama, yağ, şor və s.) maya dəyərini müəyyən etmək üçün uçota alınan xərclər məhsulların dövlət pərakəndə satış qiyməti ilə dəyərinə proporsional olaraq emal olunmuş məhsullar arasında bölüşdürülür. 

Təsərrüfatda süd emalı daim mövcuddursa, onda xərclərin uçotu texnoloji fazalar (dəyişmə halları) – qaymaq üçün süd emalı, şor üçün üzsüz südün emalı, yağ üçün qaymağın emalı və s. üzrə aparılır. Burada məhsulun hər bir dəyişmə halına (fazalarına) analitik hesab açılır. Sex xərcləri ayrı uçota alınır. Süd emalı üzrə əsas xərclər və sex xərcləri müəyyən edilmiş nomenklatura maddələri üzrə aparılır.

Hər bir istehsal mərhələsi üzrə uçota alınan xərclər və məhsul çıxışı haqqında olan məlumatlara əsasən süd məhsullarının maya dəyəri hesablanılır.

Birinci fazada (dəyişmə halı) qaymağın maya dəyəri hesablanır. Bunun üçün həmin dəyişmə halında ümumi xərc məbləğindən (üstəlik xərc məbləği də daxil olmaqla) satış qiyməti ilə üzsüz südün dəyəri çıxılır və yerdə qalan xərc məbləği alınmış qaymaq məhsulunun miqdarına aid edilir. Yəni qaymağa düşən xərclərin miqdarı alınan qaymağın miqdarına bölünməklə qaymaq məhsulunun maya dəyəri hesablanır.

İkinci fazada yağın maya dəyəri hesablanır. Bu fazada yağ üçün qaymağın emalı üzrə xərclər ayrı uçota alınır. Yağın maya dəyərini hesablamaq üçün birinci fazada olan xərclər ikinci fazada olan xərclərlə cəmlənir və onların üzərinə yağ emalı üzrə xərclər gəlinir. Bundan sonra cəmi xərclərdən əlavə məhsulun dəyərini müəyyən olunmuş qiymətlə ayranın dəyəri (yaxud 17 kq ayran 1 kq südə bərabər götürməklə) çıxılır, yerdə qalan xərcləri alınan yağın miqdarına bölməklə yağın maya dəyəri hesablanır. Bu qayda ilə südün emalından alınan digər məhsulların (pendir, şor, qatılaşdırılmış süd) maya dəyəri hesablanır.

Süd emalı üzrə istehsalda süd məhsullarının (süd, qaymaq, üzsüz süd) məsarifi və hazır məhsul çıxışına daim nəzarət edilməsi mühüm əhəmiyyət kəsb edir. Bu məqsəd üçün süd və süd məhsullarının emalı cədvəli (124 №-li forma) tərtib edilir. Cədvəldə emaldan süd məhsullarının daxil olması xronoloji ardıcıllıqla qeyd edilir. Burada, emaldan alınan məhsulların adı, miqdarı, yağın miqdarı göstərilir. Cədvəlin arxa tərəfi əmək haqqını hesablamaq və iş vaxtının uçotu üçün istifadə edilir. Cədvəldə emaldan alınan süd məhsullarının məsarifi harada, kimə verilməsi, sənəd nömrəsi, yağın miqdarı göstərilir.

Dəyirmanda taxıl emalının uçotu. İstehsalın həcmindən asılı olaraq dəyirman üzrə xərclər bir ümumi analitik hesabda, yaxud taxılın növləri və üyütmə növləri (iri üyütmə, narın üyütmə və s. ) üzrə bir neçə analitik hesab açılır. Xərclər müəyyən edilmiş maddələr üzrə sistemləşdirilir. Analitik hesabın kreditində məhsul çıxışı – müxtəlif un növləri və əlavə məhsul( kəpək və qaba üyüdülmüş dən) əks etdirilir.

Alınan unun maya dəyərini müəyyən etmək üçün ümumi xərc məbləğindən müəyyən olunmuş qiymətlə əlavə məhsulun dəyəri çıxılır və yerdə qalan xərc məbləğini alınan unun miqdarına bölmək lazımdır.

Əgər dəyirmanda kənar təşkilata taxıl üyüdülərsə, onda əvvəlcə bir sentner üyüdülən taxılın maya dəyəri hesablanır. Bunun üçün ümumi xərc məbləğindən (ümumtəsərrüfat xərcləri hissəsi də daxil olmaqla) özünün üyüdülən taxılın dəyəri çıxılır və alınan nəticə üyüdülən  taxılın ümumi miqdarına (özününkü və sifarişçininki) bölünür. Sonra bir sentner unun maya dəyərini hesablamaq üçün öz təsərrüfatı üçün taxılın üyüdülmə dəyərinin üzərinə üyüdülmüş taxılın dəyərini gəlmək lazımdır. Alınan məbləğdən əlavə məhsulun dəyəri çıxılır, alınan nəticə öz təsərrüfatı üçün alınmış unun miqdarına bölünür. İl ərzində alınan un plan maya dəyəri ilə mədaxil edilir və məhsulun faktiki maya dəyəri hesablandıqdan sonra plan maya dəyərinə düzəliş edilir. Öz təsərrüfatı üçün üyüdülmüş un 40 №-li “Hazır məhsul” hesabının debetində 20-3 №-li hesabın kreditində əks etdirilir.

Kənar təşkilat və ayrı-ayrı şəxslər üçün üyüdülən un üzrə yerinə yetirilən işlər plan maya dəyərilə 20-3 №-li hesabın kreditində 46 №-li hesabın debetində əks etdirilir. Buraxılış qiyməti üzrə hesab – faktura əsasında bu işlərin dəyəri 46 №-li hesabın kreditində 60 №-li “Mal satanlar və podratçılarla hesablaşmalar” hesabının debetində əks etdirilir. Yerinə yetirilən işə görə ödənişin daxil olması 51 №-li “Hesablaşma hesabı”nın debetində 60 №-li hesabın kreditində əks etdirilir.

İlin axırında üyütmə üzrə işin faktiki maya dəyəri müəyyən edildikdən sonra maya dəyəri fərqi 46 №-li hesaba silinir. Bundan sonra 46 №-li hesab üzrə 
dəyirman işinin nəticəsi – mənfəət və zərər müəyyən edilir və 80 №-li “Mənfəət və zərərlər” hesabına silinir. 
Tərəvəz və meyvələrin emalının maya dəyəri. Kənd təsərrüfatı müəssisələri tərəvəz və meyvələri emal edərək duzlanma, turşutma aparır və konserv hazırlayırlar. Bu istehsal prosesi hər bir istehsal və məhsul növü üçün ayrı analitik hesabda uçota alınır. Məsələn, almanın konservləşdirilməsi, xiyarın konservləşdirilməsi, xiyarın duzlanması, kələmin turşuya qoyulması və s. Məsrəflərə daxil edilir: hesablanılmış əmək haqqı, emal olunan məhsulun dəyəri, duzun, taranın dəyəri, əsas vəsaitlərə hesablanılmış amortizasiya, əsas vəsaitlərin cari təmir xərcləri, yanacaq, elektrik enerjisi, su təchizatının dəyəri, sair əsas xərclər, ümumistehsalat (sex) və ümumtəsərrüfat xərcləri. Əgər eyni zamanda bir neçə məhsul emalı aparılırsa, onda əsas vəsaitlərin amortizasiyası, cari təmiri sex xərclərinin tərkibində uçota alınır.

Meyvə-tərəvəz konserv istehsalında məhsulun maya dəyərinin hesablanılma obyekti – hər buraxılan məhsul növü üçün min şərti bankanın maya dəyəri hesab edilir. Müəyyən edilmiş əmsalların köməyi ilə bankalarda olan hər məhsul növü şərti bankaya çevrilir. Məsələn, bankalarda konservləşdirilmiş xiyarın həcmi 0,5 l olarsa əmsal 1,53 götürülür, bankanın həcmi 1 l olarsa - əmsal 2,83, bankanın həcmi 3 l olarsa - əmsal – 8,48 şərti banka götürülür. Hər min ədəd şərti  bankanın maya dəyərini hesablamaq üçün hər bir məhsul növü üzrə xərc məbləğini buraxılan şərti bankanın (min ədəd) miqdarına bölünür.

Mal-qaranın kəsilməsinin uçotu. Mal-qaranın kəsilməsi sənaye istehsalı növlərindən biri hesab edilir. Mal-qaranın kəsilməsi üzrə əməliyyatların uçotu 20-3 №-li subhesabda kəsilən mal-qara və quş növləri üçün açılan analitik hesablarda aparılır. Bu hesablarda kəsilmə üzrə xərclər və eyni zamanda kəsilmə üçün daxil olan mal-qara və quşların dəyəri göstərilir. Nə vaxt ki, təsərrüfatda ayrı kəsilmə sexi təşkil edilibsə və kəsilmə üzrə xərclər hesabına aid etmək mümkün olmadıqda mal qaranın kəsilməsi üzrə xərclər aşağıdakı xərc maddələri üzrə ayrı analitik hesabda uçota alınır: sosial sığortaya ayırmalarla birlikdə əmək haqqı, iş və xidmətlər, əsas vəsaitlərin saxlanılması üzrə xərclər, köməkçi materiallar, az- qiymətli və tez xarab olan əşyalar, heyvanların dəyəri, istehsalın təşkili və idarə edilməsi ilə əlaqədar olan xərclər. Bu hesabdan xərclər kəsilən heyvanların diri çəkisinə proporsional olaraq müvafiq heyvan növləri və heyvan qrupları analitik hesabına aid edilir. Bu analitik hesabda kəsilən heyvanların sayı, diri çəkisi və kəsilən heyvanların dəyəri uçota alınır.

Mal-qara və quşların kəsilməsi nəticəsində əsas məhsul ət və əlavə məhsul – yun, dəri, lələk, buynuz və s. mədaxil edilir. Bu 40 №-li “Hazır məhsullar” hesabının debetində 20-3 №-li hesabın kreditində əks etdirilir. Ətin maya dəyərini hesablamaq üçün uçota alınan xərclərdən mümkün olan satış qiyməti ilə əlavə məhsulun dəyəri çıxılır və alınan nəticə əsas məhsul çıxışına bölünür. Əgər ət çıxımı keyfiyyət kateqoriyası üzrə uçota alınarsa onda xərclər ətin keyfiyyət kateqoriyaları arasında satış qiyməti üzrə ətin dəyərinə proporsional olaraq bölüşdürülür.

Kərpic və kirəmid istehsalının uçotu.  Bu istehsal sahəsi üzrə xərclərin uçotu istehsalın həcmindən asılı olaraq müxtəlif qaydada aparıla bilər. Böyük 
zavodlarda il boyu kərpic istehsalı zamanı xərclərin uçotu fazalara bölünmə metodu ilə aparılır. Bu halda xərclər hər bir faza – gilin çıxarılması,  forma verilməsi, kərpicin bişirilməsi üzrə aparılır. Adətən kənd təsərrüfatı müəssisələrində il boyu kərpic istehsal edilmir. Buna görə gilin çıxarılması, kərpicin hazırlanması üzrə xərclər fazalara bölünmədən bir “Kərpic istehsalı” analitik hesabında aparılır. Bişirilmiş kərpicin hər partiyası üzrə hazır məhsul (əsas məhsul – kərpic, əlavə məhsul – sınıq kərpic) mədaxil edilir və 10 №-li “Materiallar” hesabının debetində 20-3 №-li hesabın kreditində əks etdirilir.

Tam bişmiş kərpic plan maya dəyəri ilə, sınıq kərpic isə mümkün olan satış qiyməti ilə mədaxil edilir. Kərpic məhsulunun maya dəyərini hesablamaq üçün kərpic istehsalına çəkilən xərclərdən sınıq kərpiclərin dəyəri çıxılır, yerdə qalan xərc məbləği tam kərpiclərin miqdarına bölünməklə hər min ədəd kərpicim maya dəyəri hesablanır. İlin axırında kərpicin plan maya dəyəri ilə faktiki maya dəyəri arasında olan fərqə düzəliş verilir.

Taxta istehsalının uçotu. Taxta istehsalında uçot kərpic istehsalında olduğu kimidir. Bu sahənin xüsusiyyəti ondan ibarətdir ki, emala nəinki öz istehsalının materialları daxil olur, eyni zamanda kənardan satın alınan meşə materialları – şalban və s. daxil olur. Bu istehsal sahəsi üzrə xərclərin uçotu üçün adətən bir analitik hesab açılır. Bu hesabın debetində faktiki maya dəyəri ilə emala buraxılan meşə materiallarının hazırlanması ilə əlaqədar xərclər yazılır, hesabın kreditində isə plan maya dəyəri ilə alınan taxta materialı və eyni zamanda mövcud topdan satış qiyməti ilə, yaxud müvafiq yanacağın dəyəri üzrə taxta kəpəyi və qırağı kəsilmiş taxta (əlavə məhsul) yazılır.

Taxta istehsalının maya dəyərinin hesablanılmasında bir kubmetr taxtanın maya dəyəri hesablanır. Bir kubmetr taxtanın maya dəyərini hesablamaq üçün taxta istehsalına çəkilən xərclərdən (meşə materiallarının dəyəri də daxil olmaqla) əlavə məhsulun dəyəri çıxılır, yerdə qalan xərclər kubmetrlə istehsal olunan taxtanın miqdarına bölünür.

Qırağı kəsilmiş taxta-şalban və qırağı kəsilməmiş taxta-şalban buraxıldıqda uçot iki faza üzrə aparılır. Əvvəlcə qırağı kəsilməmiş materiallar üzrə xərclər müəyyən edilir, sonra qırağı kəsilmiş materiallar üzrə xərclər müəyyənləşdirilir və həmin materialların maya dəyəri hesablanır.

Tikinti materiallarının çıxarılmasının uçotu. Kənd təsərrüfatı müəssisələri tikinti üçün yararlı olan əhəng daşı, mel və s. yerdən qazıb çıxara bilərlər. Yerdən qazılıb çıxarılan hər bir tikinti materialları üzrə xərclərin uçotu üçün ayrı analitik hesab açılır. Franko-karxanada çıxarılmış materialların maya dəyəri müəyyən edilir.

20-3 №-li “Sənaye istehsalı” subhesabında keçən ilin istehsalından olan  taxılın çeşidlənməsi, kartof tərəvəz və başqa kənd təsərrüfatı məhsullarının seçilməsi üzrə xərclər də uçota alınır. 

Çeşidlənmiş kənd təsərrüfatı məhsullarının maya dəyərini hesablamaq üçün çeşidlənmə və yaxud seçilmə üzrə cəmi xərclərdən istifadə olunan çıxarlar yemlik kökümeyvəlilərin, yaxud yaşıl kütlənin orta maya dəyəri ilə çıxıb, yerdə qalan xərcləri çeşidlənən, yaxud seçilmiş məhsulun miqdarına (istifadə olunmayan çıxarları çıxdıqdan sonra) bölünür.

Hər bir sənaye məhsulu növünün faktiki maya dəyəri müəyyən edildikdən sonra əlavə yazılış və storno yolu ilə plan maya dəyərinə düzəliş edilir və müxabirləşən hesablarda əks etdirilir.

20-3 №-li hesabda ilin axırına qalan, bölüşdürülməyən xərclər bitməmiş istehsalata aid edilir və son balansda əks etdirilir və gələcək ilə keçirilir.

Təsərrüfatlararası müəssisələrdə taxta-şalban tədarükünün, tikinti materialının hazırlanmasının, kənd təsərrüfatı məhsullarının emalının və s. bəzi xüsusiyyətləri vardır. Burada məsrəflər 20-3 №-li subhesabda hər bir istehsal növü üzrə uçota alınır.

İl ərzində yerinə yetirilən işləri payçı təsərrüfatlar qəbul etdikdə yerinə yetirilən işin plan maya dəyəri 20-3 №-li subhesabın kreditindən 46 №-li hesabın debetinə silinir. Eyni zamanda göstərilən işin hesablaşma qiyməti ilə dəyəri 46 №-li  hesabın kreditindən 75 №-li hesabın debetinə aid edilir.

İlin axırında yerinə yetirilən iş və göstərilən xidmətin faktiki maya dəyəri müəyyən edildikdən sonra onların hesablaşma qiymətində dəyər ilə faktiki maya dəyəri arasında olan fərq 46 №-li hesabdan 80 №-li “Mənfəət və zərərlər” hesabına keçirilir.

4. Zay məhsuldan olan itkilərin uçotu

İstehsalatda zay dedikdə öz keyfiyyətinə görə texniki şərtlərə, yaxud müvafiq standartlara uyğun gəlməyən və birbaşa təyinatı üzrə istifadə oluna bilməyən, yaxud da yalnız düzəldildikdən sonra istifadə oluna bilən məhsullar (konserv, kərpic və s.) nəzərdə tutulur.

28 №-li “İstehsalatda zay” hesabında sənaye istehsalı üzrə olan zayın uçotu aparılır. Zay iki cür ola bilər: düzəldilən zay, düzəldiləbilməyən zay.

Düzəldilən zayın uçotu. Düzəldilən zay məhsullarının uçotunun davamı 20 №-li hesabın 3-cü “Sənaye istehsalı” subhesabında aparılır. Bu halda zayın düzəldilməsi ilə əlaqədar xərclər 40,10, 23,69,70,89 və s. hesabların kreditində və 28 №-li hesabın  debetində əks etdirilir. 28 №-li hesabın kreditində düzəldilən zay üzrə itkinin azaldılmasına yönəldilən məbləğlər (müqəssir şəxslərdən tutulan məbləğlər) yazılır.

Zayın düzəldilməsi üzrə olan xərclər bu xərcin azaldılması məbləği arasında olan fərq 28 №-li hesabın kreditindən “Zaydan itki” yaxud “Sair xərclər” maddəsi üzrə 20 №-li hesabın 3-cü subhesabının debetinə silinir.

Düzəldiləbilməyən zayın uçotu.  Aşkar edilmiş düzəldilə bilməyən zay bütün xərc maddələri üzrə faktiki məsrəflər ilə qiymətləndirilir. Bu dəyər 20 №-li hesabın kreditindən 28 №-li hesabın debetinə silinir.

Düzəldiləbilməyən zay üzrə itkinin azaldılması 28 №-li hesabın kreditində və aşağıdakı hesabların – istifadə edilməsi mümkün olan qiymətlə zay olan məhsulların dəyəri 40,10 №-li hesabların, məsul şəxsin əmək haqqından tutulan məbləğ 70 №-li hesabın debetində əks etdirilir. Nəticədə zay olan məhsulun dəyəri ilə xərclərin azaldılma məbləği arasında olan fərq düzəldiləbilməyən zaydan olan itkini göstərir.Onlar 28 №-li hesabın kreditindən “Sair xərclər” maddəsi üzrə 20 № 

-li hesabın 3-cü subhesabının debetinə silinir. Zaydan olan itki hər ay müvafiq istehsal xərclərinə silinir və aşkar edilən zay məhsulun maya dəyərinin tərkibinə daxil edilir. 28 №-li hesabda ayın axırına qalıq olmamalıdır. Zayın uçotu sair xərc növləri üzrə 51-KT №-li cədvəldə aparılır.

5. Uçotun kompüter formasında sənaye istehsalında məsrəflərin uçotu
Kompüter emalı bazasında uçot avtomatlaşdırıldıqda sənaye istehsalı məsrəflərinin uçotu üzrə informasiyalar – bu informasiyalar istehsalatın uçotu hesabları üzrə mühasibin AİY-nin uçot prosesinin tərkib hissəsidir. Bu sahədə uçot işləri AİY-nin fəaliyyətinin xarakteristikası IV fəsildə verilmişdir.

Qeyd etmək lazımdır ki, sənaye istehsalında müxtəlif növdə qruplaşmanın uçotu xüsusilə subkonto prinsipində geniş istifadə olunur.

XI  FƏSİL.  XİDMƏTEDİCİ İSTEHSALAT VƏ TƏSƏRRÜFATLARDA

MƏSRƏFLƏRİN UÇOTU

1. Xidmətedici istehsalat və təsərrüfatlarda uçotun

vəzifələri və obyektləri 

Kənd təsərrüfatı müəssisələrində xidmətedici istehsalat və təsərrüfat xərcləri ayrıca qrup xərcləri təşkil edir. Xidmətedici istehsalat və təsərrüfata daxildir: yeməkxana, çörəkxana, təmir tikinti emalatxanası, hamam, camaşırxana, bərbərxana, mənzil-kommunal təsərrüfatı, uşaq müəssisəsi, istirahət evi, sanatoriya və s. Bu istehsalat və təsərrüfatın spesifik xüsusiyyəti ondan ibarətdir ki, onlar kənd təsərrüfatı müəssisələri işçilərinin məişət ehtiyacına xidmət edir. Lakin onların fəaliyyətinin xarakteri eyni deyildir. Belə ki, çörəkxana, yeməkxana məhsul buraxır; hamam, camaşırxana xidmətlər göstərir; uşaq müəssisəsi, mənzil-kommunal təsərrüfatı, bərbərxana, istirahət evi, sanatoriyalar – sosial və məişət xidməti funksiyasını yerinə yetirir. Müxtəlif növ müəssisələrdə xərclərin ödənilmə qaydası müxtəlifdir. Birinci qrup müəssisələrdə (çörəkxana, yeməkxana) xərclər istehsal edilən və məhsul satışından əldə edilən gəlir hesabına ödənilir; ikinci qrup müəssisələrdə (hamam, camaşırxana, bərbərxana) xərclər göstərilən xidmət hesabına olan daxil olmalar hesabına ödənilir; üçüncü qrup müəssisələrdə (uşaq müəssisəsi, yaşayış kommunal təsərrüfatı, istirahət evi, sanatoriya) xərclər daxil olmalar və müxtəlif mənbələr (xüsusi fond vəsaiti, məqsədli maliyyələşmə, təsərrüfat fəaliyyətinin maliyyə nəticəsi) hesabına ödənilir

Xidmətedici istehsalat və təsərrüfatlarda məsrəflərin uçotu 29 №-li “Xidmətedici istehsalat və təsərrüfatlar” hesabında aparılır.

29 №-li “Xidmətedici istehsalat və təsərrüfatlar” hesabının aşağıdakı subhesabları vardır:

1.Məmzil-kommunal təsərrüfatları.

2.Əhaliyə məişət xidməti istehsalatı.

3.İctimai iaşə müəssisələri.

4.Məktəbəqədər uşaq müəssisələri.

5.Mədəni-məişət təyinatlı müəssisələr.

6.Digər istehsalat və təsərrüfatlar.

7Qeyri kommersiya fəaliyyəti.

Xidmətedici istehsalat və təsərrüfatlar hesabı aktiv, əməliyyat və kalkulyasiyaedici hesab adlanır. Hesabın debetində müvafiq istehsalat və təsərrüfatlara olan xərclər əks etdirilir; hesabın kreditində isə istehsalat sahəsindən asılı olaraq – məhsul çıxımı, gəlir, yaxud  müvafiq məqsədli maliyyələşmə hesabına xərclərin silinməsi əks etdirilir.

İstehsalatın növləri üzrə analitik uçot icarəsinin şəxsi hesabında (83-KT №-li forma) yaxud 51 –KT №-li cədvəldə aparılır. Cədvəldə xərclər müvafiq istehsalat üçün müəyyən edilmiş nomenklatura maddələri üzrə qruplaşdırılır. Ayın axırında 
cədvəldəki məlumatlar yoxlanıldıqdan sonra 10-2 №-li jurnal-orderdə yazılış aparılır.

Xidmətedici istehsalat və təsərrüfatlarda uçot – hər bir obyekt üzrə xərcləri və gəlirləri düzgün və öz vaxtında əks etdirməsini, vəsaitlərdən düzgün və qənaətlə istifadə olunmasını, xərclər smetasına riayət edilməsinə nəzarətin həyata keçirilməsi üçün lazımi məlumatların alınmasını təmin etməlidir.

2. Mənzil-kommunal təsərrüfatları üzrə xərclərin 

və gəlirlərin uçotu 

Mənzil-kommunal təsərrüfatlarına daxildir:  mənzil fondu, yataqxanalar, kommunal təsərrüfatı (radio, hamamlar, camaşırxana və s.), məqsədli rüsumlar hesabına xidmətlər.

Mənzil- kommunal təsərrüfatlarının istismarı üzrə əməliyyatların uçotu üçün 29 №-li “Xidmətedici istehsalat və təsərrüfatlar” hesabında mənzil fondu və yataqxanaların istismarı, kommunal təsərrüfatı, məqsədli xərclər və rüsumlar analitik hesabları açılır.

Mənzil-kommunal təsərrüfatının xarakterik xüsusiyyəti ondan ibarətdir ki, bu sahə üzrə aparılan xərclər müəyyən olunmuş haqq (mənzil kirəsi, yataqxana haqqı və s.) hesabına ödənilir.

Mənzil fondu və yataqxana.  Yaşayış evi və yataqxanaların istismarı daxil olmaqla mənzil-kommunal təsərrüfatı üzrə xərclər aşağıdakı nomenklatura maddələri üzrə qruplaşdırılır:

         1.İşlənilmiş adam-saatların miqdarı göstərilməklə xidmətedici işçilərin sosial sığortaya ayırmalarla birlikdə əsas və əlavə əmək haqqı. 2. Ev təsərrüfatının saxlanılması. 3. Əsas vəsaitin saxlanılmasına məsrəflər. 4. Sair məsrəflər.

Birinci maddə üzrə müvafiq işçilərə - mənzil fondu üzrə süpürgəçilər, gözətçilər, həyəti süpürənlərə və s.; yataqxanalar üzrə - komendantlara və s. hesablanılmış əmək haqqı və ictimai sığortaya ayırma məbləği uçota alınır.

İkinci maddəyə ev təsərrüfatının saxlanılması ilə əlaqədar xərclər (zibil və qarın daşınması, sahənin təmizlənməsi, damın qardan təmizlənməsi, ümumi istifadə olunan yerlərin saxlanılması, işıqlandırma, qızdırma, təmiz saxlanılması), təhlükəsizlik texnikası üzrə xərclər və s. aid edilir.

Üçüncü maddə üzrə - əsas vəsaitin saxlanılması üzrə cari təmir xərcləri (təmir üzrə işçilərin əmək haqqı daxil olmaqla) əks etdirilir. Cari təmir üzrə xərclər mənzil fondu dəyərinin 1 %-dən çox olmamalıdır. Qeyd etmək lazımdır ki, yaşayış evlərinin daxilində təmir işləri mənzil icarəçilərinin vəsaiti hesabına aparılır və bu maddəyə daxil edilmir.

Üçüncü maddəyə əsas vəsaitlərin amortizasiyası mənzil və yataqxana binaları, qurğuları (su quyuları, hasarlar), yaşıllaşdırma və dekorativ əkmələrə və s. hesablanan amortizasiya məbləği aid edilir. Bununla qeyd etmək lazımdır ki, müəssisələrdə yaşayış fondu binaları üzrə amortizasiya ancaq əsaslı təmir üçün hesablanır.

“Sair məsrəflər” maddəsində əvvəlki maddələrə daxil olmayan xərclər əks etdirilir.

Mənzil fondu və yataqxananın istismarı analitik hesabının kreditində mənzil fondundan istifadə edənlərdən olan daxil olmalar uçota alınır.

Mənzil təsərrüfatı üzrə gəlirlərin uçotu aşağıdakı maddələr üzrə aparılır: mənzil kirəsi, qeyri yaşayış binalarına icarə haqqı, ev təsərrüfatının istismarı xərclərinin ödənilməsi üçün icarəçilərdən rüsumlar, sair ev təsərrüfatı gəlirləri.

Yataqxana üzrə gəlirlər ayrı-ayrı maddələrə bölünmədən bütünlükdə uçota alınır.

Təsərrüfatlarda mənzil kirayəsini və başqa ödəmələri (su, işıq və s.) düzgün hesablamaq üçün mənzil icarəyə götürənlərə xüsusi kartoçkalar  açılır. Həmin kartoçkalarda tutulan mənzil sahəsinin həcmi, himayədə olanların sayı, bu və ya başqa şəraitin olması və mənzil kirayəsini hesablamaq üçün tələb olunan başqa məlumatlar, güzəştlər, əlavələr və i.a. qeyd edilir.

Kirayənişinlərdən çatası mənzil kirəsi və məqsədli rüsumlar 29 №-li hesabın kreditində,76-3 “Mənzil icarəçiləri ilə hesablaşmalar” subhesabının debetində əks etdirilir. Digər dövlət kənd təsərrüfatı müəssisələri və təşkilatlarında mənzil-kommunal təsərrüfatından olan zərər 29 №-li hesabın kreditindən 81 №-li “Mənfəətin istifadəsi” hesabının debetinə silinir; balans təsdiq edildikdən sonra isə 80 №-li hesaba silinir.

Məqsədli xərclər və rüsumlar.  Mənzil-kommunal təsərrüfatında müxtəlif məqsədli xərclər olur. Bu xərclər kirayənişinlərdən daxil olan məqsədli rüsumlar hesabına ödənilir. Məqsədli xərclərə daxildir: isitmə, su təchizatı, binanın işıqlandırılması, kanalizasiya və yaxud assenizasiya (kanalizasiyası olmayan evlərdə xəndəklərin təmizlənməsi), qazdan istifadə, radio translyasiya məntəqələri, isti su təchizatı və s. Təsərrüfat bu xidmətin müxtəlif növlərini mənzil kirayənişinlərinə verir. Digər xidmətləri (məsələn, işıqlandırma) ixtisaslaşdırılmış təşkilatlar yerinə yetirir, təsərrüfat onların hesabını ödəyir. Mənzil kirayənişinləri isə təsərrüfatın çəkdiyi xərcləri məqsədli rüsumlar qaydasında ödəyir.

Məqsədli rüsumlar hesabına olan xərclərin uçotu onların növləri üçün açılan analitik hesablar üzrə (mərkəzi isitmə, işıqlandırma, su  təchizatı, kanalizasiya və assenizasiya, isti su təchizatı, radio translyasiya və s.) aparılır. Bu hesablarda uçota alınan xərclər mənzil kirayənişinlərinə təqdim edilən müvafiq hesablara əsasən məqsədli rüsumlar hesabına ödənilir.

Yuxarıda sadalanan məqsədli xərclərin növləri üzrə ayrı-ayrı analitik hesablarda, məqsədli xərclərin ödənilməsində mənzil kirayənişinlərindən alınan məqsədli rüsumlar uçota alınır. Məqsədli rüsumların uçotu onların növləri (isitmə, işıqlandırma, su təchizatı, kanalizasiya, radio məntəqələrindən istifadə və s. görə ödəmə) üzrə aparılır. Kommunal xidmətlərinə görə ödəmə yerli sovetlərin müəyyən etdiyi stavka üzrə aparılır və bu mənzil kirayənişinlərinə( işçi veteranları, gənc mütəxəssislər, fərdi pensiyaçılar və s. kommunal xidmətindən istifadəyə görə ödəmələrdə müəyyən olunmuş qanun əsasında güzəştlər edilir) göstərilən kommunal xidmətlərinə görə müvafiq  məqsədli xərcləri ödəməlidir.

Mənzil-kommunal təsərrüfatında yaşayış sahəsi və kommunal xidmətlərə görə ödəmələr üzrə mənzil kirayənişinləri ilə bütün hesablaşmalar aşağıdakı qaydada aparılır. Mənzil və kommunal xidmətlərinə görə ödəmənin aparılması üçün hər bir mənzil kirayənişinlərinə hesablaşma kitabçası (JK-10 №-li nümunəvi forma) verilir. Hesablaşma kitabçasının içərisində ay ərzində ödəmə haqq-hesabı, məlumat və qəbz formaları vardır.  Kitabçanın titul vərəqəsi, şəxsi hesab üzrə ödəmə haqq-hesabı, qəbz və məlumatda şəxsi hesab nömrəsi (məlumat və qəbzlərin nüsxələrində) ev təsərrüfatında doldurulur. Hər ay mənzil kirayənişini məlumat və qəbzi doldurur, ödəməli olan məbləği keçirir, bundan sonra ödəmə məbləği haqda kötüklə birlikdə hesablaşma kitabçası mənzil kirayənişininə qaytarılır. Təsərrüfatda mənzil kirayənişinləri ilə hesablaşmaların uçotu 76 №-li “Müxtəlif debitor və kreditorlarla hesablaşmalar” hesabında aparılır.

Hamam, camaşırxana, təmir-tikiş emalatxanası, bərbərxana və digər məişət xidməti üzrə müəssisələrin məsrəfləri və gəlirlərin uçotu da eyni qaydada aparılır. İlin axırında hər bir xidmətedici müəssisənin fəaliyyətinin nəticəsi 29 №-li hesabdan 80 №-li “Mənfəət və zərərlər” hesabına silinir.

3. İctimai iaşə müəssisələrində uçot 

Kənd təsərrüfatı müəssisələri ictimai iaşə üçün yeməkxana və bufetlər təşkil edir. Yeməkxana üzrə xərclər 29 №-li hesabın tərkibində “Yeməkxana” analitik hesabında aparılır. Sahə düşərgələrində ictimai iaşə ilə əlaqədar olan xərclər bu hesabda uçota alınmır, həmin xərclər bitkiçilikdə ümumistehsalat xərclərinin tərkibində “Sahə düşərgəsinin saxlanılması” maddəsi üzrə uçota alınır. Yeməkxana üzrə xərclər aşağıdakı nomenklatura maddələri üzrə qruplaşdırılır:

1.İşlənilmiş adam-saatların miqdarı göstərilməklə sosial sığortaya ayırmalarla birlikdə əsas və əlavə əmək haqqı; 2. Xammal və materiallar; 3. İş və xidmətlər; 4. Əsas vəsaitlərin saxlanılmasına məsrəflər; 5. Az qiymətli inventarların köhnəlməsi; 6. Sair xərclər.

Göründüyü kimi, yeməkxana üzrə xərclərin nomenklatura maddələrinin tərkibinə idarəetmə və xidmətedici istehsalatla əlaqədar olan xərclər daxil edilməmişdir. Bu xərclər bütün mədəni-məişət təyinatlı müəssisələr üçün xarakterikdir.

“Sosial sığortaya ayırmalarla birlikdə əsas və əlavə əmək haqqı” maddəsi üzrə yeməkxana müdirinə, aşpaza və başqa yeməkxana işçilərinə hesablanılmış əmək haqqı məbləği əks etdirilir. Maddi həvəsləndirə və digər xüsusi fondlardan verilən mükafatlar bura daxil edilmir. Əmək haqqı və ayırmalar hesablandıqda 29 №-li hesabın debetində və 70,69 və 89 №-li hesabların kreditində yazılış aparılır.

“Xammal və materiallar” maddəsi üzrə müəyyən olunmuş buraxılış qiyməti ilə xörəklərin hazırlanması üçün buraxılan məhsulların dəyəri göstərilir. Buraxılan məhsullara qaimə və limit-zabor vərəqəsi əsasında 46 №-li hesabın debetində və 40 №-li hesabın kreditində yazılış aparılır. Eyni zamanda buraxılan məhsulların 
dəyəri 46 №-li hesabdan 41 №-li “Mallar” hesabının debetinə silinir,  bu hesabdan isə  29 №-li hesabın “Yeməkxana” subhesabının debetinə silinir.

İkinci maddədə kömür, odun və başqa yanacaq növlərinin dəyəri və yeməkxanada xörəklərin hazırlanması üçün buraxılan suyun dəyəri də əks etdirilir. Buraxılan yanacağa, qaimə yaxud limit-zabor vərəqəsinə əsasən 29 №-li hesabın debetində və 10 №-li hesabın kreditində yazılış aparılır. Plan maya dəyəri ilə buraxılan suyun dəyəri 23 №-li hesabın kreditindən silinir. İlin axırında suyun plan maya dəyəri faktiki maya dəyərinə çatdırılır və fərq 29 №-li hesabın debetində və 23 №-li hesabın kreditində göstərilir.

İş və xidmətlər. – Bu maddə üzrə yeməkxana üçün köməkçi istehsalat və kənar təşkilatın yerinə yetirdiyi iş və xidmətin dəyəri əks etdirilir. Bu əməliyyata 29 №-li hesabın debetində 23,60 №-li hesabların kreditində yazılış aparılır.

“Əsas vəsaitin saxlanılmasına məsrəflər” maddəsi üzrə yeməkxana binasının saxlanılması ilə əlaqədar olan bütün kompleks xərclər – binanın işıqlandırılması, cari təmir xərcləri uçota alınır. Əsas vəsaitin saxlanılma xərci 29 №-li hesabın debetində və 10,12,23,60,69,70,02,89 və digər hesabların kreditində əks etdirilir. Əsas vəsaitlərə hesablanılan amortizasiya məbləği 29 №-li hesabın debetində, 02 №-li hesabın kreditində əks etdirilir.

“Az qiymətli inventarların köhnəlməsi” maddəsinə silinən az qiymətli və tez köhnələn əşyalar aid edilir. 

“Sair  xərclər”  maddəsi üzrə yuxarıdakı maddələrə daxil olmayan yeməkxananın saxlanılması və istismarı üzrə sair xərclər (qabların qalaylamnası, ağların yuyulması, köməkçi istehsalat xidmətləri, yeməkxana binası üzrə sığorta ödənişi və s.) əks etdirilir.

Müvafiq ilk sənədlərə  (iş vaxtının uçotu tabeli, işəmuzd işə görə naryad, qaimə, limit-zabor vərəqəsi, traktor, yük avtomobillərinin yol vərəqələri və s.)  əsasən yuxarıda göstərilən maddələr üzrə 29 №-li hesabın debetində və müvafiq hesabların (70,10,12,13,23 və s.) kreditində yazılış aparılır.

Qeyd etmək lazımdır ki, yeməkxana binasının saxlanılması, işıqlandırılması və qızdırılması üzrə xərclər təsərrüfat hesabına aparılır və 26 №-li “Ümumtəsərrüfat xərcləri” hesabında əks etdirilir.

Hər gün yeməkxanada hazır xörəklərin maya dəyəri müəyyən edilir və onların satış qiyməti hesablanılır. Bunun üçün xüsusi kalkulyasiya kartoçkasından (57 №-li nümunəvi forma) istifadə edilir.

Hazır xörəklərin maya dəyərinə təsdiq edilmiş buraxılış qiyməti ilə məhsulun dəyərindən başqa müəyyən edilmiş normalarla yeməkxana xərclərini ödəmək üçün əlavələr( faktiki xərclərdən çox olmamaqla) daxil edilir. Əlavələr yeməkxananın xidmətedici heyətinin, binaların saxlanılması xərcləri və xərc siyahısında nəzərdə tutulan başqa xərcləri  (“Xammal” xərc maddəsindən başqa) ödəməlidir.

Ayın axırında yeməkxana üzrə (yarımfabrikatlar və satılmayan xörəklər) inventarizasiya apararaq bitməmiş istehsalat qalığının maya dəyəri müəyyən edilir. Ayın əvvəlinə bitməmiş istehsalatın dəyərinin üzərinə ay  ərzində yeməkxana üzrə xərcləri gəlmək və ondan ayın axırına bitməmiş istehsalat qalığının maya dəyərini çıxmaq yolu ilə ay ərzində satılan xörəklərin faktiki maya dəyəri müəyyən  edilir.

Gələcəkdə istifadə etmək üçün yaramayan, satılmamış xörəklərin maya dəyəri qeyri məhsuldar xərc kimi yeməkxana üzrə xərclərə silinir.

Hər ayın axırında maddi məsul şəxs ilk sənədləri əlavə etməklə yeməkxana işləri haqqında istehsalat hesabatlarını təqdim edir. Bu istehsalat hesabatına əsasən satılan xörəklərin dəyəri 29 №-li “Xidmətedici istehsalat və təsərrüfatlar” hesabının (“Yeməkxana” analitik hesabı) kreditindən 46 №-li “Məhsul satışı” hesabının (“Yeməkxana və bufetlərin məhsulları” analitik hesabı) debetinə silinir.

Abonementlər üzrə buraxılan yeməklər daxil olmaqla, hazır xörəklərin satışından əldə edilən gəlir 50 №-li “Kassa” hesabının debetində, 46 №-li “Məhsul satışı” hesabının (“Yeməkxana və bufetlərin məhsulları” analitik hesabı) kreditində əks etdirilir. Əgər xörəklər sonradan aparılacaq hesablaşma qaydasına görə buraxılarsa, onda müvafiq şəxslərin borcları 76 №-li “Müxtəlif debitor və kreditorlarla hesablaşmalar” hesabında əks etdirilir. Göstərilən borcların 70 №-li “Əməyin ödənişi üzrə işçi heyəti ilə hesablaşmalar” hesabında uçota alınması məsləhət görülmür. Əgər xörəklər abonementlər üzrə buraxılarsa, onda onlar xüsusi 006 №-li “Ciddi hesabat blankları” balansarxası hesabda uçota alınır. Abonementlərin satışı 76 №-li hesabın debetində və 46 №-li hesabın kreditində əks etdirilir. Faktiki daxil olan pul 50 №-li “Kassa” hesabının debetində və 76 №-li hesabın kreditində əks etdirilir.

4. Uşaq müəssisələrində məsrəflərin uçotu

Kənd təsərrüfatı müəssisələri 29 №-li hesabın tərkibində uşaq müəssisələri üzrə (uşaq baxçaları, körpələr evi və s.) xərclərin  uçotu ayrı-ayrı analitik hesablarda aparılır. Xərclərin uçotu aşağıdakı nomenklatura maddələri üzrə aparılır:  işlənilımiş adam-saatların miqdarı göstərilməklə sosial sığortaya ayırmalarla birlikdə əsas və əlavə əmək haqqı, təsərrüfat xərcləri, kitabxana üçün kitabların satın alınması və tədris xərcləri, yedirtmə, xörək xərcləri, inventar və avadanlıqların satın alınması, şəxsi inventar və geyimlərin satın alınması, sair xərclər.

Birinci maddə üzrə sosial sığortaya ayırmalarla birlikdə pedaqoji, tibbi və inzibati-idarə və xidmətedici işçilərin (tərbiyəçilər, tibb bacısı, süpürgəçi və s.) əmək haqqı məbləğləri əks etdirilir. Ştatda olmayan işçilərin əmək haqqı məbləğləri bu maddəyə daxil edilmir. Bu əmək haqqı məbləği, aparılan xərclərin xarakterindən asılı olaraq xərc maddələrinə aid edilir.

İkinci maddə uşaq müəssisələri binası, otaqlar və  əmlakın saxlanılması üzrə (isitmə, su təchizatı, kanalizasiya, ağların, dəyişəklərin yuyulması, cari təmir və s.) təsərrüfat xərclərinin uçotu üçün nəzərdə tutulmuşdur.

Üçüncü maddəyə - uşaqlarla məşğul olmaq üçün müxtəlif xırda əşyalar və vəsaitlərin (kağız, karandaş, kraska, plastilin, yapışqan və s.) satın alınması, oyuncaqların satın alınması üzrə xərclər, müxtəlif tədbirlərin (səhər tamaşası, uşaq bayramları və s.) aparılmasına çəkilən xərclər aid edilir.

“Xörək xərcləri” maddəsi uşaqlara verilən xörək xərclərinin uçotu üçün nəzərdə tutulmuşdur. Uşaq müəssisələrində hər bir xörəyə kalkulyasiya kartoçkası tərtib edilir.  Aşpaz uşaq müəssisəsinin müdiri ilə birlikdə müəyyən edilmiş vaxta materialların məsarifi haqqında hesabat tərtib edir.

“Avadanlıq və inventarların satın alınması” maddəsinə təsərrüfat və tədris-tərbiyə məqsədi üçün istifadə olunan müxtəlif avadanlıq və inventarların satın alınmasına, həmçinin mebelin satın alınmasına çəkilən xərclər aid edilir. Bu maddəyə satın alınan avadanlığın dəyəri və onun alınıb gətirilməsi ilə əlaqədar olan xərclər silinir. Bu maddəyə dəyəri 2 manata qədər olan azqiymətli əşyaların satın alınması üzrə olan xərclər və dəyərindən asılı olmayaraq ömür müddəti bir ildən az olan və tez köhnələn əşyalar aid edilmir. Yeni tikilən uşaq müəssisəsi üçün avadanlıq və inventarların satın alınması üzrə olan xərclər həmin  maddəyə daxil edilmir. Bu xərclər əsaslı vəsait qoyuluşuna aid edilir.

“Şəxsi inventar və geyimlərin satın alınması” maddəsi – tərbiyəçi, tibb işçiləri və başqa uşaq müəssisəsi işçiləri üçün yumşaq inventarların, yataq ləvazimatı, xüsusi paltarların (xalatlar, önlüklər, ləçəklər) satın alınmasına çəkilən xərclərin uçotu üçün nəzərdə tutulmuşdur.

“Sair xərclər” maddəsində yuxarıdakı maddələrə daxil olmayan xərclər (ezamiyyə xərcləri, dəftərxana, telefon xərcləri və s.) uçota alınır.

Uşaq müəssisələrinə verilən inventar və avadanlıqlar uşaq müəssisələri müdirlərinin maddi məsuliyyətinə verilir və eyni zamanda anbar uçotu aparılır. Bu məqsəd üçün anbar uçotu kitabı (kartoçka) açılır. Anbar uçotu kitabında adları və miqdarı üzrə bütün inventarlar, yataq ləvazimatı, qab-qacaq, oyuncaqlar, məhsullar (mətbəxə verilməyən) uçota alınır. Hər növ material qiymətlilərinə kartoçka, yaxud anbar kitabında səhifə açılır. Anbar kitabında material qiymətlilərin daxil olması və məsarif edilməsi qeyd edilir. Yaramayan material qiymətliləri, sınmış oyuncaqlar, qırılmış qab-qacaqlar və s. az qiymətli və tez xarab olan əşyaların silinməsi aktına əsasən silinir.

Məhsulların məsarifə silinməsi müəyyən olunmuş qiymət üzrə aparılır. Çox vaxt bu qiymət onların mədaxil qiymətindən fərqlənir. Buna görə bu əməliyyat yeməkxanada olduğu kimi 46 №-li “Məhsul satışı” hesabından keçirilir.

Uşaq müəssisələrinin saxlanılmasına çəkilən xərclər, məsələn hesablanılmış əmək haqqı, sosial sığortaya ayırmalar və məzuniyyət üçün ehtiyat 70,69,89 №-li hesabların kreditində, material qiymətlilərin uşaq müəssisələrinə silinmmə dəyəri 10,12 №-li hesabların kreditində, köməkçi istehsalat xidmətinin dəyəri 23 №-li hesabın kreditində, satış qiyməti ilə məhsulun silinməsi 46 №-li hesabın kreditində, xırda pul xərcləri 50,71 №-li hesabların kreditində, sair təşkilatların hesabının ödənilmə məbləğləri 60,76 №-li hesabların kreditində və 29 №-li “Xidmətedici istehsalat və təsərrüfatlar” hesabının  debetində əks etdirilir.
Müəyyən olunan vaxtda uşaq müəssisələrinin saxlanılması üzrə 29 №-li hesabın debetində uçota alınan xərclər bu məqsəd üçün ayrılan mənbələrə silinir. Bu, 96 №-li “Məqsədli maliyyələşmələr və daxil olmalar” hesabında uçota alınan məqsədli maliyyələşmə vəsaitinə silinir. Müəssisələrdə məktəbəqədər uşaq müəssisələrinin maliyyələşmə mənbələri yaradılır. Belə ki, büdcədən maliyyələşmə yaradıla bilər. Bu əməliyyata 55 №-li hesabın debetində 96 №-li hesabın kreditində 
yazılış aparılır. Uşaq bağçasında uşaqların saxlanılması üçün hesablanılmış pul 76 №-li hesabın debetində və 96 №-li hesabın kreditində yazılış aparılır. Həmkarlar təşkilatından ayrılan vəsait 55 №-li hesabın debetində və 96 №-li hesabın kreditində əks etdirilir. Uşaq müəssisələrinin maliyyələşməsi üçün iqtisadi həvəsləndirmə fondlarından ayrılan vəsait isə 88 №-li hesabın debetində və 96 №-li hesabın kreditində əks etdirilir.

5. Qeyri – kommersiya fəaliyyətinin uçotu 

29 №-li “Xidmətedici istehsalat və təsərrüfatlar” hesabının ayrıca 7-ci “Qeyri-kommersiya fəaliyyəti” subhesabında kənd təsərrüfatı  müəssisələrində müalicə və sağlamlaşdırma xidməti üzrə istehlak kooperativlərinin xərcləri uçota alınır. Kooperativlər müstəqil təşkilatdır, lakin qeyri-kommersiya əsaslarında kənd təsərrüfatı müəssisələrinin ehtiyaclarına xidmət edir. Kənd təsərrüfatı müəssisələri kooperativlərin pay fonduna və sağlamlaşdırma fəaliyyətinin aparılması xərclərinə müəyyən olunmuş məbləği daxil edir. Bu, kooperativdə 51 №-li “Hesablaşma hesabı”nın debetinə və 96 №-li “Məqsədli maliyyələşmələr və daxil olmalar” hesabının “”Sağlamlaşdırma fəaliyyəti üçün daxil olmalar” analitik hesabının kreditinə yazılır.

Təsərrüfatda sağlamlaşdırma fəaliyyətinin aparılması üçün kooperativin bütün xərcləri,  xərclərin növləri üzrə hesablarla (70, 69, 40,10, 23  və s.) müxabirləşmədə 29 №-li hesabın 6-cı “Qeyri-kommersiya fəaliyyəti” subhesabının “Sağlamlaşdırma tədbirləri”  analitik hesabında uçota alınır. Rübün axırında subhesabda uçota alınan kompleks maddənin məbləği “Qeyri-kommersiya fəaliyyəti” subhesabından 96 №-li hesabın “Sağlamlaşdırma fəaliyyəti üçün daxil olmalar” analitik hesabına silinir. Göstərilən xərclər kənd təsərrüfatı müəssisələrində  həmçinin 29 №-li hesabın, 7-ci subhesabının “Sağlamlaşdırma tədbirləri” analitik hesabında uçota alınır, eyni zamanda onlar 96 №-li hesaba silinir.

29 №-li hesabın, 7-ci subhesabı üzrə analitik uçot sağlamlaşdırma xərclərinin aparılmasının hər bir növü üzrə aparılır.

6. Uçotun kompüter formasında xidmətedici istehsalat və

təsərrüfatlarda məsrəflərin uçotu

Uçotun kompüter formasında xidmətedici istehsalat və təsərrüfatlarda məsrəflər, digər istehsalatlarda olduğu kimi məsrəflərin uçotu üzrə AİY-də uçota alınır.
XII FƏSİL.  ƏMƏLİYYAT VƏ NƏTİCƏLİ HESABLARIN BAĞLANILMASI

1. Hesabların bağlanılmasının əhəmiyyəti, ümumi prinsipləri 

və ardıcıllığı

İlin axırında əməliyyat hesablarının (məhsulun maya dəyərini müəyyən etmək üçün istifadə olunan hesablar, müqayisəedici, toplayıcı-bölüşdürücü hesablar) həmçinin maliyyə nəticəli hesabların bağlanılması mühasibat uçotunda əsas mərhələ sayılır.

Hesabların bağlanılması zəruriliyi mühasibat uçotunun aparılması sisteminin mahiyyətindən irəli gəlir. Qeyd etmək lazımdır ki,  il ərzində heç də bütün məsrəflər bilavasitə əsas istehsala aid edilmir. Belə ki, onlar toplayıcı-bölüşdürücü hesablarda yığılır və kənd təsərrüfatı müəssisələrində ilin axırında bağlanılır. Bundan başqa, təsərrüfatda köməkçi və xidmətedici istehsalatın mövcud olması həmçinin sahə üzrə məsrəflərin əsas istehsala aid olması zərurəti yaranır. Hətta bu məsrəflərin il ərzində əsas istehsala aid edilməsinə baxmayaraq həmin hesabların son bağlanılması ancaq ilin axırında mümkündür. Toplayıcı-bölüşdürücü hesabların və köməkçi istehsalat hesablarının bağlanılması nəticəsində başa çatmış proseslər hissəsində əsas məhsulların maya dəyəri hesablanır və əsas istehsal hesabları bağlanır. Məlum olduğu kimi, bütün bu işlər kənd təsərrüfatı istehsalatı şəraitində ancaq ilin axırında aparılır. Nəhayət, məhsulun maya dəyərini hesablamaqla, satılan məhsul üzrə faktiki xərcləri müəyyənləşdirmək və müqayisəedici satış prosesi hesabını bağlamaq olar.

Hesabların bağlanılması – hər bir hesabın bağlanılması nəticəsində mühasibat uçotunun digər hesablarında əks etdirilməsi qaydası sistemində aparılır. Bu,  o deməkdir ki, maya dəyəri fərqinin müəyyən edilməsi, bölüşdürülməsi və maliyyə nəticəsinin çıxarılması bilavasitə analitik və sintetik uçot hesablar sistemində həyata keçirilir və dövriyyə çədvəlinin tərtib edilməsinə nəzarət olunur.

Mühasibat hesablarının bağlanılması qəti balans tərtib edilənə qədər aparılır. Bu işə başlayana qədər 31 dekabrda daxil olmaqla hesabat ili ərzində olan bütün mühasibat yazılışları qurtarmalıdır. Hesablar bağlanana qədər inventarizasiyanın yekunları və əskikgəlmə və itkinin tələb olunması qaydasında qəbul olunan qərara uyğun olaraq 84 №-li “Sərvətlərin əskikgəlməsi və xarab olmasından itkilər” hesabı üzrə silinənlər hesablarda əks etdirilməlidir. Hesabları bağlayana qədər və son köçürmə tərtib edənə kimi bütüm hesablar üzrə yazılışların düzgünlüyü bütünlükdə yoxlanılır və əməliyyat hesablarının bağlanılması üzrə yekun məlumatlarını almaq üçün əvvəlcədən dövriyyə balansı tərtib edilir. Analitik hesablar üzrə bütün dövriyyələr və qalıqlar əvvəlcədən tərtib edilmiş balansla yoxlanılır. Yalnız bundan sonra hesabat ilinin axırına qəti balans tərtib etmək üçün hesabların bağlanılması üzrə hesablamalar və köçürmələr tərtib etmək olar.

Qəti balansın tərtibi üçün aşağıdakı əməliyyat və nəticəli hesablar tam bağlanılır: 25 №-li “Ümumistehsalat xərcləri”, 26 №-li “Ümumtəsərrüfat xərcləri”, 29 №-li “Xidmətedici istehsalat və təsərrüfatlar” (bəzi hallarda bitməmiş istehsalat sahəsində qalıq qala bilər), 08 №-li “Kapital qoyuluşları” (başa çatmamış əməliyyatdan başqa), 46 №-li “Məhsul (iş, xidmət) satışı”, 81 №-li “Mənfəətin istifadəsi”, 80 №-li “Mənfəət və zərərlər”.

Bundan başqa 20 №-li “Əsas istehsalat”, 23 №-li “Köməkçi istehsalat”, 31 №-li “Gələcək dövrlərin xərcləri” hesablarında uçota alınan xərclər (bitməmiş istehsalatda olan xərclərdən başqa ) silinir.

Hesablar bağlanana qədər yerinə yetirilmiş köməkçi istehsalat işləri və əsas istehsal məhsulları müvafiq hesablarda plan maya dəyəri ilə qiymətləndirilir. Hesabların bağlanılması gedişində plan maya dəyəri faktiki maya dəyərinə catdırılır. Bu əvvəlcə köməkçi istehsalat işləri üzrə, sonra isə əsas istehsal sahələrinin məhsulları üzrə aparılır.

Bu hesablar bağlanıldıqdan sonra tam tərkibdə inventar, pul, fond və hesablaşma hesabları təsərrüfatın qəti balansına daxil olur. Bitməmiş istehsalat, başa çatmamış tikinti və qurtarmamış əsaslı təmirdə olan xərclər də qəti balansda göstərilir.

Bəzi hesablarda, məsələn , pul vəsaitinin uçotu üzrə hesablar və təşkilatlar və şəxslərlə hesablaşmaların uçotu üzrə hesablarda hesabların bağlanılması üzrə əməliyyatlara toxunulmur, bəzi hesablarda isə məsələn, əsas vəsaitlərin və material qiymətlilərin uçotu üzrə olan hesablarda yalnız onları hesabat ili ərzində mədaxil etmək üçün plan maya dəyərinin dəqiqləşdirilməsində hesabların bağlanılması üzrə əməliyyatlardan istifadə edilir.

Kənd təsərrüfatı istehsalı şəraitində hesabların bağlanılması ardıcıllığının düzgün və iqtisadi cəhətdən əsaslandırılmış şəkildə aparılması xüsusi əhəmiyyət kəsb edir.

Kənd təsərrüfatı istehsalı şəraitində istehsal ehtiyacı üçün (toxum, yem və i.a.) istehsal olunan məhsulların bir hissəsi təsərrüfat daxilində istifadə olunur. Həmçinin köməkçi istehsalatla bir-birinə qarşılıqlı xidmət edir. Bütün bunlar hesabları bağlayarkən çətinlik törədir.

Bəzi hallarda məhsulların yaxud yerinə yetirilən işlərin tam həcminə maya dəyəri fərqinin tam bölüşdürülməsini əks etdirmək mümkün olmur. Belə ki, bağlanan hesabı, hesabların bağlanılması gedişində yenidən açmaq mümkün olmur. Yəni gec bağlanan hesablar üzrə maya dəyəri fərqini bağlanan hesabda əks etdirmək mümkün olmur. Beləliklə, birinci növbədə bağlanan hesablarda plan maya dəyəri ilə faktiki məsrəflərin bəzi hissəsinə düzəliş edilmir. Bununla bərabər sonrakı növbədə bağlanan hesablar üzrə maya dəyəri fərqi bütün uçot obyektləri üzrə bölüşdürülmür. Belə ki, birinci növbədə bağlanılmış hesablarda əməliyyat aparmaq mümkün olmur. Deməli, hesabların bağlanılmasında müəyyən şərtiliyə yol verilir ki, hələlik bunu aradan qaldırmaq mümkün deyil. Belə şərtilik ən çox birinci növbədə bağlanan hesablara aid edilir.

Hesablar bağlanarkən şərtiliyi minimuma endirmək üçün aşağıdakı prinsiplərə əsaslanmaq lazımdır: birinci növbədə minimum həcmdə məsrəfləri olan hesablar və maksimum həcmdə istehlak olunan istehsal və sahələrə aid olan hesablar bağlanır, sonra maksimum xidmət və minimum istehlak olan sahələrdə olan hesablar bağlanır. Bundan asılı olaraq hesabların bağlanılması aşağıdakı ardıcıllıq qaydasında aparılır:

1.Köməkçi istehsalat xidmətlərinin maya dəyəri hesablanır və 23 №-li “Köməkçi istehsalat” hesabı bağlanır.

2.Bitkiçilik sahəsində ayrı-ayrı hesablarda uçota alınan əsas vəsaitlərin amortizasiyası və cari təmir xərcləri bölüşdürülür.

3.Gələcək dövrün xərcləri, ümumistehsalat xərcləri və ümumtəsərrüfat xərclərinə bölüşdürülür və 31 №-li “Gələcək dövrlərin xərcləri” (cari ilin xərclərinə aid edilən məsrəflər hissəsi), 25 №-li “Ümumistehsalat xərcləri” və 26 №-li “Ümumtəsərrüfat xərcləri” hesabları bağlanılır.

4.Əsas istehsal sahələri məhsullarının maya dəyəri hesablanır və aşkar edilmiş kənarlaşma silinir.  Sonra müəyyən edilmiş ardıcıllıqla 20-1 “Bitkişilik”, 20-2 “Heyvandarlıq”, 20-3 “Sənaye istehsalı” subhesabları bağlanılır.

5.29 №-li hesab üzrə uçota alınan xidmətedici istehsalat və təsərrüfatlar hesabı bağlanılır.

6.Kapital qoyuluşu sahəsi hesablarında yazılışlar dəqiqləşdirilir.

7.Məhsulların, iş və xidmətlərin satışının maliyyə nəticəsi müəyyən edilir və 46 №-li “Məhsul (iş, xidmət) satışı” hesabı bağlanılır.

8.Mənfəət bölüşdürülür, yaxud zərər silinir və 80 №-li  “Mənfəət və zərərlər” hesabı bağlanılır.

2. 23 №-li “Köməkçi istehsalat” hesabının bağlanılması

Təsərrüfatların bütün sahələri üçün köməkçi istehsalat xidmətləri göstərilir. Odur ki, birinci növbədə 23 №-li “Köməkçi istehsalat” hesabı bağlanır.

İl ərzində yerinə yetirilən işlər və köməkçi istehsalat xidmətləri ayrı-ayrı xidmət göstərilən sahələrə iş vahidinin plan maya dəyəri ilə daxil edilir. İlin axırında görülən iş və xidmətlərin faktiki maya dəyərinin hesablanılmasına əsasən hər bir istehsal üzrə faktiki maya dəyərinin plan maya dəyərindən kənarlaşması müəyyən edilir və yerinə yetirilən işin (xidmətin) həcminə uyğun olaraq hesablar üzrə bölüşdürülür.

Köməkçi istehsalat hesabının bağlanılmasını sadələşdirmək məqsədilə aşkar edilmiş maya dəyəri fərqi 23 №-li hesabın daxilində sair istehsalata aid edilmir, bu digər balans hesabına silinir. Bu qaydada 23 №-li hesab üzrə köməkçi istehsalatın qarşılıqlı xidmətlərinin dəyəri plan qiymətində qalır. Digər köməkçi istehsalat xidmətlərinin faktiki maya dəyərinə çatdırılmasında təmir emalatxanası müstəsnalıq təşkil edir. Bu qayda faktiki maya dəyərinin plan maya dəyərindən kənarlaşması cüzi məbləğ təşkil etdikdə tamamilə əsaslandırılmış sayılır. Lakin nə vaxt ki, bu kənarlaşma xeyli xüsusi çəki təşkil etdikdə maya dəyəri fərqinin tam bölüşdürülməsi, o cümlədən 23 №-li hesabın daxilində (bağlanılmış istehsal hesabından başqa) tətbiq edilir.

Bütünlükdə 23 №-li hesab üzrə hesabın bağlanılması ümumi növbəlilik prinsipi ilə həyata keçirilir: əvvəlcə xidmət çox olan sahələrdə, sonra isə xidmət az olan sahələrdə. Bu prinsipə uyğun olaraq köməkçi istehsalatlar hesabının bağlanılması aşağıdakı növbə ilə aparılması məqsədəuyğundur: ellektrik enerjisi təchizatı, su təchizatı, istilik təchizatı, qaz təchizatı, təmir emalatxanası, canlı dartıcı qüvvə, avtonəqliyyat, maşın-traktor parkı.

Qeyd etmək lazımdır ki, növbəti istehsalat hesabının bağlanılmasına yalnız istehsalat xidmətinin maya dəyəri üzrə aşkar edilmiş kənarlaşma, hesablar üzrə əks etdirildikdən sonra başlamaq lazımdır. Məsələn, təmir emalatxanası hesabının bağlanılmasına elektrik enerjisi təchizatı və su təchizatı üzrə kənarlaşma aşkar edildikdən sonra başlamaq lazımdır.

Müvafiq hesab bağlanıldıqdan sonra onda yazılış aparılmır. Elektrik enerjisi-təchizatı, su təchizatı və təmir emalatxanası üzrə kənarlaşma bölüşdürüldükdən sonra avtonəqliyyat üzrə ton-kilometrin maya dəyəri üzrə aşkar edilmiş kənarlaşma bu hesablara (elektrik enerjisi təchizatı, su təchizatı və təmir emalatxanası) aid  edilmir. Belə şərtilik lazımdır, əks halda hesabı bağlamaq olmaz.

Elektrik enerjisi təchizatı.  İstehlak olunan elektrik enerjisinin dəyəri hər ay kilovat-saatın plan qiymətilə istehlakçıların hesabına (sair köməkçi istehsalat, əsas istehsal hesablarına və s.) aid edilir.

İlin axırında 23 №-li “Köməkçi istehsalat” hesabı üzrə yazılışlara əsasən elektrik enerjisinin kilovat-saatının faktiki maya dəyəri müəyyən edilir. Bunun üçün elektrik enerjisi təchizatı analitik hesabının debeti üzrə uçota alınan ümumi xərc məbləği il ərzində işlənilmiş elektrik enerjisinin miqdarına bölünür. Sonra faktiki maya dəyərinin plan qiymətindən olan  kənarlaşması hesablanır. Aşkar edilmiş kənarlaşma məbləğinə müvafiq hesablar üzrə məsrəflərə düzəliş (artıq xərc olduqda əlavə yazılış, qənaət olduqda storno yazılışı tərtib edilir) edilir. Bunun üçün hesabların bağlanılmasına düzəliş yazılışı cədvəli (mühasibat arayışı) tərtib edilir.

Su təchizatı. Bu analitik hesab “Elektrik enerjisi təchizatı” hesabı bağlanıldıqdan sonra bağlanır. Bu onunla izah olunur ki, suyun verilməsi üzrə nasos elektrik  mühərrikinin köməyi ilə işləyir, yəni elektrik enerjisi istehlak olunur. Lakin əgər təsərrüfatda nasos qurğusu daxili yanma mühərrikinin köməyi ilə işləyirsə, onda bu halda “Su təchizatı” hesabı birinci bağlanır.

Su təchizatı üzrə 1 kubmetr suyun maya dəyəri hesablanır. İl ərzində  istehlak olunan su, plan maya dəyərilə istehlakçıların hesabına silinir. İlin axırında 1 kubmetr suyun faktiki maya dəyəri və maya dəyərinin fərq məbləği müəyyən edilir. Bir kubmetr suyun maya dəyəri bütün xərc məbləğlərinin su təchizatı təşkilatlarının və özününün vodokaçkasının verdiyi suyun ümumi miqdarına bölməklə hesablanır. Sonra 1 kubmetr suyun faktiki maya dəyəri ilə plan maya dəyəri arasında fərq müəyyən edilməklə, bölüşdürmək üçün fərq əmsalı tapılır və istehlak olunan sahələrdə plan maya dəyəri ilə faktiki maya dəyəri arasında olan fərqə düzəliş edilir. Maya dəyəri fərqi bölüşdürüldükdən sonra “Su təchizatı” hesabı bağlanır və təsərrüfatın qəti balansında əks etdirilmir. Su təchizatı üzrə maya dəyərinin faktiki maya dəyərinin plan maya dəyərindən kənarlaşma məbləğinin silinməsi üçün haqq-hesab (düzəliş yazılışı cədvəli), elektrik enerjisi təchizatı üzrə olan haqq-hesab kimi aparılır. Fərq yalnız ondan ibarətdir ki, “Elektrik enerjisi təchizatı” hesabı bağlanıldığından elektrik enerjisi təchizatı ehtiyacı üçün istehlak olunan suyun miqdarı haqq-hesabdan çıxarılır. “İstilik təchizatı” və “Qaz təchizatı” analitik hesabları da həmin qayda ilə bağlanır.

Canlı dartıcı qüvvə.  Bu hesabın debeti üzrə il ərzində iş heyvanlarının saxlanılmasına məsrəflər uçota alınır. İl ərzində bu hesabın krediti üzrə canlı dartıcı qüvvə işləri hər ay iş vahidinin plan maya dəyərilə istehlakçıların xidmət hesablarına silinir. Bundan başqa “Canlı dartıcı qüvvə” hesabının krediti üzrə iş heyvanlarının balası və digər əlavə məhsullar (peyin, at tükü və s.) uçota alınır. Cavan iş heyvanlarının balası bir baş balanın plan maya dəyərilə qiymətləndirilir. İş heyvanlarının balasının bir başın plan maya dəyəri yaşlı iş heyvanlarının saxlanılmasının 60 yem gününün plan dəyəri həcmində müəyyən edilir.

Peyin - 1 ton peyinin müəyyən edilmiş qiymətilə, at tükü və süd plan qiyməti yaxud mümkün olan satış qiymətilə qiymətləndirilir. İlin axırında faktiki maya dəyəri hesablandıqdan sonra göstərilən xidmətin və alınan balanın plan maya dəyərinin faktiki maya dəyərinə çatdırılmasına düzəliş edilir. Aşkar edilmiş fərq görülən işə proporsional olaraq il ərzində məsrəflər hansı hesablara silinibsə həmin hesablar arasında bölüşdürülür (bağlanılmış köməkçi istehsalat hesabından başqa). Maya dəyəri fərqi istehlakçılara xidmət hesablarına silindikdən və bölüşdürüldükdən sonra “Canlı dartıcı qüvvə” hesabı bağlanılır.

“Canlı dartıcı qüvvə” analitik hesabın bağlanılması digər köməkçi istehsalat hesabının bağlanılmasından fərqlənir. Bu fərq ondan ibarətdir ki, at-gününün, öküz-gününün plan maya dəyərinə düzəliş verməklə yanaşı, bir baş balanın plan maya dəyərinə düzəliş edilir.

“Canlı dartıcı qüvvə” analitik hesabı bağlanarkən və iş günü və balanın maya dəyərinə düzəliş edildikdə haqq-hesabda müəyyən ardıcıllığa riayət edilməlidir. Əvvəla bir baş balanın faktiki maya dəyəri və bala üzrə maya dəyəri fərqi müəyyən edilir. Bunu hesablamaq üçün aşağıdakı məlumatlardan istifadə edilir: iş heyvanlarının saxlanılması üzrə məsrəflərin ümumi  məbləği, yem-günlərinin miqdarı, alınan balanın miqdarı və cəmi balanın plan maya dəyəri. Bütün bu məlumatlar “Canlı dartıcı qüvvə” hesabından götürülür. Onlar əsasında müəyyən edilir:

bir yem-gününün maya dəyəri – ümumi xərc məbləğini yem-günlərinin ümumi miqdarına bölünməklə müəyyən edilir;

bir baş balanın maya dəyəri – dayçanın bəslənilməsinin 60 yem-gününün maya dəyəri kimi hesablanır;

bütün balanın maya dəyəri bir baş balanın faktiki maya dəyərini alınan balanın miqdarına vurmaqla hesablanır;

mədaxil olunan balaya aid olan maya dəyəri fərqinin ümumi məbləği (əlavə yazılış yaxud storno). Bu məbləğ, cəmi balanın faktiki maya dəyəri ilə plan maya dəyəri arasında olan fərq kimi hesablanır.

Bundan sonra canlı dartıcı qüvvə hesabında iş heyvanları üzrə maya dəyəri fərqinin müəyyən edilməsi və istehlakçıların canlı dartıcı qüvvə xidməti hesabına bölüşdürülməsi qalır. Bu məbləğ hesabın debeti üzrə uçota alınan faktiki məsrəflər və alınan balanın faktiki maya dəyəri və peyinin dəyəri ilə hesabın krediti üzrə uçota alınan il ərzində yerinə yetirilən işlərin plan maya dəyəri arasında fərq kimi hesablanır. Qalan məbləğ işlənilmiş iş günlərinin miqdarına bölünməklə - bölüşdürmə əmsalı tapılır və bunun əsasında istehlakçıların hesabına bölüşdürülür. 
Maya dəyəri fərqini bölüşdürərkən haqq-hesabdan özünə xidmət üzrə olan iş günlərini çıxmaq lazımdır. Yerdə qalan  fərq köməkçi istehsalat hesabının bağlanılmasına aid edilir.

Canlı dartıcı qüvvə hesabı üzrə bütün düzəlişlər edildikdən sonra həmin hesab bağlanır və balansda qalığı olmur.

Avtonəqliyyat. İl ərzində  avtonəqliyyatla yerinə yetirilən işlər plan maya dəyərilə avtonəqliyyat hesabının kreditindən istehlakçılkara olan xidmət hesablarının debetinə aid edilir. İlin axırına bir ton-kilometrin faktiki maya dəyəri hesablandıqdan sonra faktiki məsrəflərin plan məsrəflərindən kənarlaşması müəyyən edilir. Sonra həmin kənarlaşma köməkçi istehsalat hesabının kreditində və istehlakçılara xidmət hesablarının debetində düzəliş (əlavə-yazılış yaxud qırmızı storno) edilir. Hesablamalarda ton-kilometrin miqdarı müəyyən edilərkən və ton-kilometrin miqdarında artıq bağlanılmış hesaba olan və özünəxidmət üzrə işlərə aid olan ton-kilometrlərin miqdarı çıxılır.

Nəticədə maya dəyəri fərqi o hesablar arasında bölüşdürülür ki, həmin vaxtda hesablar bağlanılmamış olsun.

Təmir emalatxanası. Növbəti mərhələdə 23 №-li “Köməkçi istehsalat” hesabının bağlanılmasında 1-ci “Təmir emalatxanası” və 2-ci “Bina və qurğuların təmiri” subhesabları bağlanır. Bu subhesablar təmirə çəkilən xərclərin uçotu metodunun təsərrüfatda tətbiq olunmasından asılı olaraq müxtəlif qaydada bağlanır. Əgər təmirə çəkilən faktiki xərclər əsas və digər istehsalat məsrəflərinə daxil edilirsə, onda onların subhesablarının məlumatları bilavasitə 20 №-li “Əsas istehsalat” (1,2,3-cü subhesablara), 25 №-li “Ümumistehsalat xərcləri”, 26 №-li “Ümumtəsərrüffat xərcləri” və s. hesablara (təmir obyektinin məqsədli istifadəsindən asılı olaraq) silinir.  Əgər təsərrüfatda olan istehsal məsrəflərinə təmir fonduna normativ ayırmalar daxil edilirsə, onda xərclər 23 №-li hesabın 1,2-ci subhesablarından 89 №-li “Qarşıdakı xərclər və ödəmələr üçün ehtiyatlar” hesabının 1-ci “Təmir fondu” subhesabına silinir.

Təmirə xərclərin uçotu metodunun tətbiqindən asılı olmayaraq praktiki olaraq subhesabın məlumatları üzrə xərclər silinir və təmir başa çatdıqca (o cümlədən təmir fondu hesabına qurtarmış təmir üzrə xərclər) il ərzində təyinatı üzrə aid edilir. Əlavə olaraq, təmir üzrə xərclərə təmir emalatxanasının üstəlik (sex) xərcləri normativ həcmdə daxil edilir. Bu qayda ilin axırında il ərzində silinmiş üstəlik xərclərin faktiki həcmdə onların silinməsinə düzəlişin dəqiqləşdirilməsi zəruriyyəti yaranır. Faktiki sex xərclərinin normativ xərclərdən kənarlaşması il ərzində aid edilmiş üstəlik xərclərin normativ məbləğlərinə proporsional olaraq təmir obyektləri üzrə silinmə və bölüşdürülmə aparılır.

Deməli, ilin axırında subhesabların məlumatlarının bağlanması əslində il ərzində təmir emalatxanasına, eləcə də bina və qurğulara silinmiş üstəlik xərclərə düzəlişlə başa çatır. İlin axırında 23 №-li hesabın 1-ci “Təmir emalatxanası” və 2-ci “Bina və qurğuların təmiri” subhesabları üzrə təmir emalatxanasında texnikanın yaxud bina və qurğuların əsaslı təmiri üzrə bitməmiş istehsalat həcmində qalıq ola bilər. Bu qalıq balansda 31 №-li “Gələcək dövrlərin xərcləri” hesabına daxil edilir və bu maddə üzrə göstərilir.

3.  23-3 №-li “Maşın-traktor parkı “ subhesabının bağlanılması

Maşın-traktor işləri növlərindən (traktorların nəqliyyat işləri, kənd təsərrüfatı işləri) asılı olaraq 23-3 №-li “Maşın-traktor parkı” hesabı üzrə uçotun xüsusi qaydası tətbiq olunur və onun bağlanılma qaydasının öz xüsusiyyətləri vardır.

İl ərzində 23-3-cü subhesabının debetində yerinə yetirilən nəqliyyat işlərinə (bitkiçilik müstəsna olmaqla) traktorçu-maşinistlərin əmək haqqı və həmin işlərə məsarif edilən neft məhsulları, amortizasiya, əsas vəsaitlərin cari təmiri, sığorta ödənişləri və maşın-traktor parkının sair istehsalat məsrəfləri yığılır.  Bu məsrəflər ilin axırında maşın-traktor parkı işlərinin faktiki maya dəyərini təşkil edir. Bir şərti hektarın maya dəyərini hesabladıqda məsrəfləri şərti etalon hektarla mexanikləşmiş işlərin (nəqliyyat işləri də daxil olmaqla) ümumi həcminə bölünür. Beləliklə 23-3 subhesabının debetində olan xərclər yerinə yetirilən işin həcmindən asılı olaraq maya dəyərinin hesablanılma obyektləri arasında bölüşdürülür.

İl ərzində 23-3-cü subhesabın debetində eyni zamanda taxıl yığan, kartof yığan, çuğundur yığan və digər özüyeriyən kombaynların və maşınların, qarajın, naveslərin və digər əsas vəsaitlərin saxlanılması və istismarı üzrə məsrəflər (amortizasiya, cari təmir, sığorta ödənişləri sair məsrəflər) toplanır. Kombaynçının əmək haqqı və kombayn işlərinə sərf edilən neft məhsullarının dəyəri bu subhesabda uçota alınmır, onlar bilavasitə müvafiq bitkilər üzrə məsrəflərə aid edilir.

İlin axırında 23-3-cü subhesabının debetində uçota alınan məsrəflər yığılan sahəyə proporsional olaraq müvafiq bitkilərə (bitki qruplarına) aid edilir.

4. Ümumistehsalat və ümumtəsərrüfat xərcləri  və gələcək

dövrlərin xərcləri hesablarının bağlanılması

Köməkçi istehsalat hesabı bağlanıldıqdan sonra ümumistehsalat xərcləri və gələcək dövrlərin xərcləri hesablarının bağlanılmasına başlamaq lazımdır. Əgər 31 №-li hesabda olan məsrəflərdən ümumistehsalat və ümumtəsərrüfat xərclərinə aid olduqda birinci növbədə 31 №-li hesab üzrə məsrəflərin silinməsinə başlamaq lazımdır. Bölüşdürülməli olan xərclərə sahə düşərgəsində müvəqqəti qurğuların tikintisi üzrə olan xərclər (əsaslı iş xarakteri daşımayan), ümumistehsalat və ümumtəsərrüfat təyinatlı binaların icarə haqqı, elmi-texniki ədəbiyyatlara abunə yazılışı, telefondan istifadəyə görə  abunə ödənişi üzrə olan xərclər aid edilir.

31 №-li hesab bağlanan zaman cədvəl tərtib edilir. Cədvəldə cari ilin xərclərinə aid olan hər bir xərc növü göstərilir. Cədvəldə 31 №-li hesabdan silinməli olan hər bir növ xərc məbləğinin düzgün müəyyən edilməsinə xüsusi fikir verilməlidir. Məsələn, bu əsaslı işlər xarakteri daşımayan qurğular üzrə onların xidmət müddətindən asılı olaraq müəyyən edilir. Cari ilin məsrəflərinə silinməli olan sair xərc məbləğləri üzrə ödəmənin növündən asılı olaraq müəyyən edilir. 
Digər xərc növləri bərabər miqdarda ümumi təsərrüfat və digər xərclərə aid edilir. Gələcək dövrlərin xərcləri istehsalat gücünün mənimsənilməsinin normativ vaxtı müddətində (üç ildən çox olmamaq şərtilə) istehsal məsrəflərinə aid edilir.

Cədvələ əsasən məsrəflərin silinməsi 31 №-li “Gələcək dövrlərin xərcləri” hesabının kreditində və məsrəfləri uçota alan hesabların debetində yazılış aparılır.

Hesabat dövrünə aid olan məsrəflər silindikdən sonra gələcək hesabat dövrünə aid olan xərclər həcmində 31 №-li hesabda qalıq qala bilər.

Hesabların bağlanılmasında növbəti mərhələ - 25 №-li “Ümumistehsalat xərcləri” və 26 №-li “Ümumtəsərrüfat xərcləri” hesablarının bağlanılmasıdır.

25 №-li “Ümumistehsalat xərcləri” hesabında müvafiq xərclərin uçotu üçün 3 subhesab nəzərdə tutulmuşdur:

1. 25-1 “Bitkiçilikdə ümumistehsalat xərcləri”;

2. 25-2 “Heyvandarlıqda ümumistehsalat xərcləri”;

3. 25-3 “Digər istehsalatın ümumistehsalat xərcləri”.

25-3 subhesabında kənd təsərrüfatı müəssisələrində iri yardımçı sənaye istehsalı (kənd təsərrüfatı emalı üzrə və s.) ümumistehsalat xərcləri, və avtonəqliyyatın saxlanılması və istismarı üzrə kənd kimya birliklərinin ümumistehsalat xərcləri və s. uçota alınır.

İlin axırında subhesablarda (analitik hesablarda) uçota alınan xərclər uçot və planlaşdırılan obyektlərə aid edilir. Ümumistehsalat xərcləri ümumi məsrəflərə (istehsalın idarə edilməsi və təşkili üzrə xərclər, toxum, yem, xammal, materiallar və yarımfabrikatların dəyəri çıxılmaqla) proporsional olaraq məhsulun  maya dəyərinin hesablanılması obyektləri arasında bölüşdürülür.

26 №-li “Ümumtəsərrüfat xərcləri” hesabı – ümumtəsərrüfat xərcləri icrasına nəzarət və uçot üçün nəzərdə tutulmuşdur. Ümumtəsərrüfat xərcləri – bitkiçilik, heyvandarlıq, yardımçı sənaye istehsalı məhsullarının maya dəyərinin tərkibinə, həmçinin kənar üçün yerinə yetirilən köməkçi istehsalat məhsullarına (iş və xidmət) yaxud əsaslı tikinti və müəssisənin əsaslı təmirinə aid edilir.

Ümumtəsərrüfat xərcləri ümumi xərc məbləğinə (istehsalın idarə edilməsi və təşkili üzrə xərclər, toxum, yem, həmçinin xammal materiallar və yarım fabrikatları çıxmaqla) proporsional olaraq məhsulların (iş, xidmət) maya dəyəri obyektləri və istehsal sahələri arasında bölüşdürülür. Bu əməliyyata aşağıdakı kimi köçürmə tərtib edilir:

Debet 20,46 №-li hesablar və başqa hesablar, 

Kredit 26 №-li “Ümumtəsərrüfat xərcləri” hesabı.

Beləliklə ümumtəsərrüfat xərcləri hesabı  bağlanır.

5. 20-1 №-li “Bitkiçilik”  subhesabının bağlanılması

20-1 №-li “Bitkiçilik” hesabının bağlanması hesabat ilinin axırında aparılır,  kalkulyasiya fərqi çıxarılır və təyinatı üzrə onların düzgün silinməsi arayışı tərtib edilir. Bu, məhsulların faktiki maya dəyəri hesablandıqdan sonra mümkündür. 
Buna isə 23 №-li “Köməkçi istehsalat” , 25 №-li “Ümumistehsalat xərcləri”, 26 №-li “Ümumtəsərrüfat xərcləri” hesabları bağlandıqdan sonra  başlamaq olar. 20-1 №-li “Bitkiçilik” hesabını  bağlamamışdan qabaq aşağıdakı hazırlıq işləri aparılır:

1. Keçən ilin məsrəflərinin analitik hesablara düzgün aid edilməsi və illər üzrə məsrəflərin ayrılması diqqətlə yoxlanılır.

2. Məhv olmuş əkinlər üzrə məsrəflərin düzgün silinməsi yoxlanılır:

    a) təbii fəlakət nəticəsində tam və ya qismən məhv olmuş əkinlər üzrə   

        məsrəflər müəssisənin zərərinə silinməlidir (debet – 80 №-li “Mənfəət  

        və zərər” hesabı, kredit 20 №-li “ Əsas istehsalat” hesabı);

   b) aqrotexnikanın pozulması nəticəsində qismən məhv olmuş əkinlərin 

        məsrəfləri bitkiçilikdə ümumistehsalat xərclərinə silinməlidir (25 №-li  

       “Ümumistehsalat xərcləri hesabının debeti, 20 №-li “Əsas istehsalat” 

        hesabının krediti).

v) mal-qara üçün olan otlaq əkinlərinin məhvindən olan xərclər taqsırkar   

    şəxslərin hesabına keçirilir (debet – 73 №-li hesab, kredit – 20 №-li  

    hesab).

         3.Əsas və əlavə məhsul çıxışı, standart və standart olmayan məhsullar, istifadə olunan və istifadə olunmayan çıxarlar dəqiqləşdirilir. Xırmanda taxıl emalından olan itkilər (quruma və istifadə olunmayan çıxarlar) “qırmızı storno” üsulu ilə silinir.

Buna mühasibat yazılışı tərtib edilir:

Debet – 10,40 №-li hesablar,

Kredit – 20-1 №-li hesab yalnız çıxarın miqdarına.

Məhsulların maya dəyərinin hesablanması üçün emaldan təmizləndikdən sonra olan məhsulların miqdarından istifadə olunur.

Bundan sonra bitkiçiliyin analitik hesablarının bağlanılmasına başlanır. Bunun üçün hesabların bağlanması və məhsulların maya dəyərinin hesablanmasında müəyyən ardıcıllığa riayət etmək lazımdır.

31,25,26 №-li hesablar bağlanana qədər bitkiçiliyin birinci qrup analitik hesablarını (amortizasiya, suvarma, qurudulma, torpaqların əhənglə gübrələnməsi xərcləri) bağlamaq lazımdır, yəni bu qrupların tərkibində uçota alınan məsrəflər hissəsi gələcək dövr xərcləri, ümumistehsalat xərcləri, ümumtəsərrüfat xərclərinin tərkibində bölüşdürüldükdə yaxud bitkiçiliyin ikinci, üçüncü, dördüncü qrup analitik hesablarının məsrəflərinə daxil ediləcək. Bundan sonra 31,25,26 №-li hesablar bağlanır. Sonra tarla qoruyucu əkmələrə qulluq üzrə məsrəflərin analitik hesabları (əgər müəssisədə vardırsa), bitkilər, bitki qrupları və iş növlərinin analitik hesabları (ikinci qrup) və yem istehsalında olan analitik hesablar (üçüncü qrup) bağlanır.

Bitməmiş istehsalatın (dördüncü qrup) uçotu üzrə analitik hesablar bağlanmır, daha doğrusu balansda ilin axırına bitməmiş istehsalatın məsrəfləri göstərilir.

Deməli “Bitkiçilik” hesabının bağlanması prosesi 1,2,3-cü qrup analitik hesablarının bağlanmasından ibarətdir. Bitkiçilik məhsullarının faktiki maya dəyəri mövcud göstərişlər və mühasibat uçotunun məlumatlarına müvafiq olaraq hesablanır.

Məhsulların maya dəyəri hesablanarkən istifadə olunan kalkulyasiya metodları istehsalın texnologiyasından asılıdır.

Bitkiçilik məhsullarının maya dəyərinin hesablanmasında maya dəyərinə sonuncu daxil olan məsrəf  yerinin kalkulyasiya  edilmənin franko-yerinin mühüm əhəmiyyəti vardır. Franko termini İtaliyada əmələ gəlmiş kommersiya terminidir (italyanca franco hərfi mənası – boş), mal göndərənin əmtəə daşınması üzrə xərclərin hansı hissəsinin məhsulun maya dəyərinə daxil edilməsidir deməkdir

Hazırkı vaxtda qəbul olunmuş qayda üzrə məhsulların maya dəyəri aşağıdakı şəraitdə kalkulyasiya edilir:

- taxıl-franko-sahə (xırman meydançası yaxud digər ilkin emal yeri), məhsul yığımından sonra emal üzrə məsrəflərin daxil edilməsi;

- ot, kökümeyvəlilər, kartof, şəkər çuğunduru, tərəvəz, meyvə, giləmeyvə;

- franko-saxlanma məntəqəsi;

- silos üçün yaşıl kütlə, ot unu, senaj, qranul-franko-siloslaşdırma, senajın basdırılması, ot ununun , qranulun hazırlanması məntəqəsi;

- yem üçün yaşıl kütlə - franko-istehlak yeri;

- ot toxumu, tərəvəz bitkiləri, meyvə, giləmeyvə-franko-saxlanma yeri yaxud qəbul yeri.

Bitkiçilikdə faktiki məsrəflər haqqında məlumatlar bölmənin istehsalat hesabatında 20-1 №-li “Bitkiçilik” hesabına dair açılmış analitik hesabların debet hissəsindən götürülür.

Bitkiçilikdə maya dəyərinin hesablanma obyektləri ayrı-ayrı əsas məhsul növləri yaxud əlaqədar məhsullardır.

20-1 “Bitkiçilik” subhesabı üzrə hesabın bağlanılmasına amortizasiya və təmirə (məsrəf) ayırmaların bölüşdürülməmiş məbləğinin təyinatı üzrə bölüşdürməklə başlanılır. İl ərzində 20-1 №-li subhesabın ayrı-ayrı analitik hesablarının tərkibində bölüşdürülməmiş amortizasiya və təmirə ayırmalar (məsrəflər) (“Bitkiçilikdə istifadə olunan əsas vəsaitlər üzrə bölüşdürülməmiş amortizasiya ayırmaları”, “Bitkiçilikdə istifadə olunan əsas vəsaitlərin təmirinə ayırmalar (məsrəflər), bölüşdürülməli olan”) toplanır. İl ərzində amortizasiya və təmirə ayırmaları (məsrəflər) normativ həcmdə bitkilərə (qrup bitkilərə) aid etmək olur. Bu halda ilin axırında aid olan məbləğin faktikiyə çatdırılmasına düzəliş edilir.

Taxıl və digər özüyeriyən kombaynlar üzrə amortizasiya yığılan sahəyə proporsional olaraq (əgər bir başa əks etdirmək mümkün deyilsə) bitkilər üzrə bölüşdürülür. Taxıl saxlanılan anbar, meydança və taxıl üçün naveslər, həmçinin taxılı qurutmaq və təmizləmək üçün maşınlar üzrə amortizasiya taxıl və ot toxumu məhsulunun toplanılmasına proporsional olaraq müvafiq bitkilər arasında bölüşdürülür. Kübrə saxlamaq üçün tikililər üzrə amortizasiya verilən gübrənin miqdarına proporsional olaraq bitkilər və bitməmiş istehsalın növləri üzrə bölüşdürülür.

Dar ixtisaslaşma təyinatlı əsas vəsaitlər üzrə amortizasiya (kartof saxlanılan anbar, tərəvəz saxlanılan anbar və digər) bilavasitə bitkilərə silinir.

Bitkiçilikdə istifadə olunan əsas vəsaitlərin cari təmiri üzrə məsrəflər analitik hesabında uçota alınanlar amortizasiya məbləğinin bölüşdürülməsi qaydası ilə eynidir.

Dar ixtisaslaşma təyinatlı əsas vəsaitlərin cari təmiri üzrə məsrəflər bilavasitə müvafiq bitkilərə silinir.

Köhnəlmiş təkəri dəyişmək üçün özüyeriyən kombaynlar üzrə anbardan buraxılan təkərin dəyəri cari təmir üzrə məsrəflərlə birlikdə bitkilər üzrə bölüşdürülür.

Göstərilən analitik hesabların bağlanılması üçün məsrəflərin bölüşdürmə cədvəli tərtib edilir. Cədvəldə ayrıca qrafada amortizasiya və cari təmir məbləği (təkərin dəyəri də daxil olmaqla) göstərilir və eyni zamanda nəyə əsasən bölüşdürmə aparılır və hansı sahələrə bölüşdürülməsi göstərilir.

Bölüşdürülməli olan məsrəflər analitik hesabı bağlanıldıqdan sonra 20-1 subhesabında müvafiq bitkilər yaxud iş növünə aid olan analitik hesabı qalır. Həmin analitik hesabdan isə məsrəflər müvafiq bitkilərə aid edilir.

İlin axırında 20-1 №-li subhesabın debetində məhsul istehsalına çəkilən faktiki məsrəflər toplanır, subhesabın kreditində isə - plan qiymətilə məhsul çıxışı göstərilir.

Hər bir analitik hesab üzrə debet və kredit dövriyyələrini müqayisə etməklə istehsalat nəticəsi (məsrəflərdə qənaət və artıq xərcə yol verilməsi) aşkara çıxarılır.

20-1 №-li hesab üzrə analitik hesabların bağlanılması üçün düzəliş cədvəli tərtib edilir. İlin axırında bitkiçilik məhsullarının maya dəyəri hesablanır.

Kənd təsərrüfatı bitkiləri bir və ya bir neçə məhsul növü (əsas, əlaqədar, əlavə) verə bilər. Məsrəfləri əsas və əlavə məhsul arasında bölüşdürmək üçün əlavə məhsulun normativ yaxud satış qiymətilə qiymətləndirilməsindən istifadə edilir. Cəmi xərclərdən əlavə məhsul çıxılır. Jerdə qalan xərclər məhsulun miqdarına bölünür. Bununla 1 sentner əsas məhsulun maya dəyəri  hesablanır. Faktiki məsrəflərdən məhsulun plan maya dəyəri çıxılır və kənarlaşma aşkar edilir. Əgər məhsulun faktiki maya dəyəri plan maya dəyərindən yüksək olarsa fərqə əlavə yazılış  tərtib edilir. Əgər məhsulun faktiki maya dəyəri plan maya dəyərindən aşağı olarsa arada olan fərqə qırmızı stormo üsulu ilə düzəliş edilir. Həmin düzəlişlər qənaət, yaxud artıq xərcə yol verilməsi hər bir bitki üzrə və istifadə olunduğu sahələrdə düzəliş edilir. Bununla bölüşdürmədən artıq bağlanılmış hesabdan il ərzində silinən məhsullar çıxılır, yəni maya dəyəri fərqi həmin bağlanılmış hesaba aid edilmir, kənarlaşmadan çıxarılır.

6. 20-2 №-li “Heyvandarlıq” subhesabının bağlanılması

İlin axırında heyvandarlıq məhsullarının maya dəyərini hesablayıb aidiyyatı hesablarda əks etdirməklə 20-2 “Heyvandarlıq” hesabını bağlamaq olar.

Heyvandarlıq hesabının bağlanılmasına bitkiçilik məhsullarının emalı və bitkiçilik üzrə maya dəyəri fərqinin bölüşdürülməsindən başlamaq lazımdır. Bu onunla əlaqədardır ki, heyvandarlıqda xeyli miqdarda bitkiçilik məhsullarından istifadə edilir. Bütün bu məhsullar faktiki maya dəyərilə heyvandarlıq məsrəflərinə daxil edilməlidir. Heyvandarlıq məhsulları emalı hesabı – həmin məhsula çəkilən müvafiq xərc hesabları bağlanıldıqdan sonra bağlanılır. Məsələn, 20-2 “Heyvandarlıq” hesabı üzrə “Südlük sürü” bağlanıldıqdan sonra 20-3 hesabı üzrə “Süd emalı” bağlanılır.

Heyvandarlıq hesabı bağlanıldıqda da müəyyən ardıcıllıq olmalıdır. Belə ki, heyvandarlıq məhsullarının bir hissəsi təsərrüfat daxilində dövr edir: məsələn, əsas sürüdən alınan bala bəslənilmək üçün təsərrüfatda süddən istifadə edilir, süd buzovlara içirilmək üçün istifadə edilir və s. Buna görə hesab bağlanarkən təsərrüfat daxili dövriyyədə müəyyən ardıcıllıq olmalıdır.

Birinci növbədə bitkiçilik məhsulları emalı uçota alınan analitik hesabı bağlamaq lazımdır ki, bu məhsullar üzrə maya dəyəri fərqini heyvandarlığın müvafiq hesablarında əks etdirmək mümkün olsun. Sonra o qrup heyvanlar üzrə məsrəf analitik hesabı bağlanır ki, digər qrup heyvanlar üçün emal edilən məhsullardan sonra istifadə edilir.

Bundan sonra heyvandarlıq məhsulları emalı uçota alan hesabların bağlanılmasına başlamaq lazımdır. Məhsulların faktiki maya dəyəri hesablanıldıqdan sonra heyvandarlıq hesabı bağlanılır.

İri buynuzlu mal-qara sahəsində heyvandarlıqda məsrəf hesabının bağlanılması qaydasını nəzərdən keçirək. Birinci əsas sürüdə olan iri buynuzlu mal-qara hesabı bağlanır. Çünki bu qrup heyvanların məhsulu digər qrup  cavan heyvanlar, heyvan növləri və emal üçün istifadə edilir.

“Əsas südlük sürü iri buynuzlu mal-qara” analitik hesabının debeti üzrə bütün xərclər əks etdirilir. Analitik hesabın debetində köməkçi istehsalat işlərinin dəyərinə düzəlişləri nəzərə almaqla, bu qrup heyvanlar üçün bitkiçilik və sənaye istehsalı məhsullarının maya dəyəri fərqinə düzəlişlər edilir. Bu hesabın kreditində plan maya dəyərilə bütün əsas məhsullar əks etdirilir. Bundan əlavə məhsulların dəyəri göstərilir ki, bu da hesabın debetində olan xərcləri azaldır. Hesabın debet dövriyyəsi ilə kredit dövriyyəsi arasında olan fərq, alınmış məhsulun faktiki maya  dəyəri ilə plan maya dəyəri arasında olan fərqi göstərir.

Həmin hesab bağlanıldıqda xərclərin iki əlaqədar məhsul növləri arasında bölüşdürülməsi aparılır, məhsulların maya dəyəri hesablanır. Sonra kənarlaşma məbləği aşkar edilir. Bunun üçün il ərzində mədaxil edilmiş məhsulların plan maya dəyərilə faktiki maya dəyərini müqayisə etmək lazımdır. Kənarlaşma bütüm məhsul üzrə bir sentner məhsul üzrə müəyyənləşdirilir.

Növbəti mərhələdə maya dəyəri üzrə aşkar edilmiş kənarlaşma silinir. Balanın maya dəyəri üzrə kənarlaşmaya nə daxildirsə 11 №-li “Böyüdülməkdə və kökəldilməkdə olan heyvanlar” hesabına aid edilir. Südün maya dəyəri üzrə kənarlaşma südün istifadə olunan sahələri üzrə bölüşdürülür. Qənaət və artıq xərc məbləğini müəyyən etmək üçün müvafiq məhsulun miqdarını bir sentner məhsulun maya dəyəri fərqinə vurmaq lazımdır.

Tərtib edilmiş haqq-hesaba əsasən aşkar edilmiş ümumi kənarlaşma məbləği 20-2 “Heyvandarlıq” subhesabının “İri buynuzlu mal-qara əsas sürüsü” analitik hesabının kreditində və məhsulun istifadə olunma istiqamətindən asılı olaraq hesabların debetinə aid edilir. Qeyd etmək lazımdır ki, süd üzrə kənarlaşma məbləğində buzovlara içirilən süd 20-2 “Heyvandarlıq” subhesabının cavan mal-qaranın saxlanılmasına məsrəf analitik hesabına aid edilir.  Kənarlaşma silindikdən sonra “İri buynuzlu mal-qara əsas sürüsü” analitik hesabı bağlanır.

Sonra “Bütün yaşlarda olan cavan iri buynuzlu mal-qara və kökəldilməkdə olan yaşlı heyvanlar” analitik hesabının bağlanılmasına başlanır. Bir sentner çəki artımı və diri çəkinin maya dəyərinin hesablanması əsasında həmin hesab bağlanır. Bu məhsullar üzrə aşkar edilmiş maya dəyəri fərqi iki mərhələdə silinir. Əvvəla mədaxil edilmiş çəki artımının maya dəyəri fərqi müəyyən edilir və 20-2 “Heyvandarlıq” subhesabının kreditindən 11 №-li “Böyüdülməkdə və kökəldilməkdə olan heyvanlar” hesabının debetinə silinir. Sonra diri çəkinin maya dəyəri müəyyən edilir və bir sentner diri çəkiyə düşən maya dəyəri fərqi aşkar edilir.

Maya dəyəri üzrə aşkar edilmiş kənarlaşma məbləği 11 №-li hesabın kreditindən  müvafiq hesabların debetinə silinir. Belə ki, kənarlaşma məbləği mal-qaranın satışı, ət üçün kəsilməsi, əsas sürüyə keçirilməsi və digər səbəblərdən çıxdaş edilmiş mal-qara sahələri üzrə silinir.

7. 20-3 №-li “Sənaye istehsalı” subhesabının bağlanılması

Sənaye istehsalı hesabının bağlanılması da başqa sahələrdə olduğu kimi maya dəyərinin hesablanılmasına əsasən aparılır. Sənaye istehsalının xüsusiyyətindən asılı olaraq hesabın ardıcıllıqla bağlanılmasına fikir verilməlidir. Bu hesabın bağlanılması bitkiçilik və heyvandarlıq subhesablarının bağlanılması ilə sıxı surətdə əlaqədardır.

Bitkiçiliyə məsrəflər hesabı bağlanıldıqdan sonra və heyvandarlığa məsrəflər hesabı bağlanana qədər bitkiçilik məhsullarının emalı üzrə sənaye istehsalı analitik hesabı bağlanılır.

20-2 №-li subhesabın müvafiq hesabları bağlanıldıqdan sonra heyvandarlıq məhsulları emalı analitik hesabı bağlanılır. Məsələn südün maya dəyəri üzrə fərq silindikdən sonra süd emalı analitik hesabı bağlanılır, yəni 20-2 “Heyvandarlıq” subhesabı üzrə əsas südlük sürü analitik hesabı bağlanıldıqdan sonra 20-2 №-li hesabın mal-qaranın bəslənilməsi və kökəldilməsi üzrə müvafiq məsrəf hesabı bağlanıldıqdan sonra “Mal-qaranın kəsilməsi” analitik hesabı bağlanılır.

20-3 №-li subhesab bağlanarkən hər bir analitik hesab üzrə debet və kredit üzrə dövriyyələr hesablanır və maya dəyəri fərqi çıxarılaraq sənaye istehsalı məhsullarının istifadə olunma istiqamətləri üzrə silinir. Buna görə istifadə olunmuş məhsul hesabı bağlanıldıqda hesablamadan çıxarılır.

20-3 №li subhesabın bağlanılmasına 20-3 №-li subhesabın tərkibində ayrıca analitik hesabda uçota alınan ümumistehsalat (sex) xərclərinin bölüşdürülməsindən başlanır.

Harada kənd təsərrüfatı məhsulları emal edilir (dəyirman, ding (yarma maşını), məhsulların çeşidlənməsi, mal-qaranın kəsilməsi) (orada bu xərclər istehsalat xərclərinə (xammal, material, yarımfabrikatlar müstəsna olmaqla) proporsional olaraq bölüşdürülür.

Sənaye müəssisəsi nəinki təsərrüfata xidmət edir, eyni zamanda kənar üçün də iş görür. Belə hallarda müvafiq analitik hesabı bağlamamışdan qabaq iş vahidinin maya dəyəri hesablanılır və 46 №-li “Məhsul (iş, xidmət) satışı” hesabına silinir. Yəni 46 №-li hesabın debetində və 20 №-li hesabın kreditində yazılış aparılır.

Köməkçi və əsas istehsal hesabı bağlanıldıqdan sonra 20-3 №-li subhesabın debeti üzrə məhsulların və xidmətlərin plan maya dəyəri faktiki maya dəyərinə çatdırılır. Sonra hər bir analitik hesab üzrə debet və kredit dövriyyələri müqayisə edilir, maya dəyəri fərqi çıxarılır və onları bölüşdürmək üçün müvafiq cədvəllər tərtib edilir.

Sənaye istehsalının bəzi analitik hesabında ilin axırına keçici qalıq olur. Məsələn, şərab istehsalı və pendir istehsalı texnoloji istehsal prosesilə əlaqədardır. Buna görə şərab və pendir istehsalı analitik hesabının başa çatmamış istehsal üzrə keçici qalığı olur. İlin axırına mövcud olan başa çatmamış istehsal son balansda 20-3 №-li subhesabda əks etdirilir.

Bununla əlaqədar olaraq müxtəlif sənaye istehsalı hesabı, müxtəlif vaxtlarda bağlanılır və bu hesabların bağlanılması üçün düzəliş yazılışı üzrə bir neçə cədvəlin tərtib edilməsi zəruriliyi meydana çıxır. Təsərrüfatda böyük həcmdə sənaye istehsalını dörd mərhələdə hesabların bağlanılması aparılır. Bunun üçün düzəliş yazılışı üzrə müvafiq olaraq dörd cədvəl tərtib edilir.

Birinci mərhələdə bitkiçilik məhsullarının emalını uçota alan analitik hesabın bağlanılması aparılır. Bu analitik hesab 20-1 “ Bitkiçilik” subhesabını bağladıqdan sonra 20-2 “Heyvandarlıq” subhesabını bağlayana qədər bağlanılmalıdır.

İkinci mərhələdə heyvandarlıq məhsulları (mal-qaranın kəsilməsi hesabından başqa) emalı hesablarının bağlanılması aparılır. Bu, əsasən süd emalını uçota alan hesaba aiddir. Süd üzrə maya dəyəri fərqini hesabladıqdan sonra bu hesabı bağlamaq olar. Bu işlər 20-2 “Heyvandarlıq” subhesabı üzrə iri buynuzlu mal-qara əsas sürüsününün saxlanılması üzrə məsrəflər analitik hesabı  bağladıqdan sonra aparılmalıdır. Bu analitik hesabı bağlamaq üçün heyvandarlıq məhsullarının emalı üzrə düzəliş yazılışı cədvəli tərtib edilir.

Sənaye istehsalı hesabının bağlanılmasında üçüncü mərhələ mal-qaranın kəsilməsini uçota alan analitik hesabların bağlanılması sayılır. Bu analitik hesabın bağlanılması mal-qaranın bəslənilməsi məhsullarının maya dəyərinin hesablanmasından və mal-qaranın diri çəkisinin maya dəyəri üzrə fərqi sildikdən sonra aparılır. Bu onunla əlaqədardır ki, il ərzində kəsilmiş mal-qara bir sentner diri çəkinin plan maya dəyəri ilə silinir. Mal-qaranın diri çəkisinin maya dəyəri hesablanıldıqdan və 20-2 subhesabı üzrə maya dəyəri fərqini sildikdən sonra diri çəkinin plan maya dəyəri faktiki maya dəyərinə çatdırılır.

Beləliklə, “Mal-qaranın kəsilməsi” analitik hesabının debetində kəsilmək üçün daxil olan mal-qaranın faktiki maya dəyəri, həmçinin kəsilmə üzrə xərclər əks etdirilir, hesabın krediti üzrə isə plan maya dəyərilə kəsilən heyvanlardan alınan məhsulların dəyəri göstərilir. 1 sentner ətin faktiki maya dəyəri müəyyən edilərkən uçota alınan ümumi məsrəflərdən müəyyən edilmiş qiymətlə əlavə məhsulun dəyəri çıxılır və qalan məsrəf məbləği alınan ətin ümumi miqdarına aid edilir. Bundan sonra mal-qaranın kəsilməsi hesabının bağlanılmasına başlanır.

Bu analitik hesabın bağlanılması üçün mal-qaranın kəsilməsi üzrə düzəliş yazılışı cədvəli tərtib edilir. Hər bir analitik hesab üzrə (iri buynuzlu mal-qaranın kəsilməsi, donuzların kəsilməsi, qoyunların kəsilməsi və s.) məhsul çıxışı (ət) faktiki və plan məsrəfləri cədvələ köçürülür və maya dəyəri fərqi çıxarılır.

Əlavə məhsullar (dəri, içalat və s.) müəyyən edilmiş qiymətlərlə məsrəflərdən çıxılır. Müəyyən edilmiş maya dəyəri fərqi məhsulların hansı sahədə istifadə olunmasına müvafiq olaraq silinir. Bağlanılmış hesablara (23,25,26,20-2 №-li hesablar) aid olan məhsullar hesablamalardan çıxarılır. Nəticədə mal-qaranın kəsilməsi üzrə analitik hesab bağlanılır.

Sənaye istehsalı hesablarının bağlanılmasında kənd təsərrüfatı məhsullarının emalı ilə əlaqədar olmayan (kərpic istehsalı, kirəmid istehsalı, taxta istehsalı, tikinti materiallarının çıxarılması və emalı) dördüncü mərhələ 20-3 №-li hesab üzrə sair istehsal analitik hesabının bağlanılması sayılır.

Göstərilən analitik hesabların bağlanılması üçün sair sənaye istehsalı hesabları üzrə düzəliş yazılışları cədvəli tərtib edilir. Cədvələ çıxarılmış maya dəyəri fərqi məhsulların istifadə olunduğu sahələrə silinir. Maya dəyəri fərqi silindikdən sonra həmin analitik hesab bağlanılır. İlin axırına bitməniş istehsal olduqda həmin analitik hesabda qalıq qala bilər.

8. 29 №-li “Xidmətedici istehsalat və təsərrüfatlar” hesabının

bağlanılması

Xidmətedici istehsalat və təsərrüfatlar üzrə məsrəflərin uçotunun spesifik xüsusiyyəti ondan ibarətdir ki, onlar kənd təsərrüfatı istehsalatı məhsullarının maya dəyərinə daxil edilmir (əsas istehsal üçün xidmət və yerinə yetirilən işdən başqa). Bu məsrəflər müvafiq məqsədli maliyyələşmə hesabına silinir, yaxud istehsal fəaliyyətinin maliyyə nəticəsinə silinir, yaxud əldə edilən gəlir hesabına örtülür, çatışmayan hissə isə yerinə yetirilmiş xidmət sahəsi üzrə silinir.

İl ərzində müvafiq daxil olmalar (məqsədli rüsumlar), məhsul satışı hesabına aid edilən (yeməkxana), müvafiq məqsədli maliyyələşmə hesabına (məktəbəqədər müəssisə) silinməklə 29 №-li “Xidmətedici istehsalat və təsərrüfatlar” hesabı üzrə bir çox analitik hesablar bağlanır.

Mənzil-kommunal təsərrüfatı və xidmətedici müəssisə üzrə nəticənin çıxarılması və onların öz təyinatı üzrə silinməsi mahiyyət etibarı ilə ilin axırında 29 №-li hesabın bağlanılması ilə uyğun gəlir. Bu qrup məsrəflər analitik hesabların hər biri üzrə gəlirlərin xərclərdən çox olması maliyyə nəticəsinə aid edilir. 29 №-li hesabı bağlamaq üçün məsrəflərin silinməsi cədvəli tərtib edilir.

İlin axırına bağlanılmamış qalıqlar müvafiq analitik hesabdan arayışa köçürülür. Arayışa əsasən hər bir istehsal və təsərrüfat nəticəsində alınanlar öz təyinatı üzrə silinir.

Mənzil-kommunal təsərrüfatı və xidmətedici müəssisə üzrə məsrəflər silindikdən sonra 29 №-li “Xidmətedici istehsalat və təsərrüfatlar” hesabı bağlanır və hesabat balansında qalığı olmur. Müstəsna hallarda ayrı-ayrı müəssisələr üzrə ilin axırına bitməmiş istehsalat qalığı olduqda (məsələn, təmir-tikişxana, çörəkxana) 29 №-li hesabda qalıq qala bilər.

9. Kapital qoyuluşları sferaları hesablarının bağlanılması

Kapital qoyuluşları sferaları hesabları əsas istehsalat hesabları ilə sıxı surətdə əlaqədardır. Buna görə əsas istehsalat məsrəflərinin uçotu hesabları bağlandıqda kapital qoyuluşları sferalarının hesablarına da toxunulur. Xüsusilə üstəlik xərc hesablarının misalında bunu əyani surətdə görmək olar. Bu hesab kapital qoyuluşlarının tərkibində müstəqil olaraq bağlanıla bilər, o halda ki, bu əsas fəaliyyətin məsrəflərinin əməliyyat hesabları ilə sıxı surətdə həyata keçirilir.

Hesabların bağlanılması ardıcıllığı

Əsas istehsalat fəaliyyətinin əməliyyat hesablarının bağlanılması prosesində xərclərin bəzi hissəsi kapital qoyuluşları sferaları hesabına aid edilməlidir. Belə ki, tikintiyə xidmət edən təsərrüfat aparatı olmadıqda ümumtəsərrüfat xərcləri hissəsi kapital qoyuluşları hesabına aid edilir. Bütün hallarda kapital qoyuluşlarına silinən ümumtəsərrüfat xərcləri tikinti üzrə üstəlik xərclərə aid edilir. Aid edilənlərdən başqa burada tikinti üzrə üstəlik xərclərin tərkibində ümumtəsərrüfat xərclərində inzibati təsərrüfat xərcləri, işlərin təşkili və istehsalı üzrə xidmət edən  işçilər üzrə xərclər, eləcə də təsərrüfatda əsaslı tikintidə, xüsusi idarəetmə aparatı olduqda yaxud olmadıqda bundan asılı olmayaraq əsaslı tikinti ilə əlaqədar qeyri məhsuldar xərclər uçota alına bilər.

Bütün üstəlik xərclər 08 №-li hesabda konkret tikinti obyektlərində uçota alınan müstəqim məsrəflərə proporsional olaraq 08 №-li hesabın tərkibində tikinti obyektlərinə aid edilir. Üstəlik xərclərin bölüşdürülməsi üçün xərclərin bölüşdürülməsi cədvəli tərtib olunur. Əgər üstəlik xərclər il ərzində silinibsə, onda bu cədvəldə dekabr ayı ərzində olan xərclər bölüşdürülür; əgər üstəlik xərclər normativ həcmdə kapital qoyuluşları obyektlərinə aid edilibsə, onda faktiki məsrəfləri nəzərə alınmaqla silinmiş məbləğlərə düzəliş edilir. Qayda üzrə üstəlik xərclər, yerinə yetirilən təsərrüfat üsulunda onları tikinti obyektlərinə aid etmək yolu ilə 08 №-li hesabın debetinə yazmaqla bağlanır. Əgər düzəliş edilən məbləğlər başa çatmış kapital qoyuluşu obyektlərinə aid edilibsə, bununla da əməliyyat qurtarır və mədaxil edilən əsas vəsaitlərin dəyərinə düzəlişlə onların 08 №-li hesab üzrə əks etdirilməsindən başqa 08 №-li hesabdan məsrəflərin silinməsi zəruriliyi meydana çıxır. Başa çatmış tikinti obyektlərinə, çoxillik əkmələrin salınmasına, əsas vəsaitlərin əldə edilməsinə aid edilən əlavə xərc hissəsi 08 №-li hesabın müvafiq subhesabların və analitik hesabların krediti üzrə və mədaxil edilmiş əsas vəsaitlərin dəyərini dəqiqləşdirmək üçün 01 №-li “Əsas vəsaitlər” hesabının debeti üzrə əks etdirilməlidir.

Əlavə olaraq kapital qoyuluşu üzrə məsrəflərin silinməsi və qurtarmış obyektlərin qiymətinin düzəlişi üçün məsrəflərin silinməsi və qurtarmış obyektlərin qiymətinə düzəliş cədvəli tərtib olunur. Bu cədvəldən məbləğlər hesablarda əks etdirildikdən sonra kapital qoyuluşları sferasının əməliyyat hesablarında yalnız başa çatmamış obyektlərə aid olan məsrəflər qalır. Eyni 
zamanda qurtarmış kapital qoyuluşları obyektləri əsas vəsaitlərin tərkibində bütün mədaxil edilənlər faktiki maya dəyəri üzrə qiymətləndiriləcəkdir.

10. 46 №-li “Məhsul (iş, xidmət) satışı” hesabının bağlanılması

İlin axırında 46 №-li “Məhsul (iş, xidmət) satışı” hesabı üzrə debet və kredit dövriyyələrinin müqayisə edilməsi nəticəsində məhsulların, iş və xidmətlərin satışından maliyyə nəticəsi çıxarılır.

46 №-li hesab bağlanana kimi bütün əsas, köməkçi və sair istehsalat hesabları tam bağlanılır, məhsullar, iş və xidmətlər üzrə maya dəyəri fərqi müvafiq hesablar üzrə, o cümlədən 46 №-li hesabın debeti üzrə əks etdirilir. Toplayıcı-bölüşdürücü hesab bağlı olmasına baxmayaraq kənara yerinə yetirilmiş və xidmətə görə 46 №-li hesabın debetinə ümumtəsərrüfat xərclərinin bir hissəsi aid edilir. Deməli, 46 №-li hesabı bağlayana qədər hesabın debetində məhsulların, kənara yerinə yetirilən iş və xidmətlərin satış üzrə xərcləri də daxil olmaqla maya dəyərilə əks etdirilir.

Hesabın debet və kredit dövriyyəsini müqayisə etməklə maliyyə nəticəsi aşkar edilir, yəni hər bir satış obyekti üzrə maliyyə nəticəsi çıxarılır. Məhsulların, kənara yerinə yetirilən iş və xidmətlərin əldə edilən gəlirlə onun maya dəyəri arasında olan fərq maliyyə nəticəsini göstərir. Nəticədə mənfəət, yaxud zərər alına bilər.

46 №-li hesabı bağlamaq üçün satışın nəticəsini müəyyən etmək və maliyyə nəticəsini silmək üçün cədvəl tərtib edilir. Cədvəldə hər bir analitik hesabın debet və kredit dövriyyələrini müqayisə etməklə hər bir analitik hesab üzrə maliyyə nəticəsi müəyyənləşdirilir.

Maliyyə nəticəsi həm analitik hesab, həm də subhesab üzrə çıxarılır. Aşkar edilmiş mənfəət və zərər 80 №-li “Mənfəət və zərərlər” hesabına keçirilir. Aşkar edilmiş mənfəətin silinməsinə belə bir köçürmə tərtib edilir:

     Debet – 46 №-li “Məhsul (iş, xidmət)  satışı”  hesabı,

     Kredit – 80 №-li “Mənfəət və zərərlər” hesabı.

Aşkar edilmiş zərərə isə aşağıdakı kimi köçürmə tərtib edilir:

    Debet – 80 №-li “Mənfəət və zərərlər” hesabı,

    Kredit – 46 №-li “Məhsul (iş, xidmət) satışı” hesabı.

Satışın nəticəsi silindikdən sonra 46 №-li hesab bağlanılır.

11. 80 №-li “Mənfəət və zərərlər” hesabının bağlanılması

80 №-li “Mənfəət və zərərlər” hesabı hesabat tərtib edərkən ilin axırında bağlanır. Məhsulların, iş və xidmətlərin satışının nəticələri ayrı-ayrı subhesablarda və analitik hesablarda hər ay yaxud hər rübdə mənfəət  hesablandıqda, eləcə də sair gəlirlər və xərclər ilin axırında 80 №-li “Mənfəət və zərərlər” hesabına keçirilir, 
nəticədə hesabat ili ərzində müəssisə fəaliyyətinin son maliyyə nəticəsi – mənfəət yaxud zərər aşkar edilir. Hesabın bağlanılması fəaliyyətin aşkar edilmiş maliyyə nəticəsinin silinməsi və onun təyinatı üzrə istiqamətləndirilməsi ilə başa çatır. Təsərrüfatın hesaba alınmış ümumi mənfəəti yaxud aldığı zərər 80 №-li hesabdan 88 №-li “ Bölüşdürülməmiş mənfəət (ödənilməmiş zərər)” hesabına mühasibat yazılışı ilə keçirilir:

Debet 80 №-li “Mənfəət və zərərlər” hesabı,

Kredit 88 №ili “Bölüşdürülməmiş mənfəət (ödənilməmiş zərər)” -  müsbət  

                          maliyyə nəticəsi olduqda ya da

Debet 88 №-li “Bölüşdürülməmiş mənfəət (ödənilməmiş zərər)”,

Kredit 80 №-li “Mənfəət və zərər” hesabı – mənfi maliyyə nəticəsi olduqda.

Bu yazılış ilin yekunlarına görə 31 dekabr vəziyyətinə aparılır, bundan sonra illik hesabatın tərtibi üzrə olan işlərə başlanır.

12. Uçotun jurnal-order formasında mühasibat registrlırində hesabların 

bağlanılması üzrə əməliyyatların əks etdirilməsi

                                  Ümumi qayda

Xüsusi tərtib edilmiş cədvəllərin (mühasibat arayışı) (306 KT  №-li forma) əsasında mühasibat hesabları bağlanılır. Bu arayışın məlumatları mühasibat uçotunun müvafiq registrlərində əks etdirilməlidir.

Hesabların əksəriyyəti, hansı ki, onların bağlanması üzrə yazılışlar yerinə yetirilir. 10 – KT №-li jurnal-orderdə (istehsalata məsrəflərin uçotu üzrə hesablar və s.) yerləşdirilir. Buna görə bu hesabların bağlanılması üzrə əməliyyatların əks etdirilməsi üçün 10-KT №-li jurnal-orderdə əlavə blank (on üçüncü) açmaq zəruriyyəti yaranır.

Eyni zamanda bəzi digər jurnal-orderlər üzrə də (11-KT, 13-KT, 14-KT, 16-KT №li jurnal-orderlərdə) əlavə blank açmaq zəruriyyəti yaranır. Həmin vaxtda bəzi registrlər üzrə, xüsusi ilə analitik uçotun əksər cədvəlləri üzrə həmin registrlərdə ilin əvvəlindən dekabr ayı ərzində olan dövriyyələr  hesablandıqdan sonra son yazılış əks etdirilir.

Ayrı-ayrı registrlərdə əməliyyatların əks etdirilməsi

Əsas hesablar qrupunun bağlanması üzrə əməliyyatların mühasibat registrlərində konkret yazılış qaydasını nəzərdən keçirək. Mühasibat arayışı əsasında 23 №-li “Köməkçi istehsalat” hesabının analitik hesabları bağlanarkən bu hesabın krediti üzrə məsrəflərin icmal şəxsi hesabında (icmal istehsalat hesabatı) (kalkulyasiya fərqinin ümumi məbləği hər bir istehsal üzrə) və analiik hesabların debeti üzrə yerinə yetirilmiş iş və xidmət istiqaməti üzrə - müvafiq icmal şəxsi hesabda (icmal istehsalat): bitkiçilik, heyvandarlıq, sənaye istehsalı, bitkiçilikdə ümumistehsalat xərcləri, heyvandarlıqda ümumistehsalat xərcləri, ümumtəsərrüfat xərcləri, xidmətedici istehsalat və təsərrüfat, gələcək dövrlərin xərcləri üzrə və kənara yerinə yetirilmiş iş və xidmətlər üzrə 62-KT №-li cədvəldə yazılış aparılır. 
Eyni zamanda 10-KT №-li jurnal-orderdə 23 №-li hesabın krediti və müvafiq müxabirləşən hesabların debeti üzrə kalkulyasiya fərqinini ümumi məbləğinə yazılış aparılır.

Ümumistehsalat və ümumtəsərrüfat xərclərinin bölüşdürülməsi (25 və 26 nömrəli hesabların bağlanması) mühasibat registrlərində aşağıdakı qaydada əks etdirilir. Bölüşdürülməyə məxsus olan xərc məbləği dekabr ayı ərzində icmal şəxsi hesabdan (icmal istehsalat hesabatından) götürülür. Bu şəxsi hesablarda hesabların krediti üzrə mühasibat arayışı əsasında son yazılış aparılır, bundan sonra onlar bağlanır. Eyni zamanda xərc məbləğlərinin bölüşdürülməsi nəticəsində alınanlar bitkiçilik, heyvandarlıq, sənaye istehsalı üzrə məsrəflərin icmal şəxsi hesablarında (icmal istehsalat hesabatı) əsas istehsalatın analitik hesabları üzrə, eyni zamanda kənara yerinə yetirilən işlər üzrə 62-KT №-li cədvəldə və tikinti üzrə üstəlik xərclər hissəsi də 79 –KT №-li cədvəldə yazılır. Bu arayışın əsasında 10-KT №-li jurnal-orderin müvafiq qrafalarında 25 və 26 №-li hesabların krediti və müxabirləşən hesabların debeti üzrə ümumistehsalat və ümumtəsərrüfat xərcləri yazılır. 31 №-li hesab üzrə son yazılış [həmin hesab üzrə icmal şəxsi hesabda (icmal istehsalat hesabatında) əsas istehsalatın şəxsi hesablarında (icmal istehsalat hesabatında)],həmçinin 10-KT №-li jurnal-orderdə eyni qaydada aparılır.

20-1 №-li “Bitkiçilik” subhesabı üzrə iki mühasibat arayışı tərtib edilir: birinci 20-1 №-li hesabın daxilində bölüşdürülən xərclərin silinməsi üçün [bölüşdürülməli olan,  əsas vəsaitlər üzrə təmirə ayırmalar (xərclər) və amortizasiya, bölüşdürülməli olan suvarma, qurutma xərcləri və i.a.], ikincisi bitkiçilik sahələrinin məhsulları üzrə kalkulyasiya fərqinin bölüşdürülməsi üçün.

Birinci mühasibat arayışı əsasında bitkiçilik üzrə icmal şəxsi hesabda (icmal istehsalat hesabatında) həmin məsrəflərin bölüşdürülməsi haqqında yazılış aparılır. Bununla bölüşdürülməli olan xərclərin analitik hesabları bağlanır və bölüşdürülən müvafiq xərc məbləğləri xərclərin uçot obyektləri üzrə analitik hesablara yazılır.

İkinci mühasibat arayışı əsasında kalkulyasiya fərqi məbləği bitkiçilik üzrə icmal şəxsi hesabda (icmal istehsalat hesabatı) analitik hesabların krediti üzrə (qənaət – “qırmızı storno” üsulu ilə, artıq xərc - əlavə yazılış üsulu ilə) və eyni zamanda istehsal və sahələrin müvafiq icmal şəxsi hesabında (icmal istehsalat hesabatı) məhsulların hərəkət istiqamətlərinə əsasən analitik hesabların debeti üzrə, o cümlədən mal-qaranın yemlənilməsi üçün istifadə olunan yemlər üzrə - heyvandarlıq üzrə icmal şəxsi hesabda (icmal istehsalat hesabatı), səpin üçün işlədilən – bitkiçilik üzrə (gələcək ilin məhsulu üçün məsrəflərin analitik hesabı) icmal şəxsi hesabda (icmal istehsalat hesabatı) və məhsul satışı üzrə - 62-KT №-li cədvəldə, qalan məhsul üzrə - 46-KT №-li cədvəldə yazılır.

Bölüşdürülən xərc və kalkulyasiya fərqi məbləğlərinin silinməsi 20-1 №-li subhesabın krediti və müxabirləşən hesabların debeti üzrə 10-KT №-li jurnal-orderdə əks etdirilir.

Heyvandarlığın və sənaye istehsalatının uçotu subhesabları üzrə son yazılış qaydası eyni prinsipdə aparılır. Arayış üzrə ümumi yekunlar 20-2 və 20-3 №-li subhesabların krediti və müxabirləşən hesabların debeti üzrə 10-KT №-li jurnal-orderə yazılır. Eyni zamanda müvafiq yazılışlar sahələrin icmal şəxsi hesabda (icmal istehsalat hesabatı ) və kalkulyasiya fərqinin silinməsi istiqaməti üzrə analitik uçotun cədvəllərində aparılır. Heyvanların bəslənilməsi məhsulları üzrə kalkulyasiya fərqinin  ümumi məbləği 11 №-li hesabın debeti ilə müxabirləşmədə 20-2 №-li subhesabın krediti üzrə 10-KT №-li jurnal-orderdə adi qaydada əks etdirilir.

Eyni zamanda bu məbləğlər hesabat ayı ərzində yazılanlar 14-KT №-li jurnal-orderdə (son yazılış üçün 13-cü blank) və 73-KT №-li cədvəldə müfəssəl əks etdirilir. Sonra cədvəldə kalkulyasiya fərqini nəzərə almaqla ümumi dövriyyə məbləği müəyyən edilir. Bu məlumatların əsasında 1 sentner diri çəkinin maya dəyəri hesablanır və plan maya dəyəri ilə müqayisə edildikdən sonra heyvanların diri çəkisinin maya dəyəri üzrə kalkulyasiya fərqi müəyyən edilir.

Kalkulyasiya fərqi məbləği heyvanların istifadə istiqamətinə uyğun olaraq – heyvanların satışı üzrə - 62 –KT №-li cədvəldə (əlavə blank), əsas sürüyə keçirilən heyvanlar üzrə - “Əsas sürünün təşkili üzrə analitik məlumatlar” analitik məlumatlar cədvəlində yazılır. Eyni zamanda təsərrüfatdan çıxan heyvanlar üzrə, silinməli olan kalkulyasiya fərqi məbləği 11 №-li hesabın krediti üzrə 14-KT №-li jurnal-order və 73-KT №-li cədvəldə əks etdirilir. Bundan sonra ilin axırına təsərrüfatda qalan heyvanlar, heyvanların diri çəkisinin faktiki maya dəyəri üzrə əks etdiriləcəkdir.

İlin axırına məsrəf hesabları üzrə son yazılışın nəticəsində istehsal və sahələrin (bitməmiş istehsalata olan xərclərdən və gələcək dövrlərin xərclərindən başqa) icmal şəxsi hesablarında (icmal istehsalat hesabatı) bütün analitik hesablar bağlanır. Bundan sonra 46 №-li “Məhsul (iş, xidmət) satışı” hesabının bağlanılması ilə əlaqədar əməliyyatların registrlərdə əks etdirilməsinə başlamaq lazımdır.

46№-li hesabın kredit dövriyyəsinin məbləği 80 №-li hesabın debeti ilə müxabirləşmədə 11-KT №-li jurnal-orderə yazılır. Eyni zamanda debet və kredit dövriyyəsi məbləğini təşkil edən məbləğlər (plan maya dəyəri, kalkulyasiya fərqi məbləği, satışa çəkilən xərclər, tam maya dəyəri) və satışın əsas istiqamətləri üzrə bütün məbləğlərin bölgüsü jurnal-orderin arxasında 46 №-li hesab üzrə analitik məlumatlar bölməsində göstərilir.

15-KT №-li jurnal-orderdə 80 №-li hesab üzrə kredit dövriyyə məbləği 46 №-li hesabın debeti ilə müxabirləşmədə yazılır. Eyni zamanda jurnal-orderdə 80 №-li hesaba dair analitik məlumatlar bölməsində silinən kredit (satışdan mənfəət) və debet dövriyyəsinin (satışdan zərər) məbləğləri əks etdirilir. Bunun üçün hesabat ayı ərzində “debet” və “kredit” qrafaları doldurulur və ilin əvvəlindən ümumi mənfəət və zərər məbləği hesablanılır.

Sonra 15-KT №-li jurnal-orderdə və 80 №-li hesaba dair analitik məlumatlar bölməsində 80 №-li hesabın analitik hesablarının bağlanılması üzrə son yazılış və hesabat ili ərzində maliyyə nəticəsinin 88 №-li hesaba köçürülməsi əks etdirilir. Mənfəət silindikdən sonra həmin hesab jurnal-orderdə və analitik məlumatlar bölməsində əks etdirilməklə bağlanır.

Kapital qoyuluşu sahəsi hesablarına son yazılış mühasibat registrlərində aşağıdakı qaydada əks etdirilir: üstəlik xərclərin əsaslı tikintinin obyektlərinə bölüşdürülən  müvafiq məbləğlər 26 №-li hesabın krediti üzrə 10-KT №-li jurnal-orderdə, kapital qoyuluşu və təmir üzrə məsrəflərin uçotu 79-KT №-li cədvəldə kapital qoyuluşu obyektləri üzrə əks etdirilir. Əlavə xərclərin silinməsi 16 №-li jurnal-orderdə və eyni zamanda analitik məlumatlar cədvəlində əks etdirilir. 
Bundan başqa, 13-KT №-li jurnal-orderdə əvvəlcə mədaxil edilmiş kapital qoyuluşu obyektləri üzrə əlavə xərclərin faktiki maya dəyərinə çatdırılması qeyd edilir.

Hesabların bağlanması üzrə bütün əməliyyatları Baş kitabda əks etdirməklə görmək olar. Əgər bu əməliyyatlar jurnal-orderin on üçüncü blanklarında yazılıbsa onda onlar Baş kitabda ayrıca sətirdə əks etdirilir. Dekabr ayı ərzində jurnal-orderdə göstərinlən son yazılışlar, bu ay ərzində dövriyyənin tərkibində Baş kitabda əks etdirilir. Baş kitabda hesablar üzrə yanvarın 1-nə qalıq dekabr ayı ərzində dövriyyəni nəzərə almaqla çıxarılır və son yazılış aparılır. Sonra 1  yanvara son balans tərtib edilir.

13. Uçotun kompüter formasında hesabların bağlanılması

Hesabların bağlanması üzrə əməliyyatlar uçotun kompüter formasında xüsusi “Hesabların bağlanması” proqramı üzrə aparılır.

Hesabların bağlanması, məsrəflərin uçotu və maya dəyərinin kalkulyasiyası ilə sıxı surətdə əlaqədardır, hansı ki, təbii olaraq avtomatlaşmış yol ilə aparılır. Hesabat dövrü ərzində əsas və köməkçi istehsalat hesablarında lazımi analitik hesablar nöqteyi-nəzərindən faktiki aparılan məsrəflər haqqında məsrəflərin toplanılması aparılır.

Bu hesabların krediti üzrə məhsullar istehsal edildikcə, işlər və xidmətlər yerinə yetirildikcə plan (normativ) maya dəyəri üzrə müvafiq yazılışlar aparılır.

Bununla paralel olaraq müvafiq hesablarda ümumistehsalat və ümumtəsərrüfat xərcləri toplanılır.

Müvafiq proqram əsasında ayın axırında ümumistehsalat xərcləri məbləğinin - əsas  istehsalat hesabına və ümumtəsərrüfat xərcləri məbləğinin təyinatı üzrə silinməsi və bölüşdürülməsi (əsas istehsalat və qismən satış hesabına) aparılır.

Hər bir köməkçi istehsalat növü üzrə məbləğlər köməkçi istehsalat hesabının bağlanması proqramına əsasən təyinatı üzrə avtonəqliyyat, maşın-traktor parkı, at-araba nəqliyyatı yerinə yetirilən işlərə müvafiq bölüşdürülür. Bununla belə proqrama əsasən bölgü ancaq hər bir analitik hesab üzrə debet və kredit dövriyyələri məbləğinin fərq hissəsində aparılır (debet dövriyyəsi yüksək olan məbləğ- pilyus işarəsi ilə, kredit dövriyyəsi yüksək olan məbləğ – minus işarəsi ilə bölüşdürülür) , o cümlədən və digər halda 23 №-li hesabın kreditində və yerinə yetirilən  işlərin və xidmətlərin istiqaməti üzrə hesabların debetində və müvafiq analitik hesablarda yazılış aparılır. Deməli, birinci halda (+ işarəsi ilə ) məsrəflərdə artıq xərc məbləğinə əlavə mühasibat yazılışı tərtib olunur; ikinci halda (- işarəsi ilə) məsrəflərin azalmasına alınan qənaət məbləği daxilində storno yazılışı tərtib olunur. 

Hesabların bağlanması üzrə yazılış faktiki maya dəyəri haqqında məlumatlar (analitik  hesabların debeti üzrə faktiki məsrəflər) üzrə əsas istehsalat hesablarında aparılır. 20 №-li hesabın debeti üzrə analitik hesablar üzrə  faktiki məsrəflər mədaxil  olunan  məhsullar  üzrə  hesabın krediti üzrə plan  üzrə  olan  məbləğdən 
yuxarı olduqda (məhsul istehsalına faktiki çəkilən xərclər plan maya dəyərindən yuxarı olan məbləğ) analitik hesabların krediti üzrə məsrəflərin silinməsinə plyus məbləği  avtomatik olaraq formalaşır və baha başa gəlmə məhsulların hərəkət istiqamətləri üzrə (40, 20-2 və s.) hesablara silinir. Kredit məbləği yüksək olduqda məhsulun ucuz başa gəlməsi məhsulun hərəkətinin hər bir kanalı üzrə minus işarəsi ilə fərq məbləği silinir

Bu əməliyyat əks etdirildikdən sonra 23 və 20 №-li hesablar bağlanır (bitməmiş istehsalatın qalığından başqa).

46 №-li hesab üzrə debet və kredit dövriyyəsinin müqayisə edilməsi eyni qaydada aparılır və fərq məbləği – 46 №-li hesab üzrə kredit dövriyyəsi debet dövriyyəsindən çox olduqda 80 №-li hesabın kreditinə, 46 №-li hesabın debet dövriyyəsi kredit dövriyyəsindən yuxarı olduqda 80 №-li hesabın debetinə silinir. Bütün bunlar “Hesabların bağlanması” proqramı əsasında avtomatik aparılır.

XIII  FƏSİL. İDARƏETMƏ UÇOTUNDA BÜDCƏNİN TƏŞKİLİ

(PLANLAŞDIRMA) VƏ ONUN ƏHƏMİYYƏTİ

1. İdarəetmə uçotunda büdcənin təşkili (planlaşdırma) anlayışı və növləri,

onun rolu və funksiyaları

İdarəetmə uçotunda büdcənin təşkili dedikdə planlaşdırma prosesi başa düşülür. Qərb ölkələrinin idarəetmə uçotunda “büdcə” termini bizim “smeta” (yaxud plan) termininə uyğundur.  Ümumi, baş büdcənin tərtibi prosesi praktiki olaraq keçmiş zamanlardan bizə məlum olan texsənayemaliyyə planının işlənib hazırlanması prosesinə uyğun gəlir.

Artıq ölkə praktikasında “büdcənin təşkili və quruculuğu” sözü geniş istifadə olunur.

Büdcə, qayda üzrə gələn il (növbəti büdcə ili) üçün nəzərdə tutulur. Praktiki olaraq bütün müəssisələr (kiçik müəssisələr müstəsna olmaqla) büdcə (plan) tərtib edirlər.

Büdcə sistemi haqqında Azərbaycan Respublikasının Qanununda göstərilir:

Büdcə - Azərbaycan Respublikasının müvafiq dövlət hakimiyyəti və özünüidarəetmə orqanları vasitəsilə dövlətə və bələdiyyələrə məxsus vəzifə və funksiyaları yerinə yetirmək üçün lazım olan pul vəsaitlərinin yığılması və istifadə olunması üçün əsas maliyyə sənədidir. Yəni büdcə - bu nəzərdə tutulan işlərin, daha doğrusu maliyyə planının yerinə yetirilməsi üçün yaradılmış maliyyə sənədidir. Başqa cür bunu gələcək maliyyə əməliyyatlarının proqnozudur demək olar. Büdcə özündə planın fiziki miqdar ifadəsində əks etdirilməsini göstərir, adətən büdcə, planlaşdırılan gəlirin həcmini və bu müddət ərzində çəkiləcək xərcləri, həmçinin qarşıya qoyulan məqsədə nail olmaq üçün cəlb olunan kapitalı göstərir.

Büdcənin müxtəlif növləri və formaları ola bilər. Onun strukturu müəssisənin həcmindən yəni büdcə tərtibinin predmeti nədir, büdcəni işləyib hazırlayan şəxsin ixtisası və təcrübəsindən asılıdır. Büdcəyə ciddi nəzarət etmənin  standartlaşmış forması yoxdur. Qoyulan məqsəddən asılı olaraq - ümumi və qismən büdcə, çevik büdcə və büdcə statistikası fərqləndirilir.

Büdcə istifadəçilər üçün aydın və başa düşülən formada informasiyaları təmsil etməlidir.

Büdcə natura ifadəsində (saatla, məhsul vahidində və s.) və digər ifadəsində - hər hansı ölçü vahidində hazırlanmalıdır.

Büdcəyə hazırlıq onun adının aydın və dürüst ifadə olunmasından və hansı dövr üçün tərtib  olunmasından başlanır.

Büdcənin təqdim olunma formasını büdcəni işləyib hazırlayan seçir. Büdcədə olan informasiyalar istifadəçilər üçün düzgün və əhəmiyyətli olmalıdır.

Büdcə bütünlükdə müəssisə üçün, eləcə də onun struktur  vahidləri üçün işlənib hazırlanır ki, bu da onların fəaliyyətini əlaqələndirməyə imkan verər.

Büdcə cavabdehlik mərkəzinin rəhbəri ilə birlikdə mühasibatlıqda işlənib hazırlanır, işlənmə prosesi aşağıdan başlanır.

Təşkilat büdcəsinin tərtibi prosesi büdcə dövrü adlanır və aşağıdakı mərhələlərdən ibarətdir:  

-bütünlükdə təşkilatın və struktur vahidlərinin fəaliyyətinin planlaşdırılması;

-fəaliyyətin qiymətləndirilməsində istifadə olunan göstəricilərin müəyyən edilməsi;

-yeni hadisələrin gedişi ilə əlaqədar planda aparılmalı olan dəyişikliyin müzakirə edilməsi;

-təklif olunan düzəliş nəzərə alınmaqla planın düzəldilməsi.

2. Büdcənin məqsədi və funksiyaları

Büdcə - planın fiziki miqdar baxımından ifadəsidir, planın yerinə yetirilməsinə nəzarət vasitəsidir və tənzimləmə metodudur.

Proqramlaşdırma kimi büdcənin tərtib edilməsi planlaşma prosesidir. Onlar arasında əsaslı fərq ondan ibarətdir ki, proqramda bir neçə il qabağı düşünülür, büdcə isə, qayda üzrə bir il, növbəti il üçün nəzərdə tutulur.

Büdcə özündə idarəetmə nəzarətinin açarı olmasını göstərir.

Büdcə - maliyyə sənədi yaradılır ona görə ki, təklif olunan işlər yerinə yetirilir.

Büdcənin sonsuz miqdarda forması və növü ola bilər. Onun strukturu – tərtib olunan büdcənin predmetinin nə olmasından, təşkilatın həcmindən, təşkilatın maliyyə strukturası ilə büdcə əlaqəsinin formalaşması prosesi dərəcəsindən , büdcəni işləyib hazırlayanın ixtisasından və təcrübəsindən asılıdır.

Tam büdcə sisteminə nəinki layihə məlumatları, eyni zamanda hesabat məlumatları daxil edilir. Onlar planlaşdırmada, nəzarətdə, istehsal prosesinin təkmilləşdirilməsi və fəaliyyətin nəticələrinin qiymətləndirilməsində, kalkulyasiya edilmə və ehtiyatların qiymətləndirilməsində istifadə olunur. Deməli, məsrəflərin təsnifatı kimi büdcənin təşkil edilməsi müxtəlif idarəetmə məqsədlərinə cavab verir.

Büdcənin funksiyaları aşağıdakılardan ibarətdir:

1.Əməliyyatların planlaşdırılması istər strateji cəhətdən, istərsə də taktiki cəhətdən təşkilatın məqsədlərinə nail olunmasını təmin edir. Planlaşma istehsalatın vəziyyətinə nəzarət etməyə kömək edir. Müəssisə müdiri plan olmadıqda qayda üzrə hadisələrin gedişinə nəzarət etmək əvəzinə, vəziyyətə ancaq münasibətini bildirə bilər.

2.Müəssisənin bölmələrinin və müxtəlif fəaliyyət növlərinin əlaqələndirilməsi. Büdcə ayrı-ayrı struktur bölmələrinin müdirlərini vadar edir ki, öz fəaliyyətlərini bütünlükdə müəssisənin marağı baxımından qursun.

 Hər bir cavabdehlik mərkəzi digər cavabdehlik mərkəzlərinin işlərindən asılıdır və onlara təsir edir. Büdcənin işlənməsi prosesində ayrı-ayrı fəaliyyət növləri o şəkildə koordinasiya edilir ki, müəssisənin bütün bölmələri müəssisənin ümumi məqsədinə çatmaq üçün birlikdə işləyirlər. İstehsal planının marketinq şöbəsinin planı ilə koordinasiya olması mühümdür. Belə ki, satışın həcmi nə qədər planlaşdırılırsa, bir o qədər də məhsul istehsal etmək lazımdır.

Plana konkret göstəricilər daxil edilir: hansı həcmdə məhsul istehsal etmək, hansı işçilərdən , hansı avadanlıqdan istifadə etmək, nə qədər xammal satın almaq, hansı satış qiymətini qoymaq, gələcəkdə hansı iqtisadi siyasəti saxlamaq lazımdır və s.

Büdcənin köməyi ilə mövcud məhdudlaşdırmalarla bu planda olan miqdar informasiyalar əlaqələndirilir.

3.Cavabdehlik mərkəzlərinin  öz məqsədlərinə, deməli,  müəssisənin bütün məqsədinə çatmasına dair bütün rütbəli rəhbərlərin maddi həvəsləndirilməsi. Hər bir rəhbər işçi bilməlidir ki, cavabdehlik mərkəzindən onu nə gözləyir. Büdcənin həvəsləndirici rolu öz bölmələrinin büdcəsinin işlənib hazırlanmasında menecerlərin iştirakı vaxtı aşkar olur.

4.Cari intizama nəzarət. Cari dövrün göstəricilərinin keçən ilin göstəriciləri ilə müqayisə etdikdə, büdcə olmadıqda səhv nəticələr çıxarmaq olar, belə ki, keçən dövrün göstəricilərində əmək məhsuldarlığının nəticələri aşağı ola bilər. Belə məlumatlar cari il üçün planlaşdırılmış proqramlarda və fəaliyyətin istiqamətinin dəyişdirilməsində nəzərə alınmır.

Əsaslı surətdə hazırlanan büdcə bir növ ən yaxşı standart sayılır. Onunla faktiki əldə olunan nəticələr müqayisə olunur.

5.Cavabdehlik mərkəzlərində və onların rəhbərliyində planın yerinə yetirilməsini qiymətləndirmək üçün əsas, cəmi il ərzində nəzarət məqsədi üçün hər ay müəyyən edilən büdcədən kənarlaşmadır.

Faktiki əldə olunan nəticələrin büdcə məlumatları ilə müqayisə edilməsi onu göstərir ki, hansı fəaliyyət sahəsinə diqqəti yönəltmək lazımdır.

6.Menecerin öyrənmə vasitəsi. Büdcənin tərtibində iştirak edən menecerin özünün struktur vahidinin və bir cavabdehlik mərkəzinin digər cavabdehlik mərkəzi ilə fəaliyyətini təfsilatı ilə öyrənməyə imkan verir.

3. Ümumi büdcənin strukturası

Qarşıya qoyulan vəzifələrdən asılı olaraq ümumi (əsas) və ayrılıqda , çevik və statistik büdcələr fərqləndirilir.

Ümumi büdcə özündə bütün müəssisə üçün əlaqələndirilmiş iş planını (bütün müəssisələr üzrə) göstərir. Ümumi büdcənin məqsədi – ayrı-ayrı büdcələrin, müəssisənin müxtəlif bölmələrinin planlarını cəmləmək və birləşdirməkdən ibarətdir.

Hər hansı müəssisənin əsas büdcəsi iki hissədən ibarətdir :

1.Əməliyyat büdcəsi.

2.Maliyyə büdcəsi.

                        

1. Əməliyyat büdcəsi

	Satış büdcəsi 
	
	Istehsalat büdcəsi 




	Kommersiya 

xərcləri büdcəsi 
	
	İnzibati xərclər büdcəsi
	
	Materialların tədarükü (istifadəsi) büdcəsi
	
	Əmək məsrəfləri büdcəsi 
	
	Ümumis-tehsalat xərcləri büdcəsi



	Mənfəət və zərərlər planı 
	
	Satılan məhsulların maya dəyəri büdcəsi




2. Maliyyə büdcəsi

	Əsaslı məsrəflər büdcəsi
	
	Pul vəsaitləri büdcəsi
	
	Proqnozlaşdırılmış mühasibat balansı 



Ümumi büdcənin strukturası.

Əməliyyat (cari, dövri) büdcəsi proqnozlaşdırılan istehsalın və satışın həcmini göstərir. Bu dəyişdirilərək müəssisənin hər bir bölməsi üçün gəlirlər və xərclərin miqdarca qiymətləndirilməsi formasında verilir. Əməliyyat büdcəsinə mənfəət və zərərlər haqqında büdcə də daxildir. Öz növbəsində belə büdcələrin əsasında satış büdcəsi, istehsalat büdcəsi, əmtəə-material ehtiyatları büdcəsi və xərclər büdcəsi təşkil edilir.

Əməliyyat büdcəsinin tərtibinə satış büdcəsinin işlənib hazırlanmasından başlanır.

Satışın həcmini yuxarı müəssisə rəhbəri müəyyən edir və satış şöbəsinin müdiri ilə məsləhətləşmə prosesində öz həllini tapır, yəni satışın həcmi müəyyən olunur. Satış büdcəsinin əsasında istehsalat və satılan məhsulların maya dəyəri büdcələri tərtib olunur. Büdcənin tərtibində yalnız pul axını deyil, eyni zamanda natura ifadəsində resurslara tələbatın da planlaşdırılması nəzərdə tutulur. Əməliyyat büdcəsi üzərində işlərin son nəticəsi mənfəət və zərərlər planının işlınib hazırlanmasından ibarətdir.

1.Satış büdcəsi. Satışın planlaşdırılması yalnız istehsal imkanlarından deyil, eyni zamanda satış bazarının imkanlarından da asılıdır. Satış büdcəsini tərtib etdikdə aşağıdakı amillərin təsirini nəzərə almaq lazımdır:

rəqibin fəaliyyəti, mal göndərənlərin və alıcıların sabitliyi, nəticəli reklamlar, mövsümi tələbin tərəddüd etməsi, işgüzar siyasət, iqtisadiyyatın ümumi vəziyyəti, dövlət tərəfindən olan mövcud məhdudlaşdırmalar və s. Satış büdcəsində aşağıdakı göstəricilər əks etdirilir: satılan məhsulların növləri, onların miqdarı, planlaşdırılan məhsulların satış qiymətləri və məbləği. Satış büdcəsinin hazırlanması bütün proseslər üzrə ümumi büdcənin tərtib edilməsinin başlanğıc nöqtəsidir, belə ki, satışın həcmi və onun əmtəəlik quruluşu müəssisənin fəaliyyət səviyyəsini xarakterizə edir.

2. İstehsalat büdcəsi. Natura ifadəsində planlaşdırılmış satışın həcmi müəyyən edildikdən sonra planlaşdırılmış səviyyədə hazır məhsul ehtiyatının saxlanması və satış büdcəsinin yerinə yetirilməsini hesablamaq üçün natura ifadəsində məhsul yaxud xidmət vahidinin miqdarı müəyyən edilir. Natura vahidində istehsalın həcmi aşağıdakı kimi hesablanır.

İstehsalat  = Satış       +  İlin axırına proqnozlaşdırılmış – Dövrün əvvəlinə 

          büdcəsi       büdcəsi       hazır məhsul ehtiyatı                    hazır məhsul 

                                                                                                       ehtiyatı

İstehsalata olan ümumi məsrəfləri hesablamaq üçün material, əmək məsrəflərini və üstəlik xərcləri toplamaq və məhsul vahidinin maya dəyərini hesablamaq lazımdır. Buna görə növbəti mərhələ əsas büdcənin – ayrı-ayrı büdcələri (materiallardan istifadə büdcəsi, əmək məsrəfləri büdcəsi, üstəlik xərclər büdcəsi) tərtib edilmişdir.
3. Materialların tədarükü (istifadəsi) büdcəsi. Tədarük büdcəsi ilə istehsalat tapşırıqlarının yerinə yetirilməsi üçün xammal, material, yarımfabrikatların miqdarı və tədarük vaxtları müəyyən edilir. Materialların tədarükü planlaşdırıldıqda planlaşdırılan dövrün sonuna və əvvəlinə material ehtiyatlarının səviyyəsini nəzərə almaq lazımdır.

Natura vahidində material məsarifini hesablamaq üçün bilmək lazımdır:

-hesabat dövrünün əvvəlinə material ehtiyatlarını;

-istehsalat büdcəsinin yerinə yetirilməsi üçün materiallara tələbatı (istehsalat büdcəsində hesablanır).

İstehsal göstəriciləri planını təmin etmək üçün lazım olan materialların miqdarı aşağıdakı qaydada hesablanır:

planlaşdırılmış məhsul istehsalı üçün lazım olan materiallardan, dövrün əvvəlinə olan material ehtiyatlarını çıxmaq lazımdır;

materialların miqdarını onların satınalma qiymətinə vurmaqla materialların tədarük büdcəsi alınır.

Əgər müəssisə  işləyirsə dövrün sonuna hansı səviyyədə ehtiyat olmasını istəyirsə, onda tədarük büdcəsində bunu nəzərə almaq lazımdır. Bu halda tədarük büdcəsi aşağıdakı kimi nəzərdən keçirilir.

                                                                                                      Cədvəl 13.1

Əsas materialların tədarük büdcəsi, natura və dəyər ifadəsində

	Sıra

№si
	Göstəricilər
	Qarışıq

yemlər
	Yem

qarışığı
	Cəmi

	1.
	Yemə olan tələbat, sent.
	100
	140
	

	2.
	Dövrün sonuna yem ehtiyatı, sent.
	4
	10
	

	3.
	Cəmi yemə olan tələbat, sent.
	104
	150
	

	4.
	Dövrün əvvəlinə yem ehtiyatı
	2
	4
	

	5.
	Tədarükün həcmi (sətir 3- sətir 4)
	102
	146
	

	6.
	1 sentnerin qiyməti, min man.
	350
	250
	

	7.
	Tədarük olunan yemlərin həcmi

(sətir 5 x sətir 6), min man.
	35700
	36500


	72200


4.Əmək məsrəfləri büdcəsi.  Bu büdcə məhsulların (iş, xidmət)  miqdarını vahidin saatla əmək sərfi normasına vurmaq yolu ilə hesablanmış planlaşdırılmış həcmdə istehsalın yerinə yetirilməsi üçün tələb olunan saatla lazımi iş vaxtı hesablanır. Lazım olan iş vaxtını saatla əmək haqqı statistikasına vurmaq yolu ilə pul ifadəsində əmək məsrəfləri hesablanır.

5.Ümumistehsalat xərcləri büdcəsi. Bu büdcə məhsulun maya dəyərinə dərhal daxil etmək mümkün olmayan xərcləri (ümumistehsalat təyinatlı avadanlıqların saxlanması və istismarı, əsas vəsaitlərin amortizasiyası və s.) müfəssəl surətdə özündə əks etdirir. Bu büdcənin iki məqsədi vardır:

-istehsal və ona xidmət üzrə menecer tərəfindən hazırlanmış bütün ümumistehsalat xərcləri büdcələrini birləşdirmək;

-qarşıdakı il üçün ümumistehsalat xərclərinin normativlərini hesablamaq üçün məlumatlar toplamaq.

6.Satılan məhsulların maya dəyəri büdcəsi. Bu büdcənin tərtib   edilməsinin əsasını aşağıdakı hesablama formulu təşkil edir:

Satılan məhsulların       Dövrün əvvəlinə       Planlaşdırılan       Dövrün sonu-

maya dəyəri             =   hazır məhsul eh-  +  dövrün məhsu-  -   na hazır məh-   

                                       tiyatı                         lunun maya          sul ehtiyatı

                                                                        dəyəri
Planlaşdırılan dövrün məhsullarına olan maya dəyəri öz növbəsində əmək, material məsrəflərindən və ümumistehsalat  xərclərindən yığılır. Satılan məhsulların maya dəyəri büdcəsinin tərtibi məqamında artıq bütün məlumatlar vardır.

7. Kommersiya xərcləri büdcəsi. Bu büdcə gələcək dövrdə məhsul satışı ilə əlaqədar müfəssəl xərclər planını özündə əks etdirir. Kommersiya xərcləri büdcəsinin işlənib hazırlanması və icrasına satış şöbəsi məsuliyyət daşıyır.

8. İnzibati xərclər büdcəsi. Onda məhsul istehsalı və satışı ilə bilavasitə əlaqədar olan, lakin gələcəkdə bütünlükdə müəssisə fəaliyyətinin saxlanması üçün lazım olan  cari əməliyyat xərcləri planı verilir. Bu əsasən daimi məsrəflərdir. Belə bir büdcənin işlənib hazırlanması inzibati xərclərə nəzarət və pul vəsaitləri büdcəsinin hazırlanmasına dair informasiyaların alınması məqsədi üçün lazımdır.

9. Mənfəət və zərərlər planı. Əməliyyat büdcəsinin tərtibi mənfəət və zərərlər planının işlənib hazırlanması ilə başa çatır. Hazırlanmış cari büdcənin əsasında mənfəət və zərərlər proqnozu işlənib hazırlanır ki, bu ümumi şəkildə aşağıdakı kimi nəzərdən keçirilir:

Məhsul satışından _   Satılan məhsul-        Ümumi mən- _  Əməliyyat (inzibati,       Əsas fəaliy-
əldə edilən gəlir          ıarın maya də-  =      fəət                     kommersiya) xərc-  =   yətdən mən-
                    yəri                                              ləri                                  fəət

 Maliyyə büdcəsi nəzərdə tutulan maliyyə vəsaitləri mənbələri və onların istifadəsinə yönəldilmiş planı özündə əks etdirir. Maliyyə büdcəsi mənfəət və zərərlər planının pul vəsaitlərinin hərəkəti proqnozu və kapital qoyuluşu büdcəsinin məlumatlarından istifadə etməklə tərtib edilir.

1. Pul vəsaitləri büdcəsi gələcək dövrdə pul vəsaitlərinin daxil olması və ödənişi planını özündə əks etdirir. Ümumi büdcənin hazırlanması prosesində pul vəsaitləri smetasının işlənib hazırlanmasından sonra, bütün əməliyyat büdcələri və mənfəət və zərərlər planı artıq başa çatmış olur. Pul vəsaitləri büdcəsində ümumi büdcənin təşkilinin bütün mərhələlərində planlaşdırılan əməliyyatların nəticəsi kimi bütün vəsait axınları cəmlənir. Bütünlükdə bu büdcədə hər ay üçün maliyyə vəziyyəti və pul vəsaitləri hesabında gözlənilən son qalıq əks etdirilir, bunun üçün o, işlənib hazırlanır. Deməli, pul vəsaitlərinin ən az və ən çox olduğu dövrləri planlaşdırmaq olar. Pul vəsaitləri hesabında çoxlu miqdarda qalığın olması, vəsaitlərin istifadəsinin az  səmərəli olmasını təsdiq edir. Qalığın az olması müəssisənin öz cari öhdəlikləri üzrə hesablaşmasının lazımi səviyyədə olmadığını göstərir. Buna görə pul vəsaitlərini əsaslı surətdə planlaşdırmaq lazımdır.

Pul vəsaitləri smetası iki hissədən ibarətdir:

1. Gözlənilən vəsaitlərin daxil olması. Onları müəyyən etmək üçün satış büdcəsinin informasiyasından, kreditə nağd satış, səhmlərin, aktivlərin satışı, mümkün olan istiqrazlar haqqında məlumatlardan istifadə olunur.

2. Gözlənilən ödənişlər. Bu məlumatlar müxtəlif əməliyyat büdcəsindən (işçi qüvvəsi və materiallara məsrəflər, satın almaya və xidmət ödənişinə məsrəflər, ödənişlərin dərhal aparılması yaxud ödəniş vaxtının uzadılması mümkünlüyü, avadanlıqların ödənişi üçün  borcların və kreditlərin ödənişi üçün vəsaitlərin istifadəsi və s.) götürülür.

Pul vəsaitləri büdcəsinin köməyi ilə iki məqsədə nail olunur:

1.Pul vəsaitləri hesabında son qalıq göstərilir, bu da proqnoz olunan mühasibat balansının başa çatdırılması üçün lazımdır.

2.Dövrü olaraq maliyyə ehtiyatlarının artıq olması yaxud onların çatışmaması aşkar olunur. Bunun da maliyyə ehtiyatları ilə idarəetmədə mühüm əhəmiyyəti vardır.

Pul vəsaitləri büdcəsi hazırlanarkən vəsaitlərin faktiki daxil olması vaxtına yaxud ödənişlərin təsərrüfat əməliyyatlarının icrası vaxtında aparılması vaxtına xüsusi diqqət yetirmək lazımdır. Bəzi məsrəf maddələri (məsələn, amortizasiya) pul vəsaitlərinin xərclənməsini tələb etmir. Həmçinin bunu da nəzərə almaq lazımdır.

3. Mühasibat balansı proqnozu. Ümumi büdcənin hazırlanması prosesində son mərhələ bütünlükdə müəssisə üçün mühasibat balansı proqnozunu yaxud maliyyə vəziyyəti proqnozu işləyib hazırlayaraq nəzərdə tutulir ki, bunun da müəssisə fəaliyyətinin planlaşdırılmasında həqiqətən əhəmiyyəti vardır. Bütün büdcə məlumatları bu proqnoz üçün istifadə olunur.

Mühasibat balansı proqnozu büdcə tərtib edilməsinin bütün prosesinin son məhsulu hesab olunur. Müəssisə rəhbəri məhz bu mərhələdə nəzərdə tutulan ümumi büdcənin qəbul edilməsi yaxud onun dəyişdirilməsi haqqında qərar çıxarmalıdır.

Əsas büdcə rəhbərliyə göstərir ki, onun planı müəssisənin maliyyə vəziyyətini  göstərir. Əsas  büdcənin layihəsinin müzakirəsi prosesində alıcılarla olan münasibətlərində müəssisə kredit siyasətini dəyişə bilər; nəzərdə tutulan ödəniş vaxtının uzadılması şərtini dəyişə bilər yaxud hesabın tez ödənilməsinə güzəşt edə bilər.

Əsas büdcənin birinci variantı az hallarda sonuncu hesab olunur. Bütünlükdə müəssisə fəaliyyətinin və onun ayrı-ayrı struktur vahidlərinin planının düzəlişindən sonra əsas büdcədə dəyişiklik aparılır və müəssisə planının onun maliyyə vəziyyətinə təsiri yenidən təhlil edilir.  Bu fikirlə əlaqədar idarəetmədə bir proses kimi büdcənin tərtibi və planlaşdırılması prosesi birləşdirilir.

4. Statistik və çevik büdcələr.

Statistik büdcə -  Bu büdcə müəssisənin işgüzar aktivliyinin konkret səviyyəsi üçün nəzərdə tutulmuş, yəni statistik büdcədə yalnız eyni satış səviyyəsindən asılı olaraq gəlirlər və xərclər planlaşdırılır. Əsas büdcəyə daxil olan bütün büdcələr statistik büdcələr hesab olunur. Belə ki, müəyyən olunmuş planlaşdırmanın satış səviyyəsindən asılı olaraq əsas büdcənin tərkib hissəsində gəlirlər və xərclər proqnozlaşdırılır.

Statistik büdcənin faktiki əldə olunan nəticə ilə müqayisəsi əldə olunmuş satış həcmindən asılı olmayaraq aparılır. Plandan kənarlaşmanın təhlilinin bu səviyyəsi sıfır hesab olunur. Statistik büdcə müəssisə fəaliyyətinin daha ətraflı təhlili imkanlarını göstərmir. Bu məqsədlə çevik büdcədən istifadə olunur.

Çevik büdcə -  bu büdcə konkret işgüzar aktivlik  səviyyəsi üçün deyil, onun müəyyən dairəsi üçün tərtib edilir. Belə büdcədə satışın miqdarı bir neçə alternativ variantlarda nəzərdən keçirilir. Satış səviyyəsinin dəyişməsindən asılı olaraq məsrəflərin dəyişməsi çevik büdcədə nəzərə alınır. Əldə olunmuş nəticənin planlaşdırılmış göstəricilərlə müqayisəsi üçün çevik büdcədə dinamik bazanın olması göstərilir.

Çevik büdcənin tərtibinin əsasında xərclərin daimi və dəyişən xərclərə bölünməsi durur. Statistik büdcədə məsrəflər planlaşdırılır, çevik büdcədə isə onlar hesablanır.

Hesablamada dəyişən məsrəflər üçün məhsul vahidinə norma müəyyən edilir, yəni dəyişən məsrəflərin xüsusi çəkisinin həcmi hesablanır. Bu normanın əsasında çevik büdcədə satış səviyyəsindən asılı olaraq dəyişən məsrəflərin ümumi məbləği müəyyən edilir.

Daimi məsrəflərin nə qədər olması istehsalın və satışın həcmindən asılı deyil, onların məbləği statistik büdcə üçün və çevik büdcə üçün dəyişməz qalır.

Faktiki məsrəflərin büdcədən kənarlaşmasının təhlili dörd səviyyədə aparılır.

Sıfır səviyyəsində müəssisə fəaliyyətinin nəticələrinin faktiki göstəriciləri əsas statistik büdcə ilə müqayisə olunur və müsbət və mənfi kənarlaşmalar aşkar edilir. Birinci səviyyədə faktiki mənfəətin planlaşdırılmış büdcədən kənarlaşmasının səbəbləri aşkar edilir. Bunun iki səbəbi ola bilər:

1. Satış həcmində dəyişiklik, bu iki büdcə - statistik və çevik büdcə göstəricilərinin müqayisəsi yolu ilə müəyyən edilir. Çevik büdcəyə düzəliş edilmiş faktiki satış həcmini nəzərə almaqla gəlirlər və məsrəflər çevik büdcəyə daxil edilir. Əksinə statistik büdcəyə planlaşdırılmış satışın həcmindən asılı olaraq hesablanmış gəlirlər və məsrəflər daxil edilir. Hər iki büdcədə satılmış məhsul vahidinə düşən eyni həcmdə məsrəflərdən istifadə olunur. Deməli, yalnız satış həcmində olan fərqlər bu büdcələr arasında fərqə səbəb olur.

2. Məsrəflərin ümumi məbləğinin dəyişməsi.

İkinci səviyyədə resursların qiyməti üzrə kənarlaşma hesablanır. Bu, resursların əldə edilməsinin faktiki qiymətinin standart qiymətindən kənarlaşmasını göstərir. Üçüncü səviyyədə istifadə olunan resursların həcmi üzrə kənarlaşma hesablanır.

XIV FƏSİL.  İDARƏETMƏ QƏRARLARININ QƏBUL  EDİLMƏSİ

1. Idarəetmə uçotunun məlumatları bazasında həll ediləcək vəzifələr

İdarəetmə uçotunun əsas vəzifələrindən biri müəssisəni idarə edəndə və yuxarı rəhbərlikdə düzgün idarəetmə qərarlarının qəbul edilməsi üçün lazım olan informasiyaların toplanması və ümumiləşdirilməsidir.

Praktikada qərarların qəbul edilməsi aşağıdakı mərhələləri əhatə edir:

1.Vəziyyətin təhlili və problemin aşkar edilməsi; 2. Yarımproblemlərin və qərarın məqsədi; 3.Lazımi məlumatların və faktların yığılması; 4. Məqsədəuyğun gələn qərar variantların hazırlanması; 5. Qərar variantlarının üstünlükləri və çatışmazlıqlarının müəyyən edilməsi; 6. Qərar variantlarının nəticələrinin qiymətləndirilməsi; 7. Alternativ variantlarından optimal variantın seçilməsi.

Qeyd etmək lazımdır ki, düzgün qərarın qəbul edilməsindən əvvəl məqsədi müəyyən etmək yaxud rəhbərliyi müəssisə fəaliyyətinə istiqamətləndirmək lazımdır ki, bu da bu və ya digər varianta üstünlük verilməsinə kömək edər.

Hər şeydən əvvəl düzgün qərarın qəbul edilməsi bütün alternativ variantlar üzrə gələcək məsrəflər haqqında informasiyanın olması vacibdir. Hesablamalarda bəzən müəssisənin buraxılmış gəliri nəzərə alınır.

İdarəetmə uçotunun informasiyaları istifadə edildikdə  çoxsaylı vəzifələr həll edilir:

1.Operativ

-zərərsizlik həddinin müəyyən edilməsi;

-məhsul buraxılışının planlaşdırılması;

-qiymətin əmələ gəlməsi üzrə qərarların qəbul edilməsi;

2.Perspektiv xarakterli vəzifələr

-kapital qoyuluşu haqqında;

-biznes strukturunun yenidən təşkili haqqında;

-yeni məhsul növünün mənimsənilməsinin məqsədəuyğunluğu haqqında.

Alternativ fəaliyyət variantının seçilməsi büdcənin tərtib edilməsi üçün əsasdır.

2. İstehsalın zərərsizliyinin təhlili və onun idarəetmə uçotunda

əhəmiyyəti

Qısa müddət ərzində mənfəətin və istehsalın həcmi, məsrəfləri arasında dəyişiklikdən asılı olmasını öyrənmək məqsədi ilə istehsalın zərərsizliyinin təhlili aparılır. Zərərsizlik həddinin müəyyən edilməsinə (rentabellik həddi, tənqidi nöqteyi nəzərdən) xüsusi diqqət yetirilir.

Satış həcminin belə bir həddi kritik hədd nöqtəsi hesab olunur. Burada müəssisənin çəkdiyi xərclər həcmində məhsul satışından gəliri olur. Bu halda müəssisənin nə mənfəəti nə də zərəri olur.

Kritik hədd nöqtəsini müəyyən etmək üçün beynəlxalq praktikada üç üsuldan istifadə olunur:

-təklik üsulu (riyazi);

-marjinal gəlir üsulu;

-qrafik üsul.

Formula üzrə xalis mənfəətin hesablanması tənlik üsuluna əsaslanır:

Məhsul (iş,xidmət)       Satışın bu həcminə        Ümumi məbləğdə        Məhsul satışından

satışından əldə         -   düşən dəyişən məs-    -   daimi məsrəflər    =     mənfəət
edilən gəlir                    rəflər                             (sabit xərclər)
Hər bir göstəricini daha müfəssəl surətdə yazmaqla formulu aşağıdakı şəkildə göstərmək olar:

Məhsul vahi-       Vahidlərin        Məhsul vahi-        Vahidlərin      Ümumi məbləğ-        Satışdan

dinin qiymə-  x    miqdarı       -    dinə düşən       x    miqdarı      -   də daimi məsrəf-  =   mənfəət

ti                                                    dəyişən məs-                               lər(sabit xərclər)
                                    rəflər
Formulada vahidlərin miqdarını yəni zərərsizlik həddində satışın (istehsalın) həcmini X ilə ifadə edərək, tənliyin sağ tərəfini O bərabərləşdiririk (belə ki, zərərsizlik həddində müəssisənin mənfəəti yoxdur) və aşağıdakını alırıq:

X  x (Məhsul vahidinin qiyməti -    - Daimi xərclər = O
       məhsul vahidinə düşən

       məsrəflər)

Mötərizədəki məhsul vahidinə düşən marjinal gəliri yəni gəlirlə dəyişən məsrəflər arasında olan fərqi ifadə edir.

Burada kritik hədd nöqtəsində satışın həcmi:

                        Daimi xərclər

        X =   

                     Məhsul vahidinə düşən gəlir

                             marjası

Misal. Kiçik-çörəkxananın daimi məsrəfləri 1 həftə ərzində 35500 pul vahidi təşkil edir. Bu müddət ərzində dəyişən məsrəflər 149000 pul vahidi olmuşdur. Məhsul çıxışı 175 bulka olmuşdur. Deməli məhsul vahidinə düşən dəyişən məsrəflər 851,43 pul vahidi təşkil edir. Buraxılış qiyməti 1250 pul vahidi olmuşdur. Bir həftə ərzində  kiçik-çörəkxananın maksimum istehsal həcmi 230 bulka təşkil edir.

         Kritik hədd nöqtəsində istehsalın həçmi = 35500: (1250,0 – 851,43)= 35500 :

398,57= 89 (bulka).

Bu, pul ifadəsində 111250 pul vahidi (89 x 1250) təşkil edir.

Deməli, həftədə 89 bulka – bu satışın həcmidir. Bu halda Kiçik-çörəkxana zərərsiz işləyəcəkdir.

Gəlir marjası üsulu alternativ riyazi üsul hesab olunur. Gəlir marjasının tərkibinə daimi (sabit) xərclər və mənfəət daxil edilir. Müəssisə öz məhsulunu elə satmalıdır ki, gəlir marjası daimi (sabit) məsrəflər məbləğinə bərabər olsun.

Gəlir marjası = Daimi (sabit) məsrəflər

Yaxud

                       Məhsul vahidinə          Məhsul vahid-             Daimi (sabit)

                        düşən gəlir mar-   x      lərinin  miq-         =    məsrəflər

                           jası                                    darı

Burada

                                    Daimi   (sabit)   məsrəflər

Zərərsizlik həddi =     

                                     Məhsul vahidinə düşən

                                     gəlir marjası

Yuxarıda göstərilən misalın məlumatlarından istifadə edərək aşağıdakı məlumatları alırıq:

35500 : 398,57 = 89 (bulka)

Qrafik üsulu zərərsizlik həddinin qrafik təsvirini özündə göstərir. Misalda verilən məlumatlar üzrə satışdan əldə edilən gəlirin, məsrəflərin və mənfəətin istehsalın həcmindən və məhsul satışından asılılıq formalarını qrafik üzərində göstərmək olar.

Zərərsizlik həddində mənfəət marjasının həcmi daimi (sabit) məsrəflərə bərabər olur, burada mənfəət olmur. Əgər istehsalın və satışın həcmi zərərsizlik həddə olan həcmdən çox olarsa onda deməli, mənfəət marjası məbləği daimi (sabit) xərc məbləğindən çoxdur, burada müəssisə əməliyyat mənfəətini əldə edir.

Müəssisənin satışdan əldə etdiyi gəlirində mənfəət marjasının xüsusi çəkisi mənfəət marjasının əmsalını xarakterizə edir. Bu da müəssisənin hər manat məhsul satışından əldə edilən gəlirdən neçə manat mənfəət marjasının əldə etdiyini göstərir.

                                            Mənfəət marjası

Mənfəət marjası əmsalı =     

                                                    Satışdan əldə edilən 

                                                   gəlir

Mənfəət marjasının əmsalı nə qədər çox olarsa, müəssisənin satışdan gəliri bir o qədər çox olar ki, bu da daimi (sabit) məsrəflərin ödənilməsinə vəsait qalır və mənfəət yaranır. Buna görə müəssisənin satışdan gəlirinin həcminin stabil olaraq çox olması mənfəət marjasının yüksək əmsalı əlverişlidir.

Beləliklə, məhsul satışından əldə edilən gəliri planlaşdırmaqla, gözlənilən gəlir marjasının həcmini müəyyən etmək olar.

Təhlükəsizlik zolağını yaxud möhkəmlik zolağını müəyyən etmək müəssisə üçün əhəmiyyətlidir. Bu göstərici zərər olmamışdan qabaq satışın həcmini nə qədər azaltmağın mümkün olmasını göstərir.

Təhlükəsizlik   =   Faktiki (planlaşdırılan)  -  Rentabellik həddində

zolağı                           satış                                       satış

Bizim misalda təhlükəsizlik zolağı = 175 – 89 = 86 çörək bulkası.

Möhkəmlik ehtiyatı nə qədər çox olarsa, müəssisənin vəziyyəti bir o qədər sabit olan, istehsalın və satışın həcminin tərəddüd etməsi nəticəsində zərər alınması riski bir o qədər az olar.

Əgər müəssisənin möhkəmlik ehtiyatı müsbətdirsə, onda onun mənfəəti müəyyən edilir:

                                                             Məhsul vahidinə düşən

Mənfəət   =   Möhkəmlik ehtiyatı   x        mənfəət marjası

Bizim misalın məlumatı üzrə mənfəət = 86 x 398,57 = 34277,0 manat

Beləliklə hər hansı satış həcminin dəyişməsi mənfəətin daha güclü dəyişməsinə gətirib çıxarır.

Bu asılılıq əməliyyat vasitəsinin səmərəsi adlanır.

    Əməliyyat       Mənfəət         Satışdan       Dəyişən 

     vasitəsinin  =   marjası    =    gəlir         -   məsrəflər   =  Mənfəət +Daimi(sabit) məsrəflər
     gücü                 Mənfəət                 Mənfəət                                Mənfəət

Əməliyyat vasitəsi gücünün köməyi ilə riyazi asılılıq aşkar edilir: əgər mənfəət 0 bərabərdirsə, əməliyyat vasitəsi gücü sonsuzluğa doğru cəhd edir: hətta kritik nöqtə sahəsində istehsalın həcminin ən zəif tərəddüdü mənfəətin güclü tərəddüdünə səbəb olur.

Əməliyyat vasitəsi gücü satışdan gəlir bir faiz dəyişdikdə mənfəətin necə faiz dəyişməsini göstərir.

Bizim misalda əməliyyat vasitəsi gücü = (218750 – 149000) : 34277 = 

=69750 : 34277 = 2,03

Deməli, əgər növbəti həftədə çörək satışından gəlir 10 % artarsa, onda mənfəət 20,3 % (10 x 2,03) artacaqdır.

3. Məhsulların buraxılış çeşidinin və satışının planlaşdırılması

Müxtəlif adda məhsul növü buraxan müəssisələrin qarşısında məhsul buraxılışı və satışının səmərəli planlaşdırılması vəzifəsi durur.

Əyani olaraq cədvəldə buraxılan məhsul növləri haqqında, məsrəflər, gəlirlər, mənfəət haqqında aşağıdakı cədvəldə şərti məlumatlar verilmişdir.

Misal 1.

	Göstəricilər
	Məhsul növləri

	
	A
	B
	V
	Q
	D
	Cəmi

	Satışdan gəlir, min man.
	400
	1200
	800
	400
	700
	3500

	Dəyişən məsrəflər, min man.
	280
	900
	500
	430
	450
	2560

	Gəlir marjası, min man.
	120
	300
	300
	-30
	250
	940

	Gəlir marjası, %-lə
	 30
	25
	37,5
	-7,5
	36
	27

	Daimi (sabit)xərclər,min man.
	
	
	
	
	
	  700

	Xalis mənfəət, min man.
	
	
	
	
	
	  240


Misal 2.

	Göstəricilər
	Məhsul növləri

	
	A
	B
	V
	Q
	D
	Cəmi

	Satışdan gəlir, min man.
	400
	1200
	800
	-
	700
	3100

	Dəyişən məsrəflər, min man.
	280
	900
	500
	-
	450
	2130

	Gəlir marjası, min man.
	120
	300
	300
	-
	250
	970

	Gəlir marjası, %-lə
	30
	25
	37,5
	-
	36
	31

	Daimi (sabit) xərclər, min man.
	
	
	
	
	
	700

	Xalis mənfəət, min man.
	
	
	
	
	
	270


Birinci misalın məlumatlarını təhlil edərək belə bir qərar qəbul etmək olar:

1. V məhsulunun istehsalı və satışını maksimum inkişaf etdirmək, belə ki, bu məhsul növü digər məhsul növlərinə görə müqayisədə müəssisəyə faiz nisbətində daha yüksək gəlir marjası verir.

2. Q məhsulu üzrə istehsala məsrəfləri azaltmaq lazımdır ki, onun satışından gəlir əldə edilsin, yaxud istehsalını dayandırmaq lazımdır.

İkinci misalda müəssisə Q məhsulu istehsalını çıxmaqla digər məhsul növlərinin satışından əldə etdiyi gəlir 400 min manat azalmışdırsa, mənfəətin həcmi 30 min manat artmışdır.

Müəssisə üçün belə bir qərarın qəbul edilməsində ən mühüm şərt mütləq şəkildə bu və ya digər məhsul növləri satışından gəlirin əldə  edilməsi deyil, bütün məhsul növləri satışından müəssisənin aldığı ümumi mənfəətdə onun tutduğu ən böyük hissəsidir.

4. Qiymətin əmələ gəlməsi üzrə qərarların qəbul edilməsi

Bazar münasibətləri şəraitində istehsal edilən məhsulun, göstərilən xidmətin və yerinə yetirilən işin qiymətinin müəyyən edilməsinin xüsusi əhəmiyyəti vardır. Qiymətin əmələ gəlməsi prosesinə bir neçə yanaşma tərzi mövcuddur:

-istehlakçını cəlb edən qiymətləri müəyyənləşdirmək;

-rəqib qiymətlərindən istifadə edərək, özü üçün müəyyən qiymət sərhəddini müəyyən etmək;

-alıcını kifayətləndirən və rentabellik həddini təmin edən qiymətləri müəyyən etmək.

Nə qədər ki, xərclər əsasında formalaşan qiymətlə mənfəətin təminatlı surətdə formalaşmasına imkan verir, çəkilən  xərclər əsasında formalaşan qiymət real qiymətlərin müəyyən edilməsinin ən etibarlı yoludur. Belə bir halda qiymətin uzunmüddətli və qısamüddətli aşağı həddindən istifadə olunur.

         Qiymətin uzunmüddətli aşağı həddi onu göstərir ki, hansı minimum qiyməti müəyyən etmək lazımdır ki, məhsul istehsalı və satışına olan məsrəfləri müəssisə tam ödəsin. Bu hədd məhsulların tam maya dəyərinə uyğundur.

         Qiymətin  qısamüddətli aşağı həddi – bu o qiymətdir ki, məsrəflərin ancaq dəyişən hissəsi  örtmə qabiliyyətinə malikdir. Bu hədd “direkt-kostinq” sistemi üzrə nəzərdə tutulmuş maya dəyərinə uyğundur.

Lakin çəkilən  xərclər əsasında formalaşan qiymətdə rəqabət olunan bazarın vəziyyəti və həmin bazarda məhsulun yeri nəzərə alınmır. Müəssisələrin əksəriyyəti üç sadalanan yanaşmalarından uyğun gələnini tətbiq edirlər.

Məhsullar üçün aşağıdakı qiymətlər müəyyən edilə bilər: rəsmi qiymətlər – satıcı və alıcı üçün məcburidir; nizamlayıcı qiymət – müəssisədən alınan bütün məhsul növləri alıcıları üçün eynidir; müqavilə qiyməti – hər bir alqı-satqı aktında göstərilmiş qiymətlər. Bunlar müxtəlif qiymətlərdir.

Rəsmi və nizamlayıcı qiymətlər istehsala əsaslandırılmış məsrəflər yaxud dünya bazar qiymətləri əsasında müəyyən edilir.

Müqavilə qiymətləri tələb və təklifin elastikliyi yaxud fərdi məsrəflər əsasında müəyyənləşdirilir.

Müəssisə rəhbərliyi iqtisadi cəhətdən əsaslandırılmış qiymətləri müəyyən etmək üçün aşağıdakı şərtləri yerinə yetirməlidir:

-məsrəflərin tərkibini əsaslandırmaq; bu qərarların  qəbul edilməsində nəzərə alınır;

-kalkulyasiya edilmənin müvafiq metodunu seçmək;

-istehsalın səviyyəsini müəyyən etmək, bu halda daimi  məsrəflər minimum səviyyədə olmalıdır.

-mənfəət məbləğini hesablamaq.

Bunlar müəssisənin bütünlükdə bazarda öz vəziyyətini başa düşməyə və təklif olunan məhsula istehlakçının neçə reaksiya verməsini qabaqcadan başa düşməyə imkan verir.

5. Məsrəflərin aşağı salınmasının əsas konsepsiyası

İdarəetmə qərarlarının qəbul edilməsində müəssisələrdə buraxılan məhsulların (işlərin, xidmətlərin) maya dəyərinin aşağı salınmasına xüsusi əhəmiyyət verilir. Xərclərin azaldılması və səmərəliliyinin yüksəldilməsi yollarının müəyyən edilməsi, istehsal prosesinin bütün mərhələlərində - materialların tədarükündən və hazır məhsul buraxılışı mərhələsində nəzarətə qədər onların emalı və onun istehlakçıya çatdırılmasına qədər  olan prosesdə olur. Məhsulların maya dəyərinin aşağı salınmasının əsas konsepsiyaları müxtəlif fikirlərlə əsaslandırılır.

Birinci konsepsiya – müstəqim məsrəflərdir.

Müstəqim xərclərin aşağı salınması üzrə işlənib hazırlanan tədbirlərin proseduralarına daxildir:

          -canlı əmək və materiallar üzrə məsrəflərdə müstəqim xərclərin kənarlaşmasının təhlili, yəni  özünün istehsal etdiyi materialların dəyərinin satın alınan materialların dəyərindən kənarlaşması üzrə informasiyaların sistemləşdirilməsi və təhlili; istehsal etmək yaxud satın almaq məsələsini həll etmək; işçi qüvvəsinin dəyərini nizamlamaq; əməyin səmərəliliyi məsələsini həll etmək. Xammalın saxlanmasını, emalını yaxşılaşdırmaqla, daşınmada,  boşaldılmada olan itkiləri və istehsalatda olan çıxarları minimuma endirməklə xərcləri azaltmaq olar;

-canlı əmək məsrəfləri normativlərinin təhlili, yəni normativ-sorğu informasiyalarının sistemləşdirilməsi istehsal əmək sərfini bütünlüklə əhatə etməsi mövqeyindən aparılır;  mövcud və standart istehsal şəraitinin sistemləşdirilməsi; 

-məhsulların dəyərinin təhlili, yəni hər bir istehsal edilən və planlaşdırılan məhsul növünə onun dəyəri və rəqabətqabiliyyətli olması nöqteyi nəzərdən keçirilir. Dəyərin qiymətləndirilməsi  köhnənin yenidən qurulması, yeni məhsul növləri istehsalı üzrə alternativ variantların seçilməsində istifadə oluna bilər. Dəyər cəhətdən təhlil maksimum mənfəətə yönəldilmiş alternativ variantların nəticələrini müqayisə etməmişdən qabaq nəticələrin təhlilinə imkan verir.

Dəyərin qiymətləndirilməsi istehsalı genişləndirməyə yaxud onun tam dayandırılmasına qədər azaldılmasına imkan verir.

İkinci konsepsiya – qeyri müstəqim xərclərdir. Qeyri müstəqim (üstəlik) xərclərin aşağı salınması üzrə işlənib hazırlanan tədbirlərin prosedurlarına daxil edilir:

-qeyri müstəqim xərclərin kənarlaşmasının təhlili, yəni istehsal planı haqqında, istehsal güclərindən istifadə haqqında, canlı əməyin standartları haqqında üstəlik xərclərin normativlərinin hesablanmasının yeni bazasının həyata keçirilməsi haqqında informasiyaların sistemləşdirilməsi və onun təhlili;

-xidmətetmə və idarəetmə xidməti şöbəsi üçün çevik planlaşdırma və normativlərin təhlili, yəni müəssisənin hər bir istehsal və qeyri istehsal şöbəsinin qarşısında qoyulan məqsəd təhlil edilir, xidmət şöbələrinin yerinə yetirdikləri işlərin həcminin üstəlik xərclərin düzgün bölüşdürülməsi müəyyən edilir.

-artıq üstəlik xərclərin aşkar edilməsi, məhsul istehsalına üstəlik xərclər normativlərinin tədqiqatı nöqteyi nəzərdən məhsulun rentabelliyinin təhlili.

Müxtəlif məhsul növlərinin maya dəyərinin ardıcıllıqla nəzərdən keçirilməsi ümumi xərclərin aşağı salınması proqramını işləyib hazırlamağa və istehsal prosesinin bütün mərhələlərində istehsalın həcmi və səmərəliliyin yüksəldilməsi haqqında müəssisənin optimal siyasətini seçməyə imkan verir.

6. Məsrəflə, mənfəətlə idarəetmədə optimal strategiyanın seçilməsi

  Məsrəflə, mənfəətlə idarəetmədə optimal strategiyanın seçilməsi

İstehsalın zərərsizliyinin məlumatları əsasında müəssisənin inkişafını proqnozlaşdırmaq olar, yəni məsrəflə, mənfəətlə idarəetmədə optimal strategiyanı seçmək olar. Əlavə olaraq beş əsas strategiya ola bilər:

1.Satış qiymətinin artırılması.

2.Dəyişən məsrəflərin aşağı salınması.

3. Daimi məsrəflərin aşağı salınması

4. İstehsalın və satışın həcminin artırılması.

5.Sadalanan hər hansı strategiyanın əlaqələndirilməsi.

	Sıra

№si
	Çıxış vəziyyəti
	Zərərsizlik  hədd nöqtəsi,

bulka
	Möhkəmlik ehtiyatı,

bulka
	Mənfəətin artırılması, man.


	Seçim

	1.
	Çıxış vəziyyəti
	   89
	    86
	
	

	2.
	Satış qiyməti 10 % artırıldıqda
	   68
	   107
	21744,99
	

	3.
	Dəyişən məsrəflər 10 % aşağı salındıqda
	   74
	   101
	14577,71
	

	4.
	Daimi məsrəflər 10 % aşağı salındıqda
	   80
	    95
	  3522,75
	

	5.
	Satışın həcmi 10 % artırıldıqda
	   89
	   104
	  41269,5
	


   Aydınlıq üçün strategiyanın seçilməsi 14-cü cədvəldə formalaşdırılmışdır.

                                                                                              Cədvəl 14.

Strategiyanın seçilməsi

Göstərilən hesablamalar ancaq məsrəfləri daimi və dəyişən məsrəflər üzrə təsnifləşdirdikdə mümkündür. Belə hesablamalar müəyyən olunmuş miqyas bazası üçün, yəni satış həcmində fasilə üçün düzgündür. Bu halda daimi məsrəflər dəyişmir.

Mühasib-analitiklərin nəzərdən keçirilən metodları yaxşı bilməklə müəssisəyə geniş təkrar istehsal üçün şəraitin yaradılmasına imkan verən daha münasib olan müxtəlif həcmli satış, məsrəf və mənfəəti birləşdirməyi modelləşdirmək imkanı olur.

Bizim misalda strategiyanın seçilməsini nəzərdən keçirək.

1.Satış qiyməti 10 % yəni 125 man. artırıldıqda, o  1375 manat təşkil edir.

Məhsul vahidinə düşən mənfəət marjası = 1375- 851,43 = 523,57 man.

Zərərsizlik hədd nöqtəsi = 35500 : 523,57 = 68 (bulka).

Möhkəmlik ehtiyatı = 175 – 68 = 107 (bulka).

Mənfəət = 107 x 523,57 = 56021,99.

Deməli, satış qiymətinin 10 % artırılması mənfəətin artırılmasına gətirib çıxarır:

56021,99 – 34277,00 = 21744,99 man.

2.Dəyişən məsrəflər 10 % yəni 85,14 man. aşağı salındıqda o

851,43 – 85,14 = 766,29 (məhsul vahidinə düşən manatla) təşkil edir.

Məhsul vahidinə düşən mənfəət marjası = 1250,0 – 766,29 = 483,71

Zərərsizlik hədd nöqtəsi = 35500 : 483,71 = 74 (bulka).

Möhkəmlik ehtiyatı = 175 – 74 = 101 (bulka)

Mənfəət = 101 x 483,71 = 48854,71 (man.)

Deməli, dəyişən  məsrəflərin 10 % aşağı salınması mənfəətin artırılmasna gətirib çıxarır:

48854,71 – 34277,00 = 14577,71 (man.)

3. Daimi məsrəflərin 10 % yəni 3550 man. aşağı salınması

    35500 – 3550 = 31950 (man.) təşkil edir.

Məhsul vahidinə düşən mənfəət marjası = 1250,0 – 851,43 = 398,57 man.

Zərərsizlik hədd nöqtəsi = 31950 : 398,57 = 80(bulka).

Möhkəmlik ehtiyatı = 175 – 80 = 95(bulka)

Mənfəət = 398,57 x 175 – 31950 =37799,75 man.

Deməli, daimi məsrəflərin 10 % aşağı salınması mənfəətin artımına gətirib çıxarır:

37799,75 – 34277,00 = 3522,75

4.İstehsalın və satışın həcmi 10 % yəni 17,5 bulka artması 

175 + 18 = 193 bulka təşkil edil.

Qiymət və məsrəflər əvvəlki kimi qalmışdır. Deməli zərərsizlik hədd nöqtəsi əvvəlki kimi qalmışdır.

Möhkəmlik ehtiyatı = 193 – 89 = 104 bulka.

Əməliyyat vasitəsinin gücünün köməyi ilə mənfəəti hesablayaq, o 2,04-ə bərabərdir, deməli 34277 manatdan mənfəət 20,4 % artaraq 34277,0 + 6992,5 = 41269,5 man. təşkil edir.

XV  FƏSİL. İDARƏETMƏ UÇOTU MƏQSƏDİ ÜÇÜN MÜƏSSİSƏNİN UÇOT  SİYASƏTİ

1. Uçot siyasəti anlayışı və formalaşması

Müəssisənin uçot siyasəti təxminən idarəetmə uçotudur – bu onun uçotunun aparılması üsullarının məcmuu və hesabatın tərtib edilməsi hesab olunur.

İdarəetmə uçotunun aparılması üsullarına təsərrüfat fəaliyyəti faktlarının qruplaşdırılması və qiymətləndirilməsi, aktivlərin dəyərinin ödənilməsi metodları, sənəd dövriyyəsinin təşkili, mühasibat uçotu hesablarının tətbiqi üsulları, uçot registrləri sistemi, informasiyaların işlənilməsi üsulları və digər müvafiq üsullar aid edilir.

Müəssisənin uçot siyasəti idarəetmə uçotunun təşkili və aparılmasına məsuliyyət daşıyan mühasibat işçisi tərəfindən formalaşır və müəssisənin rəhbəri tərəfindən təsdiq olunur.

Uçot siyasətinin formalaşmasında əsasən aşağıdakılar nəzərdə tutulur:

-uçotun təşkilinin seçilmiş variantları və uçot obyektlərinin qiymətləndirilməsi;

-idarəetmə uçotunun işçi hesablar planı;

-idarəetmə uçotunda istifadə olunan ilkin sənədlərin və uçot registrlərin formaları;

-məsrəf  mərkəzlərinin və məsuliyyət mərkəzlərinin hesabatlarını  formaları;

-məsrəf  mərkəzlərinin və məsuliyyət mərkəzlərinin siyahısı;

-müvafiq  məsrəf mərkəzləri və məsuliyyət mərkəzləri üçün məhsulların maya dəyərinin kalkulyasiya metodları;

-transfert qiymətləri;

-sənəd dövriyyəsi qaydası və uçot informasiyalarının işlənilməsi texnologiyası;

-təsərrüfat əməliyyatlarına nəzarət qaydası;

-idarəetmə uçotunun təşkili üçün lazım olan digər qərarlar.

Qəbul olunmuş uçot siyasətinin təşkili müəssisənin müvafiq təşkilatı-sərəncamverici sənədlərin (əmrlərin, sərəncamların və s.) rəsmiyyətə salınması üçündür.

            Uçot siyasəti formalaşdırılarkən seçilmiş idarəetmə uçotunun üsulları, növbəti il üçün təsdiq edilmiş müvafiq təşkilatı-sərəncamverici sənədlər ilin  yanvar ayının 1-dən tətbiq edilir. Bununla da onları müəssisənin bütün filialları və digər bölmələri (ayrıca balansı olanlar da daxil olmaqla) onların yerləşdiyi yerdən asılı olmayaraq tətbiq edirlər.

2. Uçot obyektlərinin qiymətləndirilməsi və uçotu variantlarının

seçilməsi

Əsas vəsaitlər üzrə

Uçot siyasətinin əsas elementləri:

-əsas vəsaitlər üzrə amortizasiyanın hesablanması üsullarının müəyyən edilməsi;

-obyektlərin yararlı istifadə vaxtlarının müəyyən edilməsi;

-dəyəri ödənilməyən əsas  vəsait obyektlərinin müəyyən edilməsi;

-əsas vəsaitlərin təmiri üzrə xərclərin məhsulların maya dəyərinə  silinməsi qaydasının müəyyən edilməsi.

Əsas vəsaitlər üzrə amortizasiyanın  hesablanması üsulu seçilərkən nəzərə almaq lazımdır ki, hazırda maliyyə və vergi uçotunda amortizasiya olunan aktivlər üzrə amortizasiya ayırmaları qaydasına dair müxtəlif fikirlərdən istifadə olunur.

Bununla yanaşı uçotun bu növü üçün amortizasiyanın hesablanmasının xətti üsulu ümumidir.

Buna görə birinci növbədə bu üsul maliyyə, idarəetmə  və vergi uçotunda istifadə üçün məsləhət görülür.

Əsas vəsait obyektlərinin yararlı istifadə vaxtları və dəyəri ödənilməyən obyektlərin siyahısı müəssisənin maliyyə strategiyası və əsas vəsait obyektlərinin konkret fəaliyyət şəraitindən asılı olaraq müəssisədə müəyyən olunur. Bu məsələ üzrə qəbul olunmuş qərarlar üçün – Azərbaycan Respublikası Maliyyə Nazirliyinin 20 oktyabr 1995-ci il tarixli “Müəssisənin mühasibat uçotunun hesablar planı”na dair məlumatı, Azərbaycan Respublikası Nazirlər Kabinetinin 2 avqust 1996-cı il tarixli “Azərbaycan Respublikasında əsas vəsaitlərin yenidən qiymətləndirilməsi haqqında” 99 saylı qərarı, Azərbaycan Respublikası Maliyyə Nazirliyinin 1 iyun 1998-ci il tarixli “Əsas vəsaitlərə köhnəlmə hesablanmasının yeni metodunun tətbiqi” üzrə təlimat, Azərbaycan Respublikası Maliyyə Nazirliyinin 20 oktyabr 1995-ci il tarixli 1/94 saylı əmri ilə təsdiq edilmiş “Əsas vəsaitlərə köhnəlmə (amortizasiya) hesablanmasının yeni (açıq) metodunun tətbiqi” üzrə təlimat, Azərbaycan Respublikasının Vergi Məcəlləsi əsasdır.

Əsas vəsaitlərin təmiri üzrə xərclərin məhsulların maya dəyərinə silinməsi qaydasında  maliyyə uçotunun uçot siyasətində qəbul olunmuş variantları nəzərə almaq məqsədəuyğundur.

Qeyri-maddi aktivlər üzrə uçot siyasətinin elementləri aşağıdakılardır:

-qeyri-maddi aktivlərin ayrı-ayrı qrupları üzrə amortizasiyanın hesablanması üsulları;

-qeyri-maddi aktivlərin yararlı istifadə vaxtları.

Qeyri-maddi aktivlərin müvafiq qrupları üçün amortizasiyanın hesablanması üsulu seçilərkən Azərbaycan Respublikası Maliyyə Nazirliyinin 1 iyun 1998-ci il tarixli “Əsas vəsaitlərə köhnəlmə hesablanmasının yeni metodunun tətbiqi” üzrə təlimatından, Azərbaycan Respublikasının Vergi Məcəlləsindən istifadə etmək lazımdır.

Qeyri-maddi aktivlər üzrə amortizasiya ayırmaları aşağıdakı üsullardan birini seçməklə aparılır:

xətti üsul, qalığın azalması üsulu, məhsulların (işlərin, xidmətlərin) həcminə mütənasib olaraq dəyərin silinməsi üsulu.

Beləliklə amortizasiyanın hesablanmasının aşağıdakı üsullarından istifadə etmək məsləhət görülür:

-bərabər hesablama metodu;

-qalığın azalması metodu;

-məhsul vahidi metodu.

Qeyri-maddi aktivlərin yararlı istifadə vaxtı – istifadə olunan obyektin gözlənilən vaxtından, patentin qurtarma vaxtından, obyektin istifadə şəhadətnaməsi və digər məhdudlaşdırılmış vaxtlardan, məhsulların miqdarı yaxud həmin obyektin istifadəsinin nəticəsində alınması gözlənilən işin digər natural həcmi göstəricilərindən asılı olaraq, mühasibat uçotuna obyekt qəbul edilərkən müəssisədə müəyyən edilir.

Obyektin yararlı istifadə vaxtını müəyyən etmək mümkün olmayan qeyri-maddi aktivlər üzrə amortizasiya ayırmaları norması hesablamada 20 il üçün hesablanır.

Qeyri-maddi aktivlərin yararlı istifadə vaxtı müəssisənin fəaliyyət vaxtını ötməməlidir.
Material-istehsalat ehtiyatları üzrə uçot siyasətinin əsas elementi işlədilən material-istehsalat ehtiyatlarının qiymətləndirilməsi üsulunun (metodunun) müəyyən edilməsidir.

24 mart 1995-ci il “Mühasibat uşotu haqqında” Azərbaycan Respublikasının Qanunu işlədilən material resurslarını (xammal, materiallar, yanacaq və s.) uçotda əks etdirməyə, ehtiyatların qiymətləndirilməsi üsullarından istifadə etməyə imkan verir:

-hər bir vahidin maya dəyəri üzrə;

-orta maya dəyəri üzrə;

-vaxta görə birinci alınanların maya dəyəri üzrə (FİFO metodu);

-vaxta görə sonuncu alınanların maya dəyəri üzrə (LİFO metodu).

Beynəlxalq praktikada yuxarıda göstərilənlərlə yanaşı aşağıdakı üsullardan (metodlardan) istifadə olunur:

-XİFO;

-LOFO;

-permanent (daimi) qiymətləndirmə;

-möhkəm qiymətlə;

-konsern qiyməti üzrə;

-satın alma qiyməti üzrə;

-gündəlik qiymət üzrə;

-uçot qiyməti üzrə.

Sərf edilən materiallara qiymət qoyulması variantı seçilərkən inflyasiya səviyyəsinə, müəssisənin maliyyə vəziyyətinə, qiymətin əmələ gəlməsi və vergiyə cəlbolunma siyasətinə, eyni zamanda məhsulların satışı şəraitinə diqqət yetirmək lazımdır.

Satın alınan mallar üzrə uçot siyasəti elementi onların qiymətləndirilməsi metodunun seçilməsidir, hansı ki, maliyyə yaxud vergi uçotunun müvafiq qaydalarını əsas götürmək məqsədəuyğundur.

Malların tədarükü və mərkəzi anbara daşınması, onların satışa verilməsi anına qədər çəkilən xərclərə daxil edilməlidir:

-satın alınan malların dəyəri;

-satışla əlaqədar olan xərclər.

Mühasibat uçotu haqqında Qanunda (mad. 19) göstərilir ki, hazır məhsullar balansda faktiki yaxud plan (normativ) maya dəyəri ilə əks etdirilməlidir.

Ticarət, təchizat və satış müəssisələrində mallar pərakəndə satış qiyməti və ya alış dəyəri ilə əks etdirilir.

İstehsala məsrəflərin və məhsul çıxışının uçotu üzrə uçot siyasətinin elementləri aşağıdakılardır:

-məsrəf mərkəzlərinin müəyyən edilməsi;

-hər bir məsrəf mərkəzi üzrə nəzarət olunan xərcin müəyyənləşdirilməsi;

-məsrəflərin qruplaşdırılması və məsrəflərin silinməsi üsulunun müəyyən edilməsi;

-kalkulyasiya maddələrinin seçilməsi;

-bitməmiş istehsalın qiymətləndirilməsi üsulunun müəyyən edilməsi;

-hazır məhsulların və yüklənmiş məhsulların qiymətləndirilməsi üsulunun müəyyən edilməsi;

-transfert qiymətinin müəyyən edilməsi;

-istehsala məsrəflərin icmal uçotu variantının müəyyən edilməsi;

-gələcək dövr xərclərinin ödənilməsi qaydası və vaxtının müəyyən edilməsi;

-uçot və kalkulyasiya obyektləri arasında üstəlik xərclərin bölüşdürülməsi üsulunun müəyyən edilməsi;

-istehsala məsrəflərin uçotu və məhsulun maya dəyərinin kalkulyasiyası metodunun müəyyən edilməsi.

Məsrəf mərkəzinin müəyyən edilməsi müəssisənin təşkilati texnoloji və bununla yanaşı digər xüsusiyyətlərindən, eləcə də idarəetmə uçotunun məqsədindən asılıdır. Məsrəf mərkəzinin siyahısının müəyyən edilməsi hər bir məsrəf mərkəzi üzrə nəzarətin həyata keçirilməsinin səmərəli olması ilə uçotun aparılmasına çəkilən xərclərin optimal nisbətini təmin etməlidir.

Hər bir məsrəf mərkəzi üzrə nəzarət olunan xərclərin müəyyən edilməsi məsrəflərin idarəedilməsi səviyyəsindən (birinci, ikinci və sonrakı səviyyə) və xərclərin çəkilməsi vaxtından asılıdır. Hər bir məsrəf mərkəzi üzrə nəzarət olunan xərclərin siyahısı istehsalata məsrəflərin smetası formasında və məsrəf mərkəzi üzrə hesabatda göstərilir.

Hər bir məsrəf mərkəzi üzrə xərclərə görə məsuliyyət daşıyanın müəyyən edilməsi qəbul ediliş məsrəflərin və müvafiq məsrəf mərkəzi səviyyəsinin idarə edilməsi sistemindən asılıdır.

Birinci səviyyəli məsrəf mərkəzində məsrəflərin idarə edilməsinə məsuliyyət adətən onlara məsul olana müvafiq iş icraçısına həvalə edilir. Təşkilat (struktur) vahidi səviyyəsində xərclərə məsuliyyəti adətən bu vahidin (briqada, şöbə, ferma və s.) rəhbəri öz üzərinə götürür.

Məsrəflərin qruplaşdırılması və məsrəflərin istehsalata silinməsi üsulunun müəyyən edilməsi. Hazırda uçot təcrübəsində məsrəflərin qruplaşdırılması və istehsalata silinməsinin iki əsas üsulu tətbiq edilir:

-məsrəflərin əsas  və üstəlik xərclərə bölünməsi və məhsulların tam istehsal maya dəyərinin hesablanması;

-məsrəflərin dəyişən, şərti-dəyişən və daimi məsrəflərə bölünməsi və məhsulların natamam istehsal maya dəyərinin hesablanması.

İdarəetmə uçotunda göstərilən iki üsulla yanaşı üçüncü üsuldan – məsrəflərin dəyişən və daimi xərclərə bölünməsi və dəyişən xərclər əsasında maya dəyərinin hesablanması (direkt-kostinq sistemi variantı).

Kalkulyasiya maddələrinin siyahısının müəyyən edilməsi. Kalkulyasiya maddələrinin siyahısı müəyyənləşdirilərkən müəssisənin sahə xüsusiyyətlərini, onun təşkili struktutu, planlaşma və uçotda kalkulyasiya maddələrinin müqayisə edilməsi təminatının zəruriliyi və digər xüsusiyyətləri nəzərə almaq lazımdır.

Kənd təsərrüfatı müəssisələri üçün planlaşma, uçot və məhsulların maya dəyərinin kalkulyasiyasına dair əsas qaydalarda – təlimatda müəyyən edilmiş kalkulyasiya maddələrinin götürülməsi məqsədəuyğundur.

Gələcək il üçün kalkulyasiya maddələrinin siyahısı müəyyən edilərkən keçən ildə onların tərkibinə (müqayisəni təmin etmək üçün), oxşar kənar müəssisələrə (müqayisəli surətdə qiymətləndirmək üçün), idarəetmə uçotunda məsrəf maddələrinə uyğun planlaşdırılmış texnika, texnologiya, istehsalın təşkili və idarəetmədə və s.də olan dəyişikliklərə diqqət yetirmək lazımdır.

Başa çatdırılmamış istehsalatın qiymətləndirilməsi üsulunun müəyyən edilməsi.  Başa çatmamış istehsalatın maliyyə uçotunda qəbul edilmiş üsulla qiymətləndirilməsi məqsədəuyğundur.
Hazır və yüklənmiş məhsulların qiymətləndirilməsi üsulunun müəyyən edilməsi. Hazır məhsullar və yülklənmiş mallar idarəetmə uçotunda qayda üzrə maliyyə uçotunda qəbul edilmiş oxşar variantlarla əks etdirilə bilər.

Transfert qiymətlərin müəyyən edilməsi.  Transfert qiymətləri aşağıdakıların əsasında müəyyənləşdirilir:

- bazar qiymətləri;

- məsrəflər;

- müqavilə.

Transfert qiymətlərinin müəyyən edilməsi üçün ikinci metoddan istifadə edildikdə konkret xərclər əsasında transfert qiymətləri göstərilir:

-dəyişən xərclər;

-daimi xərclər;

-daimi xərclər pilyus mənfəət.

İstehsala məsrəflərin icmal uçotunun variantının müəyyən edilməsi. İstehsala məsrəflərin icmal uçotu yarımfabrikatsız yaxud yarımfabrikat variantları üzrə təşkil olunur.

İstehsala məsrəflərin icmal uçotunun yarımfabrikat variantı müxtəlif mərhələlərdə onun emalı üçün yarımfabrikatların maya dəyərini aşkar etməyə imkan verir və bununla da məhsulların maya dəyərinin formalaşması prosesinə daha aktiv nəzarəti təmin edir.

İstehsala məsrəflərin icmal uçotunun qarışıq yaxud qismən yarımfabrikat variantı təcrübədə çox tətbiq olunur, hansı ki, uçotda yarımfabrikat hissəsi əks etdirilir, sonrakı mərhələlərdə isə uçot yarımfabrukatsız variant üzrə aparılır.

Gələcək dövrün xərclərinin ödənilməsi qaydası və vaxtının müəyyən edilməsi. Gələcək dövrün xərclərinin ödənilməsi qaydası və vaxtı hər şeydən əvvəl bu xərclərin növündən asılıdır. Məsələn, istehsalın hazırlanması və mənimsənilməsinə çəkilən xərclər bir neçə il ərzində cari məsrəflərə silinir. Lisenziyanın əldə edilməsinə çəkilən xərclər onların fəaliyyəti vaxtı ərzində məsrəflərə silinir. İlin əvvəlindən uçota alınan, əsas vəsaitlərin təmiri üzrə xərclər il ərzində aylar üzrə bərabər həcmdə yaxud aylar üzrə məhsulların həcminə mütənasib olaraq silinə bilər.

Uçot və kalkulyasiya obyektləri arasında üstəlik xərclərin  bölüşdürülməsi üsulu müəssisənin  texnoloji, təşkilatı və digər xüsusiyyətlərindən asılıdır və ayrı-ayrı məhsul, iş, xidmət növlərinin maya dəyərinin daha düzgün hesablanması təminatına yönəldilməlidir. 

Məsələn, əgər ayrı-ayrı istehsal, sex, sahə, briqada üzrə əməyin mexanikləşmə səviyyəsi əsaslı surətdə fərqlənirsə üstəlik xərclərin işçilərin  əmək haqqına mütənasib olaraq uçot və kalkulyasiya obyektləri arasında bölüşdürmək məqsədəuyğundur.

Əgər müəssisə çoxprofillidirsə və bir neçə fəaliyyət növünü həyata keçirirsə, onda ümumistehsalat və ümumtəsərrüfat xərclərini hər bir fəaliyyət növü sahəsindən alınan pul gəliri məbləğinə mütənasib olaraq fəaliyyət növləri üzrə bölüşdürmək məqsədəuyğundur.

İstehsala məsrəflərin uçotu və məhsulun maya dəyərinin kalkulyasiyası metodunun müəyyən edilməsi. Müəssisələrdə məsrəflərin uçotu və məhsulların faktiki maya dəyərinin kalkulyasiyasının sadə, sifariş və mərhələ metodları tətbiq edilir. Kalkulyasiya metodu şəklində normativ metod və direkt-kostinq metodu tətbiq oluna bilər.

Qeyd etmək lazımdır ki, istehsala məsrəflərin uçotu və məhsulların maya dəyərinin kalkulyasiyası metodlarından biri, bir neçəsi, yaxud bütün metodları tətbiq oluna bilər.

Məsələn, iri müəssisələrdə əsas istehsalatda mərhələ metodu tətbiq oluna bilər: təmir işləri üzrə məsrəflərin uçotu, qayda üzrə sifariş metodu ilə həyata keçirilir, köməkçi istehsalatda bir yaxud bir neçə eyni cinsli məhsul növü istehsalında (qazanxana, elektrik sexi) sadə metod tətbiq olunur.

İstehsala məsrəflərin uçotu və məhsulların maya dəyərinin kalkulyasiyasının normativ metodu məhsulların maya dəyərinin idarə edilməsi üçün xüsusilə effektlidir.

İstehsala məsrəflərin uçotu və məhsulların maya dəyərinin kalkulyasiyası metodunun müəyyən edilməsi haqqında məsələ həll edildikdə məhsul istehsalının texnoloji, təşkilatı, sahə və digər xüsusiyyətlərinə diqqət yetirmək lazımdır.

3. İdarəetmə uçotunun texnikası, forması və təşkilinin müəyyən
                                                 edilməsi

İşçi hesablar planının hazırlanması

1995-ci ildə mühasibat uçotunun hesablar planında adi fəaliyyət növü üzrə xərclərin  aşağıdakı  hesablarda formalaşdırılması  nəzərdə tutulmuşdur:

-20-29;

-20-39.

20-29 №-li hesablardan, və ya 20-39 №-li hesablardan istifadə etdikdə məsrəf elementləri üzrə xərclərin uçotu üçün məsləhət görülür.

Müəssisə idarəetmə uçotu məqsədi üçün boş olan hesablar kodundan istifadə edərək, yeni sintetik hesablar daxil edə bilər.

Təsdiq olunmuş hesablar planı və hesablar planının tətbiqi üzrə təlimatda nəzərdə tutulmuş subhesablar sisteminin əsasında, müəssisə istifadə olunan subhesabların siyahısını müəyyən edir, lazım gəldikdə yeni subhesablar əlavə edilir, həmçinin onların kodu göstərilir, yaxud birləşdirilir, çıxarılır.

İdarəetmə uçotunun formasının müəyyənləşdirilməsi.  Müəssisə idarəetmə uçotu formasını özü müstəqil olaraq müəyyən edir, yaxud hazırlayır. İdarəetmə uçotunun forması dedikdə tətbiq olunan uçot registrlərinin siyahısı, onların qurulması, ardıcıllığı və onlarda yazılış üsulları başa düşülür.

İdarəetmə uçotunun təşkili. İdarəetmə uçotunun təşkilatı quruluşunu müəssisə özü sərbəst olaraq seçir.

İstehsaldaxili uçot, hesabat və nəzarət sistemi. Məhsul istehsalının və satışının idarəetmə fəaliyyəti və tələbləri xüsusiyyətlərindən asılı olaraq müəssisə özü sərbəst olaraq istehsaldaxili uçotu, işləmə və nəzarət sistemini hazırlayır.

